
ENTWODIKSYON
Se Depatman Sekirite sou Otowout ak Veyikil-a-Motè (Department of Highway 
Safety and Motor Vehicles, DHSMV) Florida ki fè Manyèl Ofisyèl Lisans Chofè Florida. 
Gid sa a gen enfòmasyon ou bezwen pou prepare ou pou egzamen sou konesans ak ladrès 
pou Lisans Chofè Florida Klas E epitou pou ede ou kondi avèk pridans ak legalman. 

Atansyon
Manyèl Ofisyèl Lisans Chofè Florida gen ladan anpil pwen redui nou site avèk diferan 
mo nan lwa Florida, epitou li bay konsèy sou sekirite ki pa endike yon fason espesyal 
nan lwa yo. Manyèl la pa yon otorizasyon legal epi li pa la pou itilize nan tribinal. 
Manyèl sa a p ap bay okenn chanjman Lejislati Florida te fè apre dat dènye revizyon 
an (ki anba paj sa a). 

Avètisman
Lwa Florida entèdi pou itilize yon fo non, pou fè fo deklarasyon, pou kache 
enfòmasyon ki enpòtan anpil oswa pou fè mètdam nan yon aplikasyon pou 
yon lisans chofè oswa yon kat idantifikasyon. Si yon moun fè sa, lajistis kapab 
kondane li pou li pase apeprè senkan nan prizon, pou li peye yon amann $5,000 
dola, epitou y ap sispann privilèj li genyen deja pou kondi pou omwen yon ane. 

Answit, lalwa pa dakò pou kite oswa otorize yon moun ki pa gen lisans kondi 
yon veyikil-a-motè. Si ou fè sa lajistis kapab kondane ou pou pase 60 jou nan 
prizon epitou pou ou peye yon amann $500 dola. Si machin nan mele nan yon 
aksidan ki lakòz nenpòt moun pran chòk nan kò li oswa mouri, moun ki te bay 
lòt moun ki pa gen lisans lan pèmisyon pou kondi a dwe gen lisans li sispann 
pou yon ane.

Dosye Piblik yo
Lwa Florida egzije pou DHSMV pran sèten enfòmasyon pèsonèl pandan y ap travay 
sou aplikasyon yon moun pou lisans. Enfòmasyon sa yo, ki idantifye moun ki gen 
lisans lan, sèvi pou jesyon dosye, amelyorasyon chofè a, responsablite finansye, ak 
lapolis. Si ou pa bay enfòmasyon ki obligatwa yo, ou p ap resevwa yon lisans chofè 
oswa yon kat idantifikasyon. 
Lwa konsènan Dosye Piblik Florida fè tout dosye DHSMV fè oswa resevwa nan 
aktivite biznis ofisyèl li vin disponib pou enspeksyon, sof si lwa bay yon egzanpsyon 
espesyal. Enfòmasyon pèsonèl ou, tankou non ou, adrès ou, ak nimewo lisans chofè 
ou egzante nan divilgasyon piblik, men yo ka bay yo pou ajans lapolis ak lòt ajans ki 
gen otorizasyon lalwa pou resevwa enfòmasyon yo. Enfòmasyon medikal ou, nimewo 
sekirite sosyal ou, ak enfòmasyon pou kontakte ou nan ka ijans disponib sèlman jan 
lalwa bay otorizasyon espesyal pou sa.
N ap fè anpil efò pou asire gen presizyon nan enfòmasyon nou jwenn yo pandan n 
ap travay sou aplikasyon lisans ou. Si ou dekouvri nenpòt enfòmasyon ki pa kòrèk, 
tanpri rele nou nan nimewo (850) 617-2000 oswa voye demann ou pa lapòs ansanm 
avèk non ou, dat ou fèt, nimewo lisans chofè ou, enfòmasyon sou erè a, ak nenpòt 

dokiman ki kore demann ou ba: Chief of the Bureau of Records, 2900 Apalachee 
Parkway MS 89, Tallahassee, FL 32399-0575. Kèk enfòmasyon, tankou rapò 
kondanasyon nou te resevwa nan yon tribinal, kapab korije sèlman si nou te resevwa 
avi tribinal la ki endike te gen erè nan rapò a.

CHANJMAN ENPÒTAN POU ANE 2015 LAN
§48.03, Lwa Jeneral Florida (Florida Statutes): Mete afè sivil sikilasyon sou kalite afè 
tribinal kote sèvis pwosesis la ka fèt avèk yon prèv lapòs Etazini.
§119.0712, Lwa Jeneral Florida: Adrès imèl kliyan DHSMV pran pandan y ap fè 
tranzaksyon lisans chofè ak dosye veyikil-a-motè egzante nan lwa leta konsènan 
dosye piblik. 
§316.614, Lwa Jeneral Florida: Bay egzanpsyon pou yon faktè riral USPS pou kondisyon 
pou itilize senti sekirite pandan l ap fè travay li sou yon wout postal deziyen. 
§316.1964, Lwa Jeneral Florida: Bay egzanpsyon pou yon machin ki mete yon plak 
Veteran Andikape (Disabled Veteran, “DV”) pou li pa peye frè pakin yo reklame nan 
yon konte, yon minisipalite, oswa nenpòt ajans ki bay espas pou pakin pou peye pa 
èdtan.
§316.212, Lwa Jeneral Florida: Prevwa itilizasyon charyo gòlf sou yon wout de (2) 
liy konte a ki andedan jiridiksyon yon minisipalite ki chwazi wout la pou yo itilize 
charyo gòlf. 
§316.228, Lwa Jeneral Florida: Egzije 18 pous kare, ti drapo wouj sou tout chajman 
ki depase sou kote yon kamyon oswa kat pye oswa plis apre dèyè kamyon an. 
§318.18, Lwa Jeneral Florida: Ogmante amann lan ki te $100 dola a $500 dola pou 
yon vyolasyon prezantasyon ilegal machin pou vann, anboche, oswa lwe.

§320.02 & 322.08, Lwa Jeneral Florida: Otorize DHSMV pou touche $1 dola oswa 
plis kontribisyon volontè pou Florida Breast Cancer Coalition Research Foundation, 
Inc., nan aplikasyon pou anrejistreman machin, lisans chofè ak kat idantifikasyon.
§322.051, 322.08, 322.14, Lwa Jeneral Florida: Prevwa pou DHSMV aksepte kat 
idantifikasyon militè pou satisfè sèten kondisyon pou yo bay yon lisans chofè oswa 
yon kat idantifikasyon. 
§322.08, Lwa Jeneral Florida: Egzije DHSMV, ak ajan otorize li yo, pou bay chak moun 
ki aplike pou yon anrejistreman veyikil-a-motè oswa yon lisans chofè chwa pou yo 
anrejistre enfòmasyon kontak yo pou ijans ak chwa pou kontakte yo avèk enfòmasyon 
sou avantaj leta ak avantaj federal ki disponib pou yo lè yo te nan sèvis militè.
§320.0848, Lwa Jeneral Florida: Pèmèt veteran andikap yo bay lèt Fòm USDVA 27-
333 oswa ekivalan li pou yo renouvle oswa ranplase yon pèmi pakin moun andikape. 
§627.041 & 627.728, Lwa Jeneral Florida: Retire maksimòm kat machin pou pèmèt 
pwopriyetè machin nan achte, epi pou konpayi asirans yo bay kontra asirans senp ki 
pwoteje nenpòt kantite veyikil-a-motè prive ki gen pasaje. 

ENFÒMASYON 
ENPÒTAN POU 

CHOFÈ MINÈ YO
Lisans Apranti ki Gen Laj 
15–17 Ane
•	 Dwe toujou kondi avèk akonpayman 

yon chofè ki gen lisans, ki gen laj 
21 ane oswa plis, ki chita nan plas 
toupre adwat chofè a. 

•	 Dwe kondi lajounen sèlman pandan 
premye 3 mwa apre li resevwa lisans 
apranti a. Apre 3 mwa, li ka kondi 
jiska 10 pm.

•	 Dwe gen omwen 50 èdtan eksperyans 
ap kondi anvan li resevwa Lisans 
Klas E, epi li ta dwe gen 10 èdtan 
eksperyans ap kondi aswè.

Chofè ki Gen Lisans epi ki 
Gen Laj 16 Zan
Pa dwe kondi ant 11 pm ak 6 am sof si l ap 
kondi pou fè ale-vini nan travay li OSWA 
si yon chofè ki gen lisans epi ki gen laj 
21 ane oswa plis akonpaye li. 

Chofè ki Gen Lisans epi ki 
Gen Laj 17 Tan
Pa dwe kondi ant 1 am ak 5 am sof si l ap 
kondi pou fè ale-vini nan travay li OSWA 
si yon chofè ki gen lisans epi ki gen laj 
21 ane oswa plis akonpaye li. 

Pwen nan Dosye Kondi
Nenpòt chofè ki gen laj 18 tan epi ki 
anpile 6 pwen oswa plis nan yon peryòd 
12 mwa ap gen restriksyon otomatik 
pou yon ape pou kondi pou “Rezon 
Biznis SÈLMAN.” 

Sonje...
Toujou gen lisans chofè ou sou ou lè 
w ap kondi, epitou toujou gen prèv 
anrejistreman ak asirans machin ou sou 
ou nan machin w ap kondi a. 

Felisitasyon! Si ou li manyèl sa a, ou prèske fè 
premye etap pou antre pami 15 milyon chofè ki 
gen lisans nan Florida.

Depatman Sekirite sou Otowout ak Veyikil-a-
Motè fè Manyèl Ofisyèl Lisans Chofè Florida a 
pou ba ou enfòmasyon ou bezwen ou aprann règ 
wout la, pou konprann kontwòl sikilasyon an, 
epitou pou kondi avèk pridans nan anpil kalite 
sikonstans.

Kondi yon veyikil-a-motè se youn nan aktivite ki 
pi danjere ou kapab fè epitou edikasyon nou bay 

pou chofè yo kapab sove lavi ou. Revize manyèl sa a okonplè pou asire sekirite 
ou ak sekirite plis pase 19 milyon moun Florida yo ak prèske 100 milyon 
touris k ap vwayaje sou wout nou yo.

Kondi yon oto se yon kokennchenn responsablite ki kapab louvri anpil ak yon 
pakèt opòtinite. Sou non DHSMV, nou kontan paske ou fè yon sèl ak nou 
pou bay vizyon ou nou jarèt: Yon Florida ki Gen Plis Sekirite. Kite zye ou 
sou wout la, men ou sou volan an, epi lespri ou sou kondi oto a.

Vwayaje avèk pridans, 

Terry L. Rhodes,
Direktè Egzekitif
Depatman Sekirite sou Otowout ak Veyikil-a-Motè Florida

Fason pou Pare Ou pou Kondi
Anvan ou estat motè ou:
	 •	 asire machin nan pozisyon pakin oswa nan pozisyon net.
	 •	 ajiste syèj la pou ou kapab rive nan tout kontwòl yo.
	 •	 ajiste tout retwovizè andedan an pou ou kapab itilize yo san ou pa gen pou 

panche annavan oswa annaryè.
	 •	 retire nenpòt bagay ki anpeche ou wè retwovizè yo oswa wout la.
	 •	 lòk tout pòt oto a.
	 •	 tache senti sekirite ou epi asire tout pasaje yo fè menm bagay la.

Kritè pou Ekipman
Ekipman ki nan oto ou dwe satisfè sèten kritè. Lapolis ka rete ou nenpòt lè 
pou yo fè enspeksyon machin nan. 

Ekipman ki Obligatwa
Fren De (2) sistèm fren. Yo chak fèt pou kapab kanpe oto a poukont yo. 

Fren-a-men an oswa fren pou ijans lan ta dwe solid ase pou kenbe 
oto a sou nenpòt pant. 

Ti Limyè Devan Yo montre ou objè sou yon distans 150 pye devan. Vizit apati 1,000 pye.

Gwo Limyè Devan Yo montre ou objè sou yon distans 450 pye devan. Vizit apati 1,000 pye.

Limyè dèyè De (2) limyè wouj dèyè Vizit apati 1,000 pye.

Limyè fren De (2) limyè wouj pou fren. Vizit sou yon distans 300 pye lajounen.

Limyè Plak la Limyè blan ki fè plak la vizib sou yon distans 50 pye.

Siyalizasyon pou 
Viraj

Koulè oranj oswa blan (devan) oswa wouj (dèyè). Vizit apati 500 pye.

Klaksòn Yo tande li sou yon distans 200 pye.

Retwovizè Omwen yon retwovizè andedan ki fasilite ou wè dèyè sou yon distans 
200 pye.

Esui-vit Yo dwe an bon eta pou bay chofè a viziblite aklè.

Vit Devan* Li dwe se yon vit pwoteksyon epi li pa ka kouvri ni trete avèk okenn 
materyèl ki fè vit la reflete limyè oswa ki fè li pa transparan. Li pa dwe 
gen okenn otokolan sou li san se pa egzijans lalwa.

Vit-a-Koulis Dèyè* Yo pa ka konpoze ni kouvri ni trete avèk okenn materyèl ki gen yon 
aparans pou reflete limyè anpil oswa ki gen yon aparans retwovizè 
epi ki reflete plis pase 25% limyè (vit-a-koulis) oswa plis pase 35% 
limyè (vit dèyè).

Kawotchou yo Yo ta dwe gen chap omwen 2/32 yon pous nan baz la san okenn kote 
wonje ki montre pli.

FASON POU PREPARE POU KONDI:  
MACHIN OU

*Gade FS §316.2953 ak FS §316.2954 pou jwenn detay sou restriksyon sou vit tente. 

Ekipman yo PA Aksepte
Limyè wouj ki vizib nan devan oswa limyè ble. Pou ijans/machin lapolis sèlman.

Yon sirèn, klòch oswa siflè.

Yon mòflè ki fè gwo bwi (yo tande sou yon distans 50 pye) oswa youn k ap bay lafimen.

Siy, postè, oswa otokolan sou vit devan an oswa sou vit yo (sof si lalwa egzije sa).

Yon televizyon chofè a kapab wè.

Plis pase de (2) limyè pwojektè, limyè kapo oswa limyè defans, limyè pou bwouya, oswa 
limyè siplemantè.

Kask odyo chofè a mete pandan l ap kondi yon machin.

Kondisyon pou Wotè Defans lan
Pwopriyetè oto yo ak kamyon pikòp 
yo gen obligasyon pou gen defans 
devan yo ak defans dèyè yo monte 
nan sèten nivo wotè. Limit wotè 
a detèmine avèk pwa chajman nè 
machin an, pa dapre wotè ki modifye 
oswa chanje. Wotè maksimòm ki 
akseptab ant asfalt la ak anba defans 
devan ak defans dèyè a se:

Wotè Kamyon an Devan Dèyè
Oto < 2500 liv 22 

pous
22 
pous

Oto 2500–3499 liv 24 
pous

26 
pous

Oto ≥ 3500 liv 27 
pous

29 
pous

Kamyon < 2000 liv 24 
pous

26 
pous

Kamyon 2000–3000 liv 27 
pous

29 
pous

Kamyon 3000–5000 liv 28 
pous

30 
pous

APARÈY POU KONTWOLE LAFIMEN
Li ilegal pou manipile nenpòt aparèy pou 
kontwole lafimen, pou retire li oswa pou li pa 
travay nan machin ou. Manipilasyon ap domaje 
machin ou epitou sa kapab lakòz plis polisyon 
nan lè a, diminye rannman machin ou nan boule 
gaz, machin nan vin mwen efikas, difikilte pou 
respire.

Kenbe Oto Ou an Bon Eta 
Fren yo: Tcheke pou wè si pedal la 
rete byen anlè planche a lè ou peze 
sou li. Si oto a tire sou yon bò lè ou 
peze fren oswa si ou tande nenpòt bwi 
gratman oswa grensman, sèke fren ou 
yo bezwen reparasyon.

Limyè yo: Ranplase anpoul ki boule 
yo epi kenbe vè pwoteksyon yo pwòp. 

Kawotchou yo: Enspekte yo souvan 
pou wè verifye yo byen gonfle/gen ase 
presyon, menm pou verifye si bann 
woulman an ize, ak si yo domaje. 

Vit yo ak Vit Devan an: Kenbe vit yo 
pwòp andedan tankou deyò.

Vit dèyè a: Si vit dèyè kouvri oswa 
trete avèk nenpòt materyèl ki fè li pa 
transparan, machin nan dwe ekipe 
avèk retwovizè nan toulède bò yo pou 
pèmèt chofè jwenn viziblite dèyè sou 
yon distans 200 pye.

Li Manyèl ki Bay Enfòmasyon sou 
Machin Ou! Li se yon jan resous pou 
jwenn enfòmasyon ki konsène oto ou, 
tankou: ki kalite lwil oto a bezwen, 
sa limyè avètisman tablodbò a vle di, 
nan ki entèval tan pou sèvis nan oto 
ou, ak plis lòt enfòmasyon.

Sistèm Frenaj Anti-Blokaj 
Sistèm frenaj anti-blokaj (Anti-lock 
brake system, ABS) anpeche derapaj 
epi li pèmèt chofè a bay machin nan 
direksyon pandan yon sitiyasyon frenaj 
annijans. ABS kapab ede amelyore 
estabilite machin nan, kapasite pou ba 
li direksyon, ak kapasite pou kanpe 
machin nan.

Li enpòtan pou konnen si ou gen 
ABS paske l ap afekte fason ou ta 
dwe kanpe oto a nan yon sitiyasyon 
ijans. Avèk fren konvansyonèl yo, ou 
ponpe fren yo pou ou kapab kanpe 
oto a nan yon sitiyasyon ijans kote ou 
pèdi traksyon an epi kote oto a glise. 
Men, chofè ki gen ABS yo dwe peze 
pedal fren an di, kontinye peze li, epi 
bay machin nan direksyon pou yo soti 
nan danje a. Nan yon sitiyasyon ijans, 
ABS ap ponpe fren yo otomatikman 
nan yon ritm ki pi rapid pase chofè 
a kapab. Si ou retire presyon ki estab 
nan pedal fren an oswa si ou ponpe 
fren yo sa ap debreye oswa “etenn” 
ABS la.

Ou kapab detèmine si oto a gen ABS 
depi ou chèche yon senbòl ABS ki 
limen nan tablodbò a imedyatman 
apre ou estat motè a, depi ou tcheke 
manyèl ki bay enfòmasyon pou 
pwopriyetè a oswa depi ou mande 
konsesyonè a.

Trelè, Kamyon Remòkaj 
ak Chajman
Kondisyon pou Gen Ekipman:
	 •	 Trelè, semi-trelè oswa trelè pou 

chajman long ki peze 3,000 liv 
oswa mwens: 

	 ◆	DÈYÈ— de (2) reflektè, youn 
nan chak bò.*

	 ◆	Yon limyè fren si trelè a oswa 
chajman an bloke limyè yo ki 
sou kamyon remòkaj la. 

	 •	 Trelè oswa semi-trelè ki peze plis 
pase 3,000 liv: 

	 ◆	DEVAN— de (2) limyè pou 
montre wotè ak lajè kamyon an, 
youn nan chak bò. 

	 ◆	CHAK BÒ— de (2) limyè 
pozisyon lateral, youn devan 
oswa toupre devan epi lòt la 
dèyè oswa toupre dèyè. De 
(2) reflektè, youn devan oswa 
toupre devan epi lòt la dèyè 
oswa toupre dèyè.

	 ◆	DÈYÈ— de (2) limyè pou 
montre wotè ak lajè kamyon 
an, youn nan chak bò, ak de 
(2) reflektè, youn devan oswa 
toupre devan, epi lòt la dèyè 
oswa toupre dèyè.*

	 ◆	Fren chofè a kapab opere 
nan kamyon remòkaj la. Yo 
dwe deziyen ak konekte yon 
fason pou yo kanpe trelè a 
otomatikman si li detache nan 
kamyon remòkaj la.

	 •	 Trelè long ki peze plis pase 3,000 
liv: 

	 ◆	CHAK BÒ— yon limyè 
pozisyon lateral ak yon limyè pou 
montre wotè ak lajè kamyon an. 

	 ◆	DÈYÈ— de (2) reflektè, youn 
nan chak bò.*

*Chak veyikil-a-motè, trelè, semi-
trelè, ak trelè pou chajman long dwe 
gen de (2) oswa plis limyè fren (yo 
aksepte yon limyè fren nan kamyon 
yo te bati anvan 1ye janvye 1972). 

Ba Remòkaj oswa Koneksyon 
avèk Kamyon Remòkaj
Ba remòkaj oswa koneksyon avèk 
kamyon remòkaj la dwe:

	 •	 solid ase pou redi tout pwa l ap 
remòke a;

	 •	 pa mezire plis pase 15 pye nan 
longè sof si w ap remòke poto 
elektrik, tiyo, machinri, oswa lòt 
objè ou pa kapab pran apa fasil;

	 •	 gen yon ti drapo blan ki gen yon 
sipèfisi omwen 12 pous kare ki tache 
ladan si se chèn, kòd, oswa kab.

Fason pou Ranje Chajman Ou an 
Sekirite
Ou pa dwe kondi oswa ou pa dwe 
deplase okenn kamyon ki chaje sou 
otowout la si chajman an pa ranje an 
sekirite. Chajman an pa dwe kapab 
tonbe, deplase, gen fuit, oswa chape.
	 •	 Ou dwe itilize yon kouvèti ki byen 

ajiste lè w ap pote chajman ki 
kapab tonbe oswa vole sou wout la 
(pa egzanp, tè, sab, gravye). 

	 •	 Chak kamyon ki pote bout bwa 
oswa bwa-a-pat dwe itilize chèn 
blokaj pou yo byen tache chajman 
an.

Chajman ki Depase Dèyè ak sou 
Kote Kamyon
Yon chajman ki depase bò yon 
kamyon pou plis pase kat (4) pye 
oswa ki depase dèyè kamyon an dwe 
make aklè. Pandan lajounen, ti drapo 
wouj ki gen sipèfisi 18 pous kare ap 
make pwent chajman an.

Ant lè solèy kouche ak lè solèy leve, 
epi pandan nenpòt lapli, lafimen, 
oswa bwouya:
	 •	 de (2) limyè wouj nan dèyè 

chajman an ki kapab vizib depi 
yon distans 500 pye avèk dèyè a;

	 •	 de (2) reflektè nan dèyè a kote yo 
kapab vizib depi yon distans ant 
100 pye ak 600 pye lè kamyon an 
dirèkteman devan ti limyè devan 

lòt machin, epi ki nan pozisyon 
pou montre tout lajè chajman an; 

	 •	 yon limyè wouj nan chak bò 
chajman an, ki vizib depi yon 
distans 500 pye pou montre 
chajman maksimòm ki anplis la.

Si trelè a oswa veyikil-a-motè a ap pote 
bout bwa, bwa-a-pat ki long, poto 
elektrik, oswa poto ki mezire plis pase 
kat (4) pye apre dèyè chajman an, ou 
dwe gen yon limyè estwoboskopik 
koulè oranj yon fason pou limyè a 
ka vizib depi dèyè a ak toulède bò 
chajman ki pi long pase kamyon an. 
Limyè a dwe fonksyone epi li dwe vizib 
nenpòt lè lajounen oswa lannwit.

Ou pa dwe kondi kamyon ki pote pasaje 
sou nenpòt otowout avèk yon chajman 
ki depase defans yo sou bò goch kamyon 
an oswa ki pwolonje sou plis pase 6 
pous apre liy defans yo sou bò dwat la.

Machin k ap Woule 
Dousman

Kamyon agrikòl ki la pou 
opere nan vitès ki pi piti 
pase 25 mil pa èdtan dwe 
montre pano sa a nan dèyè 

lè l ap itilize otowout piblik yo (ki pa 
gen aksè limite/otowout entè-eta). 
Epitou ou kapab opere kamyon sa 
yo sèlman pandan lajounen sof si yo 
ekipe avèk bon jan limyè/reflektè pou 
kondi yo pandan lannwit.

FASON POU PREPARE OU POU KONDI:  
OU MENM—CHOFÈ A
Kondi yon oto se yon gwo responsablite. Pou ou kapab kondi avèk pridans, 
ou dwe sou sa nèt: men ou sou volan an, zye ou sou wout la, epi lespri ou sou 
kondi a. Nenpòt bagay ki afekte eta sante fizik oswa sante mantal ou kapab 
afebli konpetans ou pou kondi. 

Eta Sante Fizik
Li enpòtan pou fè tchekòp regilye nan zye ou, zòrèy ou, ak nan eta fizik jeneral 
ou. Chèche jwenn tretman pou maladi yo epi pa kondi lè ou malad. Sonje 
kèlkeswa lè doktè preskri ou medikaman, ou ta dwe mande doktè ou oswa 
famasyen ou kijan medikaman an kapab gen konsekans sou lè w ap kondi.

Lè W ap Kondi Pandan Dòmi nan Zye Ou
Kondi pandan dòmi nan zye ou kapab danjere se menm bagay ak lè w ap 
kondi pandan ou sou. Pa kondi lè ou fatige. Li danjere pou kondi lè dòmi nan 
zye ou paske fatig la (anvi dòmi an) kapab:
	 •	 ralanti pwosesis panse ou ak tan pou reyaji;
	 •	 gen konsekans sou jijman ou ak vizyon ou; 
	 •	 afebli sans ou yo ak konpetans ou; 
	 •	 lakòz ou fè ti dòmi kout (“w ap bay ti kout tèt”) oswa tonbe dòmi nèt.

De (2) kòz prensipal ki ou kondi lè dòmi nan zye ou se mank kalite/kantite 
somèy epi ou kondi nan moman lajounen an lè ou ta ap dòmi nòmalman. 
Pa kondi lè dòmi nan zye ou!
	1.	 Pa kondi nan lè ou ta ap dòmi nòmalman.
	2.	 Pase yon bon lannwit ap dòmi anvan ou vwayaje.
	3.	 Nan vwayaj ki long yo, pran yon repo sou chak distans 100 mil oswa chak 

2 èdtan.
	4.	 Si ou panse ou ta tonbe dòmi— jwenn yon kote ki gen sekirite pou kanpe 

machin nan epi pou fè yon kabicha.
	5.	 Itilize “sistèm akonpayman” epi chanje chofè lè li nesesè.

Emosyon
Emosyon kapab yon efè sou fason pou kondi avèk pridans. Ou pa kapab kondi 
byen si ou gen enkyetid, eksite, ap kriye, ankòlè, oswa deprime. Emosyon yo 
kapab distrè ou nan fason w ap kondi paske lespri ou “yon lòt kote.” Eta sante 
emosyonèl ou kapab chanje fason ou reyaji— oswa reyaji yon fason egzajere— 
nan sitiyasyon yo lè w ap kondi. Pran tan ou pou kalme ou epi pou konsantre 
anvan ou kondi. 

Vyolans Dèyè Volan
Vyolans dèyè volan se yon konpòtman 
vyolan yon chofè genyen dèyè vyolan 
an oswa yon konpòtman ankòlè li 
genyen ki vizib epi ki kapab lakòz 
aksidan oswa lòt ensidan sou wout yo. 
Men kèk siy vyolans dèyè volan:
	 •	 akselerasyon oswa frennen 

toudenkou,
	 •	 swiv yon lòt machin twò prè,
	 •	 pase devan lòt chofè yo an dezòd, 
	 •	 anpeche lòt machin yo antre nan 

liy wout ou,
	 •	 klaksonnen yon fason egzajere 

oswa flache gwo limyè yo,
	 •	 di betiz oswa menas,
	 •	 fè jès gwosye avèk men,
	 •	 fè espre pou lakòz yon aksidan, 
	 •	 soti nan yon machin pou eseye 

kòmanse yon goumen,
	 •	 itilize yon zam oswa menase pou 

itilize yon zam,
	 •	 voye objè pandan ou nan machin 

nan. 

Si yon lòt chofè menase ou oswa si li 
fè espere pou kondi yon fason danjere 
bò kote ou, rete kalm epi eseye mete 
yon kantite distans ou kapab ant 
oumenm ak chofè sa a otank posib. 
Ralanti epi kite li pase.† Pa fè kontak 
nan zye; pa fè jès gwosye. Si ou 
bezwen èd, rele *FHP (*347) oswa 
911.

Lè W ap Kondi epi 
Ou Distrè
Kondi pandan ou distrè se yon 
konpòtman ki danjere anpil ki mete 
non sèlman lavi ou ak lavi pasaje ou 
yo an danje, men tou lavi pyeton yo 

ak siklis yo ki sou wout la tou. Si ou 
konsantre atansyon ou sou fason w 
ap kondi a sa ap ede ou evite aksidan. 
Nan ane 2014, chofè adolesan ki pa t fè 
atansyon te lakòz prèske 3000 aksidan. 
(Sous: DHSMV.) 

Gen twa (3) kategori prensipal 
distraksyon chofè: 

KATEGORI DISTRAKSYON YO
Vizyèl ou pa gade wout la

Manyèl ou retire men ou sou volan an

Koyitif w ap reflechi sou yon bagay ki 
pa fason w ap kondi a

Tèks egzije twa (3) kalite distraksyon, 
sa ki fè li se youn nan konpòtman 
ki pi danjere lè ou distrè pandan w 
ap kondi.** Men, sa pa reprezante sèl 
kòz ki fè ou distrè lè w ap kondi. Men 
kèk lòt distraksyon chofè yo genyen 
souvan:
	 •	 pale nan telefòn selilè;
	 •	 gade yon objè, yon moun, oswa 

menm deyò machin nan; 
	 •	 lonje men ou pou pran yon objè; 
	 •	 pale avèk pasaje yo;
	 •	 manje oswa bwè;
	 •	 bèt kay ki pa mare;
	 •	 penyen tèt;
	 •	 ajiste radyo oswa kontwòl 

è-kondisyone;
	 •	 limen yon sigarèt; 
	 •	 reflechi sou yon bagay. 

**Li ilegal nan Florida pou kondi yon 
  veyikil-a-motè pandan w ap tèks. 

Nan ane 2014, te gen plis pase 1600 
kontravansyon lapolis te bay nan 
Florida pou chofè ki t ap tèks pandan yo 
t ap kondi. (Sous: DHSMV.) 

†Lwa Florida fè konnen yon chofè dwe soti nan liy wout goch la lè gen yon lòt machin 
k ap kouri nan yon pi gwo vitès pase li ap double li.



Manyèl Ofisyèl Lisans Chofè Florida— revize 16 oktòb 2015  9  

.........................................................FASON POU PREPARE OU POU KONDI: OUMENM— CHOFÈ A

Lè Ou Bwè Alkòl epi 
W ap Kondi
Si ou bwè alkòl— men yon sèl ti 
vè— chans ou pou fè yon aksidan pi 
gwo pase si ou pa t bwè alkòl ditou. 
Okenn moun pa kapab bwè alkòl epi 
pou li kondi avèk pridans, menmsi ou 
t ap kondi pandan anpil ane.

Paske bwè alkòl epi kondi tèlman 
danjere sa fè sanksyon yo di anpil. 
Moun ki kondi apre yo bwè riske 
tonbe anba gwo amann, peye pi gwo 
tarif asirans, pèdi lisans yo, epi menm 
ale nan prizon. Yon kondanasyon pou 
lè yon jij kondane ou poutèt ou kondi 
pandan ou anba alkòl (driving under 
the influence, DUI) ap rete nan dosye 
kondi ou pandan 75 zan.

Li Danjere pou Bwè epi pou 
Kondi
Alkòl redui tout konpetans enpòtan 
ki nesesè pou kondi avèk pridans, 
tankou jijman, reyaksyon, vizyon, 
ak konsantrasyon. Alkòl absòbe 
nan pawa lestomak la epi li pase 
dirèkteman nan kouran sangen an 
pou li rive nan sèvo ou nan kèk minit 
apre ou bwè li. Jijman yon moun 
se premye bagay ki afekte apre li 
bwè yon bwason abaz alkòl. 

Menm yon ti vè alkòl kapab gen 
konsekans sou fason w ap kondi. 
Alkòl ralanti reflèks ou ak tan 
reyaksyon ou, li redui kapasite pou wè 
aklè, epitou li lakòz ou mwen vijilan. 
W ap gen pwoblèm pou detèmine 
distans, vitès, ak mouvman lòt 
machin yo. W ap gen pwoblèm tou 
pou kontwole machin ou. 

Pa Bwè epi pou Kondi! 
	 •	 Anvan ou bwè, chwazi yon chofè 

ki pa bwè.
	 •	 Si se ou yo chwazi kòm chofè, 

pa bwè. Yon ti vè alkòl se youn 
anplis. 

	 •	 Si ou sou— epi ou pa t chwazi 
yon chofè— pran yon taksi, rele 
yon manm fanmi ou ki pa bwè, 
oswa itilize sèvis transpò piblik 
pou ale lakay ou san pwoblèm.

	 •	 Sonje, zanmi pa kite zanmi kondi 
pandan yo sou. Si ou konnen 
yon moun ki pral kondi pandan 
li sou, pran kle machin li epi ede 
li jwenn yon woulib pou lakay li 
san pwoblèm. 

Lòt Medikaman ak Kondi
Anplis alkòl, gen anpil lòt medikaman 
legal ak ilegal— sou preskripsyon, 
san preskripsyon, sibstans kontwole, 
mariwana— ki kapab gen konsekans 
sou kapasite yon moun pou li kondi 
avèk pridans. 

Medikaman sa yo kapab gen 
konsekans tankou konsekans alkòl, 
oswa menm ki grav. Kèk medikaman 
ou pran pou maltèt, rim, ak alèji 
kapab fè ou anvi dòmi twòp pou 
kondi. Grenn pou enèji ak grenn 
pou rejim alimantè kapab ba ou 
vètij, fè ou pa kapab konsantre, epi 
gen konsekans sou vizyon ou. Lòt 
medikaman sou preskripsyon kapab 
afebli reflèks ou, jijman ou, vizyon 
ou, ak vijilans ou nan fason ki sanble 
ak alkòl.

Sonje pou poze doktè ou oswa 
famasyen ou kesyon sou reyaksyon 
medikaman sou preskripsyon ou ka 
gen sou fason w ap kondi. Li etikèt ki 

sou medikaman san preskripsyon yo 
si reyaksyon negatif yo kapab afebli 
fason w ap kondi. 

Pa janm bwè alkòl pandan w ap 
pran medikaman. Bagay sa yo 
kapab miltipliye reyaksyon alkòl 
oswa yo kapab gen lòt reyaksyon 
poukont yo. Reyaksyon sa yo non 
sèlman redui kapasite ou pou vin yon 
chofè ki pridan men tou yo kapab 
lakòz pwoblèm sante grav sou ou 
menm— lanmò ou.

Chofè Aje yo 
Lè laj ap antre sou nou, chanjman fizik 
yo egzije pou nou adapte nou yon 
fason pou nou kapab kontinye kondi 
avèk pridans. Chofè aje yo ta dwe:
	 •	 Fè egzamen medikal ak egzamen 

zye yo souvan pou yo idantifye 
pwoblèm sante fizik ak pwoblèm 
sante mantal ki ka gen konsekans 
sou fason y ap kondi.

	 •	 Mande doktè a oswa famasyen 
an kijan medikaman yo— sitou 
lè ou pran yo ansanm avèk lòt 
medikaman— gen konsekans sou 
fason w ap kondi.

	 •	 Chèche wè yon doktè konsènan 
yon pwogram egzèsis fizik pou 
kenbe fleksibilite ak fòs ki nesesè 
pou kondi avèk pridans.

	 • Fè ajisteman nan machin nan 
jan li nesesè. Si li vin difisil pou 
vire volan an, chèche jwenn yon 
bouton volan. Si ou gen difikilte 
pou vire tèt ou pou tcheke ang 
non-viziblite yo, chèche jwenn 
yon pi gwo retwovizè lateral.

	 •	 Pa mete linèt solèy lè tan an sonb 
oswa lè li fènwa.

	 •	 Pa kondi nan moman ki mete ou 
arisk:

	 ◆	Lè solèy kouche, avanjou, 
ak lannwit.

	 ◆	Move tan.
	 ◆	Sikilasyon ki gen anpil machin.
	 ◆	Otowout ki rapid.

Florida GrandDriver bay enfòmasyon 
sou anpil kalite etap chofè yo ka fè 
pou yo toujou endepandan pandan 
tout tan ki posib, ak aksyon yon 
moun kapab fè pou rete mobil nan 
kominote li lè li pa kondi ankò. 
Pou jwenn plis enfòmasyon, chèche 
“Florida GrandDriver” sou sitwèb 
DHSMV. 

Enfòmasyon nan 511 
sou sikilasyon nan 
Florida
Toujou prepare ou! Sistèm Enfòmasyon 
nan 511 sou Florida pou Vwayajè yo 
(Florida 511 Traveler Information 
System) se yon sèvis gratis Depatman 
Transpò Florida ki bay bon jan 
enfòmasyon sikilasyon sou aksidan, 
dire tan vwayaj, blokis, ak fèmti liy 
wout, move tan, ak konstwiksyon nan 
otowout entè-eta Florida, wout ki gen 
peyaj, ak lòt gwo wout metwopoliten. 

Gen kat (4) bon fason pou chofè 
yo resevwa dènye enfòmasyon sou 
sikilasyon an:* 
	 •	 Rele 511 (Anglè ak Panyòl). 
	 •	 Ale sou sitwèb FL511.com. 
	 •	 Jwenn aplikasyon “Florida 511” 

gratis. 
	 •	 Swiv nenpòt nan 12 difizyon ki 

konsène wout la sou Twitter.

*Itilize resous sa yo anvan ou pran 
volan an— oswa lè ou kanpe yon kote 
ki gen sekirite tankou yon zòn pou 
pran repo— pandan ou p ap kondi 
machin nan. 



3

PWOTEKSYON MOUN KI NAN  
MACHIN NAN
Senti Sekirite ak 
Restriksyon pou Timoun
Senti sekirite sove lavi moun, men 
sèlman si ou tache li kòrèkteman 
chak fwa ou nan yon veyikil-a-motè. 
Ou gen plis chans pou ou mouri 
nan yon aksidan si ou pa tache yon 
senti sekirite. Nan yon aksidan, senti 
sekirite ap:
	 •	 anpeche fòs aksidan an pouse ou 

soti nan machin nan;
	 •	 anpeche kò ou frape sou kò lòt 

pasaje yo, nan volan machin nan, 
oswa nan vit machin nan;

	 •	 ap kenbe ou dèyè volan an, kote 
ou kapab kontwole machin nan.

Tache senti ki pou vant ak senti ki 
pou zèpòl la. Tache senti ki pou vant 
lan toutotou senti ou epitou tache 
senti ki pou zèpòl la nan pwatrin 
ou. Senti sekirite ou p ap efikas si ou 
antre li dèyè ou. Èbag yo pa ranplase 
senti sekirite yo!

Lwa Florida egzije pou tout chofè 
yo, tout pasaje ki chita devan yo, ak 
tout pasaje ki poko gen laj 18 tan 
mete senti sekirite.* Timoun ki poko 
gen laj 4 tran dwe chita sou yon chèz 
pou sekirite bebe, epitou timoun ki 
gen laj 4 tran ak 5 kan dwe swa chita 
sou yon chèz sekirite bebe oswa sou 
yon chèz-pousèt. Chofè yo ap pran 
kontravansyon pou yon vyolasyon 
senti sekirite si nenpòt pasaje ki poko 
gen laj 18 tan pa gen restriksyon avèk 
senti sekirite oswa avèk yon aparèy 
pou restriksyon timoun. Pasaje ki 
gen laj 18 tan oswa plis ap pran 

kontravansyon si yo pa mete yon senti 
sekirite lè lalwa egzije sa. 

Nan ane 2014, plis pase 26,000 
chofè adolesan nan Florida te pran 
kontravansyon pou vyolasyon senti 
sekirite. (Sous: DHSMV.)

Chak pasaje ki nan yon otobis 
lekòl ki gen senti sekirite oswa avèk 
sistèm restriksyon dwe mete yon 
senti sekirite ki ajiste oswa tache 
kòrèkteman toutan pandan otobis la 
ap woule. 

Lwa Florida bay egzanpsyon pou sa 
ki endike anba la yo pou egzijans pou 
tache senti sekirite:
	 •	 Yon moun yon doktè sètifye ki 

gen yon pwoblèm medikal ki 
lakòz itilizasyon senti sekirite a 
pa apwopriye oswa danjere pou 
li. (Konsève yon kopi sètifika a 
pandan w ap kondi/ou se pasaje.)

	 •	 Anplwaye yon sèvis livrezon 
jounal lokal pandan l ap fè 
livrezon jounal yo.

	 •	 Otobis lekòl ou yo achte tounèf 
anvan 31 desanm 2000.

	 •	 Otobis yo itilize pou sèvis transpò 
moun pou konpansasyon.

	 •	 Ekipman agrikòl.
	 •	 Kamyon ki peze plis pase 26,000 

liv antou.
	 •	 Ou ka itilize yon senti sekirite 

(san chèz-pousèt) sèlman pou 
timoun ki gen laj 4–5 kan lè 
chofè a pa yon manm fanmi 
pwòch timoun nan epi l ap bay 
timoun sa a sèvis transpò kòm 
yon favè oswa nan yon ijans.

*Kèk eksepsyon aplike pou oto yo te fè anvan ane 1968 ak kamyon yo te fè anvan ane 1972. 

Paran an oswa responsab legal la gen responsablite pou bay bon jan restriksyon 
pou timoun nan lè y ap bay timoun nan sèvis transpò nan machin pou 
lokasyon (tankou, taks, otobis, limouzin).

Pi bon chèz timoun se sa pitit ou ka antre ladan, ki antre nan oto ou, epitou w 
ap itilize kòrèkteman chak fwa. Li manyèl enstwiksyon sou chèz timoun nan 
oto ak pòsyon manyèl machin nan ki bay enstwiksyon pou pwopriyetè a sou 
enstalasyon chèz timoun. Nan machin ki pran pasaje yo, timoun ki poko gen 
laj 13 zan ta dwe pwoteje nan syèj dèyè a; èbag yo kapab lakòz jèn timoun ki 
chita devan yo pran chòk oswa mouri. Pa janm mete yon chèz timoun ki bay 
fas dèyè sou devan yon èbag. 

Lè Ou Kite Timoun Poukont yo nan Veyikil-a-Motè
Pa janm kite yon timoun poukont li oswa san sipèvizyon nan yon veyikil-a-
motè; li ekstrèman danjere epi sa kapab lakòz timoun nan mouri oswa pran 
chòk. Lwa Florida fè konnen pou yon paran, yon responsab legal, oswa lòt 
moun ki responsab pou yon timoun ki poko gen laj 6 zan pa kite timoun 
nan poukont li oswa san sipèvizyon nan yon veyikil-a-motè pou yon peryòd 
ki depase 15 minit oswa pou nenpòt peryòd tan si motè machin nan ap 
woule, sante timoun nan ap andanje, oswa timoun nan sanble an detrès. 
Si ou vyole lwa sa a ou fè yon deli dezyèm degre epi sa kapab lakòz ou peye 
yon amann k ap apeprè $500 dola. Vyolasyon ki lakòz pi gwo domaj nan kò 
moun, andikap pèmanan, oswa si timoun ki viktim nan defigire nèt lalwa ap 
konsidere sa kòm yon krim twazyèm degre.

Kote tibebe       a?
Gade anvan ou lòk pòt yo.



4

Liy ki Trase Arebò Wout

Liy Brize Blan

Liy Solid Blan

Liy Brize Jòn 

Doub Liy Blan

KONTWÒL SIKILASYON
Makaj sou Asfalt
Liy ki trase, senbòl ak mo yo pentire sou wout yo pou ede 
gide chofè yo ak kontwole sikilasyon machin yo. Ou dwe 
konnen kisa diferan liy ki trase, koulè, ak senbòl yo vle di 
epitou ou dwe konfòme ou avèk yo.

Sof si w ap vire, si w ap soti nan yon otowout, oswa si w 
ap chanje liy wout, toujou rete ant liy ki make liy wout 
ou.

Liy ki Trase Arebò Wout
Liy solid yo ki toutolon akote wout la make arebò asfalt la. 
	 •	 Liy solid blan senp. Make arebò dwat asfalt la.
	 •	 Liy solid jòn senp. Make arebò goch asfalt la sou 

otowout ki separe ak nan lari ki gen sans inik.

Liy Blan sou Liy Wout
Liy blan ki trase sou liy wout yo separe liy wout pou 
machin yo sikile nan menm direksyon an. 
	 •	 Liy brize blan senp. Ou ka travèse liy sa a pou chanje 

liy wout yo lè pa gen pwoblèm pou fè sa.
	 •	 Liy solid blan senp. Ou ka woule nan menm 

direksyon nan toulède bò liy sa a, men ou pa kapab 
travèse liy lan sof si ou dwe fè sa pou evite yon danje. 
Yo itilize liy sa a tou pou dekouraje chofè yo chanje liy 
wout ki toupre kalfou yo.

	 •	 Doub liy solid blan. Ou pa gen pèmisyon pou travèse 
yon doub liy solid.

Liy Jòn ki Trase sou Liy Wout
Liy jòn ki trase sou liy wout yo separe liy wout pou 
machin yo sikile nan direksyon opoze. 
	 •	 Liy brize jòn senp. Rete adwat liy lan. Ou ka travèse 

liy sa a pou yon ti tan lè w ap double yon machin ki 
devan ou. 

	 •	 Doub liy solid jòn. Machin k ap woule nan nenpòt 
direksyon pa dwe travèse liy sa yo (sof si y ap vire 
agoch lè pa gen pwoblèm pou yo fè sa).



Doub Liy Jòn

Doub Liy Jòn
(pasaj limite)

Wout pou Vire

Wout Mitan pou Vire

Wout pou Sikilasyon
nan Toulède Sans

Liy Wout pou Bisiklèt

	 •	 Doub liy jòn–solid adwat, epi ki brize agoch. Ou pa 
gen pèmisyon pou ni double lòt machin ni travèse liy 
wout sa a sof lè w ap vire agoch.

	 •	 Doub liy jòn–brize adwat, epi ki solid agoch. Ou 
gen pèmisyon pou double lòt machin nan liy wout sa 
a lè pa gen pwoblèm pou fè sa.

Liy Wout pou Vire
Yo itilize flèch yo souvan avèk liy blan ki trase sou liy wout 
yo pou montre ki viraj ou ka fè nan liy wout la.
	 •	 Liy wout la make avèk yon flèch ki koube ak mo 

“ONLY” (sèlman): ou dwe vire nan direksyon ki 
endike nan flèch la. 

	 •	 Liy wout la make avèk yon flèch ki koube ak yon flèch 
dwat alafwa: ou ka swa vire oswa ale toudwat.

	 •	 Wout ki gen de (2) liy avèk yon liy wout nan mitan: 
chofè ki nan nenpòt direksyon ka itilize liy wout 
mitan an pou yo vire agoch; ou pa dwe itilize liy wout 
mitan an pou double lòt machin.

Liy Wout pou Machin Sikile nan Toulède Direksyon
Kèk otowout gen liy wout pou machin sikile nan toulède 
direksyon pou ede fasilite sikilasyon an lè gen anpil machin. 
Machin yo ka sikile nan direksyon opoze san pwoblèm 
nan lè fiks chak jou. Liy wout sa yo make avèk makaj 
espesyal sou asfalt la, siyalizasyon sou liy wout ak pano. 

Liy Wout pou Bisiklèt
Kèk wout gen makaj sou asfalt la ki montre liy wout ki la 
sèlman pou itilizasyon bisiklèt yo oswa pou itilizasyon komen. 
	 •	 Liy wout pou bisiklèt sèlman. Liy solid blan yo 

separe liy wout sa yo pou bisiklèt yo avèk liy wout pou 
machin yo sikile. Yo make souvan avèk pano/senbòl 
bisiklèt. 

	 •	 Liy wout pou itilizasyon komen. Yo make avèk 
“sharrows” (liy wout komen). Makaj sa yo fè chofè yo 
konnen siklis yo ka itilize liy wout la nèt, yo endike siklis 
yo kote pou yo woule bisiklèt yo, epitou yo dekouraje yo 
woule bisiklèt yo nan direksyon ki pa kòrèk. 

Liy Blan pou Kanpe
Liy pou kanpe yo montre kote ou dwe kanpe pou yon 
pano arè oswa pou yon limyè wouj. Ou dwe kanpe machin 
ou anvan nenpòt pati ladan travèse liy ki devan pasaj pou 
pyeton yo. 



Makaj Wout Komen

Liy pou Kanpe ak
Pasaj pou Pyeton

Pasaj pou Pyeton
Yo make avèk liy solid blan epi pafwa yo ranpli avèk 
dyagonal blan oswa liy pèpandikilè. Montre kote pyeton 
yo ta dwe travèse. Chofè yo dwe toujou kite pyeton yo 
pase nan pasaj ki pou pyeton yo. 

Lòt Makaj yo
	 •	 Arebò twotwa ki make souvan an jòn nan zòn pou 

machin pa pake toupre prizdlo ponpye oswa kalfou 
yo. 

	 •	 Liy dyagonal jòn oswa blan yo make blokaj fiks yo 
(medyàn, zòn pou machin pa pake, elatriye).

	 •	 Li ilegal pou pake oswa pou kondi nan zòn ki gen 
makaj sou asfalt la epi ki endike liy wout ponpye oswa 
zòn sekirite.

Pano Sikilasyon
Koulè Pano Sikilasyon 

Wouj Kanpe. Pa antre. Move direksyon.

Oranj Avètisman pou konstwiksyon ak antretyen.

Jòn Avètisman jeneral. Avètisman pou eta wout yo pa 
prevwa.

Jòn-Vèt 
Fliyoresan

Gwo avètisman avèk ensistans pou prezans 
aktivite lekòl, pyeton ak bisiklèt.

Blan/Nwa Regilasyon.

Vèt Gid, oswa enfòmasyon pou jwenn direksyon.

Ble Sèvis pou bay chofè yo direksyon. Yo itilize li tou 
pou idantifye espas pou machin pake pou chofè 
andikape yo.

Mawon Zòn pou lwazi piblik, ki gen yon enpòtans kiltirèl 
ak istorik.

Règ konsènan dwa pasaj di chofè yo, pyeton yo, ak siklis yo 
kimoun ki dwe ale anvan epi kimoun ki dwe rete tann nan 

diferan sitiyasyon sikilasyon an. Lwa a di chofè ki dwe (kanpe) kite 
lòt chofè yo pase. 

Oktogòn
Kanpe

Triyang
Bay Pase

Lozanj
Avètisman pou danje 

ki la oswa ki posib 

Fòm Pano Sikilasyon

Rektang  
(Orizontal)

Gid 

Senbòl Triyang
Zòn pou  

pa double 

Kwa Avètisman
Pasaj sou  

chemennfè

Rektang  
(Vètikal)

Regilasyon 

Pentagòn
Pasaj avanse nan 

zòn lekòl/pasaj 
nan zòn lekòl 

Won
Avètisman avanse 

pou chemennfè 

Pano arè. Ou dwe kanpe machin ou nèt nan liy pou kanpe a. 
Si pa gen liy ki make pou kanpe, kanpe anvan ou antre nan 
pasaj pou pyeton an. Si pa gen pasaj ki make pou pyeton, 
kanpe anvan ou antre nan kalfou a nan pwen ki toupre wout 
ou pral travèse a kote ou wè machin k ap vini yo aklè.

Arè pou 4 Direksyon. Machin ki soti nan tout kat (4) 
direksyon yo fèt pou kanpe. Machin ki rive nan kalfou a 
anvan ta dwe ale anvan. Si de (2) machin rive nan kalfou a 
anmenmtan, chofè ki agoch la dwe kite chofè ki adwat la 
pase.

Bay pase. Ou dwe ralanti pou bay machin k ap travèse wout 
ou dwa pasaj. Si wout la klè, ou ka ale dousman san ou pa 
kanpe. 

Pa Antre. Lari ak wout sans inik kote ou pa gen pèmisyon 
pou antre. Ou ka wè pano sa a si ou antre nan yon bretèl 
otowout nan move direksyon an. Vire pou retounen!

Move Direksyon. Ou prale nan move direksyon sou 
bretèl soti yon otowout. Pa kondi apre pano sa a! Vire pou 
retounen imedyatman.

Pano Regilasyon
Pano regilasyon yo kontwole sikilasyon an; yo fikse limit yo oswa yo bay 
kòmann yo epitou lalwa kapab egzekite yo. 

Pa Double. Ou antre nan yon zòn pou pa double lòt 
machin.

Double avèk Prekosyon. Ou gen pèmisyon pou double 
lòt machin, men fè sa avèk prekosyon. 

Senbòl NON. Sèk wouj ki gen yon ba oblik 
wouj nan mitan. Pano a montre sa ou pa gen 
pèmisyon pou fè.

Pa Virewon. Ou pa kapab virewon pou ale nan direksyon 
opoze a kote ou wè pano sa a. 

Pa Gen Viraj Adwat. Ou pa dwe vire adwat nan kalfou 
sa a.

Limit Vitès. Vitès ou pa dwa depase vitès ou wè nan pano 
ki nan zòn sa a. 

Amann Doub pou Twòp Vitès. Se yon pano ki nan zòn 
ki gen lekòl ak travay. Amann ou yo ap double si ou pran 
kontravansyon pou twòp vitès nan zòn sa a.

Viraj Obligatwa. Ou pa kapab ale toudwat. Ou dwe vire 
swa adwat oswa agoch. 

Sans Inik. Ou ka woule machin ou sèlman nan direksyon 
flèch la.

Otowout ki Separe Pidevan. Rete adwat separatè a.

Pa Vire lè Limyè a Wouj. Ou pa ka vire ni adwat ni agoch 
pandan limyè a wouj. Ou dwe rete tann limyè vèt la.

Viraj Agoch Obligatwa pou Machin ki nan Liy Wout 
Goch la. Machin ki nan liy wout goch la dwe vire agoch 
nan kalfou devan an (epitou Viraj Adwat Obligatwa pou 
Machin ki nan Liy Wout Dwat la).

Liy Wout pou Vire. Nan kalfou devan an, machin ki nan 
liy wout goch la dwe vire agoch epi machin ki nan liy 
wout akote a ka vire agoch oswa yo kontinye ale toudwat.

Pa Gen Viraj. Ou pa dwe vire ni agoch ni adwat nan 
kalfou sa a.



BEGIN
RIGHT TURN LANE

YIELD TO BIKES

Liy Wout pou Viraj nan Mitan. Machin k ap woule nan 
toulède direksyon yo ka itilize liy wout mitan an pou yo vire.

Kòmanse Viraj Adwat. Lè w ap antre nan yon liy wout 
adwat, ou ka rankontre siklis k ap woule an liy dwat; ou dwe 
kite siklis yo pase.

Vitès pou Soti. Pano sa a endike vitès maksimòm yo 
rekòmande pou sekirite pou yon bretèl soti sou yon otowout. 
Ralanti dapre vitès ou wè nan pano a.

Machin k ap Woule pi Dousman Ap Rete sou Bò Dwat 
la. Machin k ap woule pi dousman yo dwe rete nan liy wout 
dwat sof si y ap double lòt machin. Machin k ap woule pi 
dousman yo ap soti nan liy wout goch la lè gen yon machin 
k ap woule pi vit pase yo epi k ap double yo. 

Liy Wout ki Gen Restriksyon Pidevan. Yon makaj ki gen 
fòm lozanj montre yon liy wout rezève pou sèten rezon oswa 
pou sèten machin, tankou otobis oswa machin ki gen omwen 
de (2) moun nan sikilasyon ki gen anpil machin. Yo itilize li 
tou nan liy wout pou bisiklèt.

Arè pou Ijans Sèlman. Ou dwe kanpe sèlman pou ijans.

Entèdiksyon pou Pake sou Asfalt la. Si ou kanpe, ou pa 
dwe janm pake machin ou sou asfalt otowout la.

Pakin pou Moun Andikape Sèlman. Pakin nan espas sa a 
la sèlman pou machin ki monte yon pèmi pakin ofisyèl pou 
moun andikape epi ki gen yon moun andikape ladan.

Chanje Liy Wout. Lè w ap rive sou machin ki kanpe pou 
ijans oswa machin sèvis ki gen limyè k ap mouri-limen, ou 
dwe chanje liy wout oswa ou dwe redui vitès ou a 20 mil pa 
èdtan anba limit vitès ki nan pano a.

Rediksyon Liy Wout. Pral gen mwens liy wout pidevan an. 
Liy wout dwat la ap fini epi machin yo dwe antre nan liy 
wout goch la. Chofè ki nan liy wout goch la ta dwe kite lòt 
chofè yo antre dousman. 

Otowout ki Separe Pidevan. Otowout ki pidevan an separe avèk 
yon medyàn oswa yon baryè mitan. Rete sou liy wout dwat la.

Pano Avètisman
Pano sa yo bay ou yon preyavi pou danje posib ki pidevan yo. Kondi avèk prekosyon.

Otowout ki Separe a Ap Fini. Otowout separe kote w ap 
woule machin ou ap fini sou yon distans 350 a 500 pye 
pidevan an. Answit w ap sou yon wout ki gen sikilasyon 
sou de (2) liy. Rete sou liy wout dwat la.

Fizyònman Sikilasyon. W ap antre nan yon pwen kote 
yon lòt liy wout sikilasyon ap fè yon sèl avèk liy wout ou 
ye a. Siveye lòt machin yo epi pare ou pou kite yo pase lè 
li nesesè.

Asfalt la ap Fini. Sifas wout asfalte ki pidevan an ap 
chanje pou yon wout gravye oswa wout tè.

Wotè Limite. Pa antre si machin ou pi wo pase wotè yo 
endike nan pano a.

Wout Glise. Nan tan lapli, kondi machin ou dousman. 
Pa fè vitès oswa pa frennen vit. Vire avèk yon vitès ki fèb 
anpil.

Rigòl. Gen yon kote ki ba nan wout la. Ale dousman epi 
pare ou pou kanpe epi pou vire tounen si rigòl la plent lo.

Pasaj pou Bisiklèt. Yon liy wout bisiklèt ki travèse wout 
la pidevan. Siveye siklis yo.

Pasaj pou Pyeton. Siveye moun k ap travèse lari a. 
Ralanti epi kite pyeton yo pase.

Pasaj pou Zannimo. Imaj zannimo ou wè nan pano a 
komen nan zòn sa a; siveye zannimo k ap travèse wout la 
sitou pandan lannwit kòmanse oswa pandan lannwit.

Pasaj pou Kamyon. Siveye kamyon k ap antre oswa soti 
sou otowout la.

Pon Etwat. Pon an laj ase pou satisfè de (2) liy wout pou 
sikilasyon an, men avèk espas ki piti anpil. Rete nan liy 
wout ou.

Pon Yon Liy Wout. Pon an laj ase pou yon sèl machin 
pase sou li alafwa. Asire pon an pa gen machin k ap vini 
anvan ou travèse li.

Akotman ki pa Estab. Sòl ki sou kote wout la mou. 
Pa kite asfalt la sof nan yon ijans.

Koub Adwat. Wout la ap fè yon koub adwat. Ralanti vitès 
ou epi pa double lòt machin yo. 

Doub Koub. Wout la ap fè yon koub adwat, answit agoch. 
Ralanti vitès ou epi pa double lòt machin yo.

Wout ki Gen Anpil Koub. Gen anpil koub pidevan an. 
Kondi machin ou dousman, epi avèk pridans, epitou pa 
double lòt machin yo.

Wout Kwazman. Gen yon wout ki kwaze otowout prensipal 
la pidevan. Gade agoch ak adwat pou lòt machin yo.

Wout sou Kote. Gen yon lòt wout ki antre nan otowout la 
epi ki soti nan direksyon ki endike sou pano a. Siveye machin 
k ap vini nan direksyon sa a.

Viraj Etwat Adwat. Wout la ap fè yon viraj etwat adwat. 
Ralanti vitès ou epi pa double lòt machin yo.

Pant/Pant ki Desann. Wout la gen pant ki desann pidevan 
an. Ralanti epi pare ou pou mete machin sou yon vitès 
enferyè pou kontwole vitès la.

Avi pou Limit Vitès. Pi gwo vitès sekirite ou ta dwe fè akote 
koub ki devan an endike nan pano a. Yo ka itilize pano 
avètisman pou limit vitès yo avèk yon pano avètisman.

Pano pou Rediksyon Vitès. Avi davans pou chanjman limit 
vitès pidevan an.

Dwa Pasaj Pidevan. Pano dwa pasaj pi devan. Ralanti epi 
prepare ou pou kanpe nan pano dwa pasaj la oswa ajiste vitès 
ou nan sikilasyon an.

Limyè Siyalizasyon Pidevan. Avèti ou pou siyalizasyon 
sikilasyon an nan kalfou pidevan an. Ralanti; ou ka jwenn 
yon viziblite ki redui.

Pano Arè Pidevan. Ralanti epi pare ou pou kanpe nan pano 
arè a.

Sikilasyon sou De (2) Liy Wout Pidevan. Lari oswa wout 
ki gen de (2) liy wout pral chanje an sikilasyon sou de (2) liy 
wout.

Sèk Wonpwen. Bay preyavi pou yon wonpwen. Prepare ou 
pou ralanti epi pètèt pou bay lòt machin pase.

Pano ki Bay Enfòmasyon
Pano Endikasyon ki Vèt yo bay enfòmasyon sou direksyon 
ak distans. Wout ki ale nan direksyon Lès-Lwès yo gen chif pè 
epi wout ki ale nan direksyon Nò-Sid yo gen chif enpè. Makè 
distans an mil yo endike pozisyon ou sou otowout la epi yo 
ekivalan avèk nimewo soti yo.

Pano Ble ak Pano Blan yo ba ou direksyon pou sèvis yo, 
tankou gaz, manje, motèl, ak lopital. 

Pano Mawon ak Pano Blan yo montre ou zòn peyizaj yo, 
pak yo, ak zòn ki gen enpòtans kiltirèl/istorik.

Sèvis Enfòmasyon sou Sikilasyon avèk 511 Depatman 
Transpò Florida bay vrè enfòmasyon nan de (2) lang 
(Anglè ak Panyòl) sou sikilasyon an.

Siyalizasyon pou Kontwòl Sikilasyon
Yo mete siyalizasyon sikilasyon an nan kalfou yo pou pèmèt 
machin yo sikile san pwoblèm epitou pou ede evite aksidan. 
Chofè yo, pyeton yo, moun ki sou bisiklèt yo dwe konfòme 
ou avèk siyalizasyon sa yo, sof lè se yon ofisye lapolis k ap gide 
sikilasyon an. Si siyalizasyon sikilasyon an anpàn, konsidere 
limyè/kalfou yo kòm yon pano arè pou kat (4) direksyon.

Limyè Siyalizasyon Fiks
Limyè Wouj
	 •	 Kanpe machin ou nèt nan liy arè a. Rete kanpe jouk  

lè limyè vin vèt.
	 •	 Pa kanpe twò lwen avèk liy arè a. Kèk siyalizasyon chanje 

sèlman lè yon oto kanpe nan liy arè a.
	 •	 Apre ou kanpe, ou ka vire adwat si pa gen yon pano NO TURN 

ON RED (pa vire lè limyè a wouj) epitou si wout la vid.
	 •	 Ou ka vire agoch pou soti nan yon lari asans inik pou 

antre nan yon lari asans inik ki gen machin k ap woule 
nan direksyon goch.

	 •	 Anvan ou vire, ou dwe kite pyeton yo pase nan pasaj pou 
pyeton yo ak machin k ap vini yo.

	 • 	Lalwa pa dakò pou pase (kondi sou) anba limyè wouj 
epitou se yon aksyon ki ekstrèman danjere! 

Limyè Jòn
	 •	 Limyè— avètisman an a ap chanje pou li vin wouj. 
	 •	 Kanpe si ou kapab fè sa san pwoblèm. Li ekstrèman danjere 

pou nan yon kalfou lè limyè a vin wouj. 

Limyè Vèt
	 •	 Ale, men sèlman si kalfou a vid. 
	 •	 Kite pyeton yo pase nan pasaj pou pyeton yo ak machin 

ki toujou nan kalfou a.
	 •	 Pwoche avèk yon vitès k ap pèmèt ou ralanti si limyè a 

chanje. 

Flèch Wouj
	 •	 Pa fè mouvman ki endike nan flèch la jouk lè limyè vèt la 

parèt. 
	 •	 Apre ou kanpe, ou ka vire adwat si pa gen yon pano NO 

TURN ON RED (pa vire lè limyè a wouj) epitou si 
wout la klè.

	 •	 Ou ka vire agoch pou soti nan yon lari asans inik pou 
antre nan yon lari asans inik ki gen machin k ap woule 
nan direksyon goch.

	 •	 Ou dwe kite pyeton yo pase nan pasaj pou pyeton yo ak 
machin k ap vini yo.

Flèch Jòn (fiks)
	 •	 Limyè vèt la ap fini oswa limyè a pral vin wouj. 
	 •	 Kanpe si ou kapab fè sa san pwoblèm. 

Flèch Jòn (k ap mouri-limen)
	 •	 Ou gen pèmisyon pou vire agoch nan direksyon flèch la. 
	 •	 Machin k ap vini yo gen yon limyè vèt. Kite machin k ap 

vini yo ak pyeton yo pase. 

Flèch Vèt
	 •	 Ou ka fè yon viraj nan direksyon flèch la. 
	 •	 Si limyè wouj la limen anmenmtan, ou dwe nan liy wout 

kòrèk la pou fè yon viraj konsa.
	 •	 Ou dwe kite machin ak pyeton yo pase nan kalfou a.

Limyè Siyalizasyon k ap Mouri-Limen
Limyè Wouj k ap Mouri-Limen. Yo itilize li nan kalfou ki 
danjere. Konsidere li kòm yon pano arè. 

Limyè Jòn k ap Mouri-Limen. Yo itilize li nan, oswa anvan 
kalfou danjere yo. Yo itilize tou nan yon pano avètisman 
tankou pasaj nan zòn lekòl oswa viraj etwat Pase avèk 
prekosyon.

Siyalizasyon sou Liy Wout
Yo itilize siyalizasyon liy wout yo:
	 •	 lè direksyon machin k ap sikile yo chanje pandan 

lajounen.
	 •	 pou montre lè yon kabin peyaj louvri oswa fèmen.
	 •	 pou montre ki liy wout ki louvri oswa fèmen.

X Wouj. Pa janm kondi machin ou anba X wouj. 

X Jòn. Limyè pral vin wouj.

Flèch Vèt. Ou ka itilize liy wout sa a epitou ou dwe konfòme 
ou avèk tout lòt pano ak siyalizasyon yo.

Siyalizasyon sou Bretèl
Siyalizasyon sou Bretèl:
	 •	 kontwole vitès machin k ap antre sou yon otowout. 
	 •	 chanje tanzantan ant wouj ak vèt; ou dwe rete tann limyè 

vèt la anvan ou antre sou otowout rapid la. 

Siyalizasyon pou Pyeton
Siyalizasyon pou pyeton yo montre mo oswa imaj pou endike 
lè pa gen pwoblèm pou itilize pasaj la— oswa lè ou pa dwe— 
itilize li.

MACHE (WALK) oswa “moun k ap mache.” (walking 
person) Ou ka kòmanse travèse lari a.

PA MACHE (DON’T WALK) oswa “men ki leve.” (raised 
hand) Ou pa ka kòmanse travèse lari a. Si ou deja nan pasaj 
la lè limyè a kòmanse mouri-limen, ou ta dwe fin travèse  
lari a.

Siyalizasyon pou Kontaj Regresif. Montre yon peryòd 
tan kontaj regresif dapre vitès pou mache oswa distans pou 
travèse lari a. Kontaj regresif la kòmanse nan kòmansman 
pa kòmanse mache (“DON’T START”) oswa faz limyè 
men k ap mouri-limen epi li fini avèk yon zewo ak yon “PA 
MACHE (DON’T WALK)” oswa yon limyè men wouj solid.

Pano ak Siyalizasyon nan Zòn Lekòl
Pano nan Zòn Lekòl. Ou toupre yon lekòl. Siveye timoun 
yo toutan, pa senpleman pandan lè gen lekòl.

Pasaj nan Zòn Lekòl. Ralanti epi siveye timoun k ap travèse 
lari a. Kanpe si li nesesè. Konfòme ou avèk siyal nenpòt 
moun k ap travèse timoun yo.

Kòmansman Zòn Lekòl. Pa depase limit vitès zòn lekòl la 
pandan lè ki endike nan pano a oswa lè limyè a ap mouri-
limen.

Finisman Zòn Lekòl. Make fen yon zòn lekòl pou pase avèk 
vitès redui.

Pano ak Siyalizasyon Pasaj sou Chemennfè
Gen anpil pano, siyalizasyon, ak makaj sou asfalt la ki endike 
kwazman otowout-chemennfè. Lè ou wè nenpòt nan pano, 
siyalizasyon oswa makaj sa yo, ralanti epi pare ou pou kanpe. 
Pa kanpe sou ray yo oswa pa kanpe sou yon distans 15 pye 
avèk pasaj la. 

Nenpòt chofè k ap pwoche yon pasaj chemennfè-otowout 
dwe kanpe sou yon distans 50 pye, men pa mwens pase 
15 pye, avèk ray chemennfè ki toupre a lè:
	 • limyè k ap mouri-limen pou avètisman. 
	 •	 baryè pasaj la bese. 
	 •	 yon siyalè imen ap avèti ou pou yon tren k ap pwoche.
	 •	 yon tren k ap pwoche vizib aklè. 

Makaj sou Asfalt. Makaj yo pentire sou wout asfalte ki 
toupre yon pasaj anvan liy arè a. 

Pano Avètisman Avanse. Anjeneral, se premye pano ou wè lè 
w ap pwoche yon kalfou ki gen otowout-ray. 

Pano Kwa Avètisman. Pano sa yo se pano pou bay pase; ou 
dwe kite tren yo pase. Yon pano ki anba kwa avètisman an ap 
montre kantite ray si gen plis pase yon ray.

Siyalizasyon Limyè Wouj k ap Mouri-Limen. Nan anpil 
pasaj, pano kwa avètisman an gen limyè wouj k ap mouri-
limen ak klòch. Lè limyè yo kòmanse mouri-limen...kanpe! 
Yon tren ap pwoche.

Zòn pou Pran Prekosyon

Baryè yo. Anpil pasaj gen baryè ki gen limyè wouj k ap 
mouri-limen ak klòch. Kanpe lè limyè yo kòmanse mouri-
limen epi anvan baryè a bese sou liy wout la. Lalwa pa 
dakò pou kondi bòkote oswa anba yon baryè pasaj— 
swa anba oswa pandan l ap louvri oswa fèmen— epitou 
se yon aksyon ki ekstrèman danjere. 

Sonje:
	 •	 Ralanti lè w ap pwoche pasaj sou chemennfè yo.
	 •	 Prepare ou pou kanpe sitou lè w ap swiv otobis oswa 

kamyon; anpil ladan yo gen obligasyon pou yo kanpe 
nan pasaj sou chemennfè yo menm lè baryè yo pa 
monte/limyè yo p ap mouri-limen. 

	 •	 Si gen plis pase yon ray, asire tout ray yo vid anvan ou 
travèse. 

	 •	 Nan sikilasyon ki gen anpil machin, asire gen espas 
pou machin ou sou lòt bò ray la anvan ou travèse.

	 •	 Souvan tren yo sanble ap woule avèk yon vitès ki pi fèb 
pase vitès y ap fè toutbon, epi yo pa kapab kanpe vit. 
Pa eseye “bat tren an;” tren an ap toujou genyen.

Pano ak Siyalizasyon pou Pon Mobil
Pon mobil yo se pon mekanik sou dlo navigab ki montre 
oswa ki vire pou kite machin pase anba yo.

Limyè Jòn k ap Mouri-Limen. Lè limyè jòn nan ap 
mouri-limen, pon mobil la ap fonksyone. Ralanti epi 
prepare ou pou kanpe.

Limyè pou Pon Mobil
	 •	 Wouj. Kanpe machin ou nèt nan liy arè a ki make 

a. Pon an ap fonksyone epi wout la fèmen pou tout 
pyeton ak sikilasyon machin yo.

	 •	 Jòn. Limyè a pral vin wouj. Kanpe si ou kapab fè sa 
san pwoblèm. Pon an pral kòmanse fonksyone. 

	 •	 Vèt. Pase avèk prekosyon.

Baryè yo. Anpil pon mobil gen baryè ki gen limyè 
wouj k ap mouri-limen ak klòch. Kanpe lè limyè yo 
kòmanse mouri-limen epi anvan baryè a bese sou liy 
wout la. Non sèlman lalwa pa dakò pou kondi bòkote 
oswa anba yon baryè pasaj— swa anba oswa pandan 
l ap louvri oswa fèmen— men tou se yon aksyon ki 
ekstrèman danjere.

Pano ak Siyalizasyon pou Konstwiksyon/
Antretyen
Anpil kalite aparèy kontwòl sikilasyon an yo itilize nan 
zòn ki gen travay konstwiksyon ak antretyen wout pou 
bay chofè yo ak pyeton yo direksyon san pwoblèm nan 
chantye travay la. Prepare ou pou redui vitès ou epitou 
pou pran prekosyon lè yon pano, siyalè, oswa ofisye lapolis 
ba ou direksyon. Li ilegal si ou pa fè sa, epitou li danjere 
pou moun k ap travay nan zòn konstwiksyon an. (Pano 
yo ap endike kote amann pou vitès yo ap double lè gen 
travayè ki la).

Pano pou Konstwiksyon ak Antretyen. Anjeneral— 
pano ki gen fòm lozanj yo ak/oswa ki gen koulè oranj 
yo—la pou fè chofè yo konnen kondisyon iregilye oswa 
posib ki toupre zòn travay yo. 

Dispozitif pou Kanalizasyon
	 •	 Barikad, pano vètikal, dwoum, ak kòn siyalizasyon. 
	 •	 Avèti chofè yo pou kondisyon danjere iregilye oswa 

posib nan zòn travay k ap fèt sou otowout la ak 
nan lari.

	 •	 Gide chofè yo san pwoblèm nan zòn travay la.
	 •	 Ka ekipe avèk limyè avètisman lannwit.
	 •	 Ba ki sou barikad yo ak dispozitif pano yo montre yon 

pant k ap desann nan direksyon machin yo dwe ale.

Pano ki gen Flèch k ap Mouri-Limen. Toulède sèvi 
pandan lajounen ak lannwit pou bay avètisman davans ak 
enfòmasyon sou direksyon lè li nesesè pou ale nan yon lòt 
liy wout.

Siyalè yo. Se moun ki travay nan zòn konstwiksyon/
antretyen wout pou kanpe, ralanti, oswa gide chofè yo 
san pwoblèm nan zòn nan. Siyatè yo mete vès oswa djakèt 
koulè fonse/fliyoresan epitou yo itilize drapo oswa pano 
wouj pou gide chofè yo nan zòn travay yo.

FASON POU KONDI AVÈK PRIDANS
Limit Vitès
Si ou respekte limit vitès yo sa ap ba ou plis sekirite lè ou redui posiblite ak 
gravite aksidan yo. Pano limit vitès yo di ou ki vitès maksimòm sekirite pou 
fè lè gen move tan ak lè wout la vizib. 

Li ekstrèman danjere pou fè pi gwo vitès. Tank ou kondi pi vit, tank enpak 
oswa puisans frap machin ou ap pi fò:
	 • Lè ou double vitès yon oto, ou ogmante fòs enpak li kat (4) fwa.
	 • Lè ou triple vitès yon oto, ou ogmante fòs enpak li nèf (9) fwa.

Lalwa pa dakò pou kondi avèk twòp vitès. Ou dwe respekte limit vitès la 
epitou ou responsab pou konnen limit vitès la lè w ap kondi. (“Vitès tanpon” 
se yon bwi-kouri; ou pa gen “pèmisyon” pou fè plis pase 10 mil sou limit 
vitès la.) Obsève epi respekte pano limit vitès ou wè yo. Twòp vitès si kòz #1 
kontravansyon pou adolesan yo. (Sous: DHSMV.)

Limit Vitès Nòmal yo nan Florida
Zòn Lekòl 20 mil pa 

èdtan

Zòn Minisipal, Biznis, oswa Kote Moun Abite 30 mil pa 
èdtan*

Lari ak Otowout yo 55 mil pa 
èdtan*

Otowout Entè-Eta Riral 70 mil pa 
èdtan**

Otowout ki gen Aksè Limite (gade definisyon an nan paj 34) 70 mil pa 
èdtan

*vitès maksimòm nan sof kote pano a endike lòt vitès.

**sou kèk otowout Entè-Eta riral.

Limit vitès yo montre avèk vitès ki pi rapid ou ka kondi nan kondisyon ideyal 
yo. Ou responsab pou ajiste vitès w ap kondi nan kondisyon tan an, wout, ak 
sikilasyon an. Pa egzanp, pandan yon ouragan, ou ta dwe kondi pi dousman 
pase vitès ki endike nan pano yo. Vitès ki pi an sekirite a se sa ki pèmèt ou 
kontwole machin ou nèt epi evite kolizyon.

Men, lwa Florida entèdi ou pou kondi twò dousman tou. Ou pa dwe kondi 
dousman tèlman pou bloke oswa retade machin k ap vini nan vitès ki nòmal ak 
an sekirite yo. Ou ta dwe kondi ansanm avèk machin ki nan sikilasyon an, nan 
limit vitès la. Lè w ap kondi pi dousman pase machin ki nan sikilasyon an, rete 
sou bò dwat la pou lòt chofè yo ka double sou san pwoblèm. Sou otowout yo, 
lè limit vitès ki endike nan pano a se 70 mil pa èdtan, limit vitès minimòm nan 
se 50 mil pa èdtan.

Distans pou Frennen

Distans pou Gen yon Lide: se distans machin ou ap woule—nan kondisyon 
ideyal yo—nan moman zye ou wè yon danje jouk lè sèvo ou rekonèt li. Eta 
sante mantal ak fizik ou, medikaman w ap pran, viziblite ak danje a poukont li 
kapab afekte distans pou gen yon lide. Tan pèsepsyon mwayen pou yon chofè 
vijilan se ant ¾ segonn ak 1 segonn.

Distans Reyaksyon: se distans w ap kontinye woule machin ou apre ou wè 
danje a jouk lè ou peze fren toutbon. Yon chofè nòmal gen yon tan reyaksyon 
ant ¾ segonn ak 1 segonn. Avèk yon vitès 50 mil pa èdtan sa konte pou yon 
deplasman sou 55 pye.

Distans pou Frennen: se distans machin ou ap woule—nan kondisyon 
ideyal—pandan ou peze fren. Avèk yon vitès 50 mil pa èdtan sou yon asfalt 
ki sèk avèk bon fren, sa kapab pran apeprè 158 pye.

Distans Total pou Kanpe: se distans minimòm total machin ou ap woule—
ansanm ak distans pou gen yon lide, distans reyaksyon, ak distans pou 
frennen—jouk lè ou kapab kanpe machin ou nèt. Avèk yon vitès 50 mil pa 
èdtan, w ap woule machin nan sou yon distans minimòm 268 pye...prèske 
longè yon teren foutbòl ameriken. 

Gwo vitès yo ogmante distans pou kanpe yo ak gravite aksidan yo anpil. Tank 
ou kondi pi vit, tank enpak oswa puisans frap machin ou ap pi fò. 
	 •	 Si ou double vitès ou ant 20 ak 40 mil pa èdtan, distans pou frennen an ak 

enpak la ap 4 fwa pi gwo. 
	 •	 Si ou triple vitès ou ant 20 ak 60 mil pa èdtan, distans pou frennen an ak 

enpak la ap 9 fwa pi gwo. (Distans pou kanpe a egal a yon teren foutbòl 
ameriken.) 

	 •	 Si ou kwadriple (miltipliye pa kat) vitès ou ant 20 ak 80 mil pa èdtan, 
distans pou frennen an ak enpak la ap 16 fwa pi gwo. 

Arè Ofi-Amezi
Li danjere pou kanpe machin nan 
toudenkou epi anjeneral sa rive lè 
ou pa siveye machin yo oswa lè ou 
woule machin ou twò pre yo. Arè 
toudenkou lakòz li difisil pou chofè ki 
dèyè ou a evite yon kolizyon padèyè.
	 •	 Tcheke retwovizè yo ak ang non-

viziblite yo pou machin ki dèyè 
ou. 

	 •	 Leve pye ou sou akseleratè a pou 
fasilite machin nan ralanti. Peze 
pedal fren an pou limen limyè 
fren an epitou pou itilize yon 
presyon estab pou kanpe machin 
nan ofi-amezi.

Fason pou Vire
	 •	 Ou dwe itilize limyè siyal machin 

nan oswa siyal alamen pou 
montre lòt chofè yo ou pral vire. 

	 •	 Limyè siyal yo obligatwa dapre 
lalwa lè w ap chanje liy wout 
oswa lè w ap double yon machin. 

	 •	 Ou dwe bay yon limyè viraj pou 
yon distans omwen 100 pye 
ANVAN ou vire. 

	 •	 Lalwa pa dakò 
pou itilize limyè 
siyal ou pou fè 
chofè ki dèyè 
ou yo konnen 
yo kapab 
double ou.

	 •	 Ou dwe bay 
siyal alamen lè 
ou sou bò goch 
machin nan. 

Viraj nan yon ang ka sanble yon 
operasyon senp, anpil aksidan 
sikilasyon fèt akòz chofè ki pa vire 
kòrèkteman.
	1.	 Ralanti pou mete machin ou 

nan yon vitès pou vire li.
	2.	 Travèse nan liy wout ki kòrèk la 

panda ou toupre kalfou a. Liy 
wout kòrèk pou vire adwat se liy 
wout ki pi adwat la. 

	3.	 Ou dwe bay limyè siyal viraj ou 
sou yon distans omwen 100 pye 
anvan ou vire. Kite tan pou chofè 
ki bòkote ou yo wè siyal ou anvan 
ou travèse.

	4.	 Respekte pano NO TURN 
ON RED (pa vire nan limyè 
a wouj) oswa STOP HERE 
(kanpe la).

	5.	 Kite siklis yo pase lè w ap travèse 
yon liy wout pou bisiklèt, epitou 
kite pyeton ki ka ap travèse wout 
ou pase.

	6.	 Rete nan liy wout kòrèk la 
pandan w ap vire. Kite machin 
ak bisiklèt k ap vini nan direksyon 
opoze a pase. 

	7.	 Fini viraj ou nan liy wout 
kòrèk la. Vire adwat nan liy 
wout dwat ou antre a. Ou ka 
fè yon viraj agoch nan nenpòt 
liy wout ki disponib—oswa an 
sekirite—pou direksyon wout ou 
vle fè a. 

Pa janm vire nan “dènye minit.” 
Si ou rive nan yon kalfou kote ou vle 
vire epi ou pa nan liy wout ki kòrèk 
pou fè sa, kondi pou rive nan kalfou 
apre epi answit vire nan liy wout 
kòrèk la.

Viraj Adwat

Ralanti oswa
Kanpe

Viraj Agoch

Kalfou yo
Anpil kalfou make avèk liy arè pou 
montre kote ou dwe kanpe machin 
ou nèt. Toujou kanpe dèyè liy arè 
yo. Apre ou kanpe machin nan nèt, 
ou dwe kite tout lòt machin ak 
pyeton ki deja nan kalfou a pase. 
Avanse sèlman lè wout la vid. 
	 •	 Premye machin ki kanpe a ta dwe 

avanse anvan. 
	 •	 Si de (2) machin rive nan kalfou a 

anmenmtan, chofè ki agoch la ap 
kite chofè ki adwat ale; nan yon 
arè pou de (2) direksyon, machin 
k ap vire a ap kite machin ki prale 
toudwat la pase. 

Kalfou Lib
Yon kalfou lib se yon kalfou ki pa gen 
pano kontwòl oswa siyalizasyon. Lè 
ou antre nan yon kalfou lib, ou dwe 
bay pase si:
	 •	 yon machin nan kalfou a deja;
	 •	 ou antre oswa w ap travèse yon 

otowout leta lè ou soti nan yon 
wout segondè;

	 •	 ou antre sou yon wout asfalte 
lè ou soti nan yon wout ki pa 
asfalte; oswa

	 •	 ou planifye pou vire agoch 
epi yon machin k ap soti nan 
direksyon opoze ap rive.

Koub an Twa (3) Etap 
Pafwa w ap bezwen virewon nan yon 
espas wout ki piti anpil. Itilize koub 
an twa (3) etap la sèlman si wout la 
twò etwat pou yon virewon epitou si 
ou pa kapab chanje wout pou evite 
blòk la. 

Pou fè yon koub an twa (3) etap: 
	1.	 Ale lwen otank posib, tcheke si 

gen machin k ap vini, epi limen 
limyè siyal pou vire agoch. Vire 
volan an agoch nèt epi avanse 
dousman. Kanpe arebò twotwa a.

	2.	 Mete machin nan sou bak, vire 
wou yo adwat nèt, tcheke si gen 
machin k ap vini, epi fè machin 
nan fè bak arebò twotwa dwat la. 

	3.	 Mete machin nan sou mòd kondi 
epi avanse dousman. 

Pa janm fè yon koub an twa (3) etap 
oswa yon virewon sou yon arebò 
twotwa, yon pant, otowout, oswa 
kote gen yon pano ki entèdi virewon.

Dwa Pasaj
Règ konsènan dwa pasaj di chofè yo 
kimoun ki dwe ale anvan epi kimoun ki 
dwe rete tann nan diferan sitiyasyon. 
Lwa a di chofè ki dwe (kanpe) kite lòt 
chofè yo pase. Chak chofè, moto-siklis, 
moun ki sou velomotè, siklis, ak 
pyeton dwe fè tout sa ki posib pou yo 
evite yon aksidan. 



Manyèl Ofisyèl Lisans Chofè Florida— revize 16 oktòb 2015  31  

...................................................................................................... FASON POU KONDI AVÈK PRIDANS
Lè de (2) oto antre nan yon kalfou lib 
anmenmtan, chofè ki agoch la dwe 
kite chofè ki adwat la pase.

Wonpwen yo
Wonpwen yo se kalfou sikilè ki pa 
gen limyè sikilasyon. 
	 •	 Wonpwen yo ale nan yon sèl 

direksyon ki nan sans envès 
mont. 

	 •	 Chofè k ap antre nan wonpwen 
yo dwe kite machin ki nan 
sikilasyon an deja pase. 

	 •	 Si pa gen machin nan wonpwen 
an, ou ka antre san ou pa bay 
pase.

	 •	 Pa chanje liy wout nan wonpwen 
an. 

	 •	 Pa kanpe nan yon wonpwen.
	 •	 Bay siyal anvan ou soti nan 

wonpwen an. 

Wonpwen ki Gen Anpil Liy Wout: 
yo gen menm règ ak wonpwen ki gen 
yon sèl liy wout, men w ap bezwen 
chwazi liy wout kòrèk la anvan ou 
antre nan wonpwen an. Pou ale 
toudwat oswa adwat, itilize liy wout 
dwat la. Pou ale toudwat oswa agoch, 
epitou pou virewon, itilize liy wout 
goch la. 

Anvan chofè yo antre oswa soti nan 
wonpwen an, yo dwe bay pyeton ki 
nan pasaj pou pyeton yo pase. Siklis 
yo ka pase nan liy wout la ki nan 
wonpwen an oswa yo ka pase sou 
twotwa a.

Antre Devan Kay
Chofè ki soti nan yon antre devan 
kay, yon ale oswa yon akote wout 
la, dwe ki machin ki deja sou wout 
prensipal la pase, epitou yo dwe 
kite pyeton yo ak siklis ki twotwa 
yo oswa ki nan liy wout pou bisiklèt 
yo pase.

Liy Wout pou Sikilasyon
Sou yon otowout ki gen de (2) liy, 
ou dwe toujou kondi sou liy wout ki 
adwat la sof si w ap woule sou yon 
pi gwo vitès oswa si w ap double lòt 
machin (lè ou gen pèmisyon). 

Si wout la gen kat (4) liy oswa plis 
avèk sikilasyon sou de (2) liy wout, 
kondi nan liy wout dwat yo sof lè ou 
dèyè yon machin epi w ap double li. 

Ou itilize liy wout mitan yon otowout 
ki gen twa (3) liy oswa senk (5) liy 
sèlman pou vire agoch.

Liy wout HOV
Kèk otowout rezève liy wout goch la 
pou machin ki gen de (2) oswa plis 
moun oswa pou machin ibrid/ki bay 
yon fèb nivo lafimen. Liy wout pou 
Machin ki Gen Plis Pase yon Moun 
(High Occupancy Vehicle, HOV) 
idantifye avèk pano/senbòl lozanj 
sou asfalt la, epitou yo separe avèk 
yon zòn tanpon ki gen make avèk ba. 
Machin yo ka antre epi soti nan liy 
wout HOV la sèlman nan pwen ki 
deziyen pou sa. 

Liy Wout pou Bisiklèt
Veyikil ki gen motè yo pa gen 
pèmisyon pou woule sou liy wout 
pou bisiklèt yo; yo ka travèse liy wout 
sa yo lè y ap vire nan kalfou yo, men 
sèlman lè pa gen siklis nan liy wout 
pou bisiklèt yo.

Reflektè Wouj
Reflektè wouj ki sou liy ki trase sou 
liy wout yo toujou vle di ou nan 
move direksyon sikilasyon an epi ou 
fè yon kolizyon tèt-pou-tèt.
	 • Si ou wè reflektè wouj ki anfas ou 

sou liy ki trase sou liy wout yo, 
ou nan move bò wout la. Vire 
pou retounen oswa ale nan liy 
wout la imedyatman!

	 • Si ou wè reflektè wouj sou liy ki 
trase arebò wout la, ou prale nan 
move direksyon sou yon bretèl 
pou antre oswa pou soti. Mete 
ou sou kote imedyatman! Vire 
pou retounen lè ou ka fè sa san 
pwoblèm. 

Distans Sekirite
Kolizyon nan dèyè prèske toujou 
fèt akòz chofè k ap swiv lòt machin 
yo twò prè. Si ou kenbe yon distans 
sekirite ki gwo ase (espas ant ou 
ak machin ki devan ou) sa ap 
ede ou anpil pou evite kolizyon 
avèk machin ki devan ou a. Tank 
distans ant machin ou ak lòt yo pi 
gwo, tank w ap gen plis tan pou 
reyaji. Kenbe yon distans sekirite 
minimòm kat (4) segonn pandan tan 
nòmal ak kondisyon sikilasyon an. 
(Ogmante distans sekirite a pandan 
move tan ak kondisyon iregilye 
sikilasyon an.)

Detèmine distans sekirite ou:
	1.	 Siveye lè dèyè machin ki devan 

an pase yon makè fiks tankou yon 
pano oswa yon poto limyè.

	2.	 Konte segonn li pran ou pou 
rive nan menm makè a: “Mil-en, 
mil-de, mil-twa, mil-kat.”

	3.	 Si ou pase yon makè fiks anvan 
ou konte jiska mil-kat, sa vle di 
ou swiv lòt machin nan twò pre.

	4.	 Redui vitès ou epi answit konte 
ankò nan yon lòt pwen fiks. Fè 
menm bagay la jouk lè ou pa 
swiv pi pre pase kat segonn.

Ogmante distans sekirite ou nan 
sitiyasyon sa yo:
	 •	 Lapli oswa lè wout yo mouye.
	 •	 Fèb viziblite—lè solèy kouche, 

avanjou, lannwit, bwouya, 
elatriye. 

	 •	 Lè yon lòt machin ap double 
ou (kite plis espas nan devan 
machin ou pou ou kapab 
double lòt machin nan san 
pwoblèm).

	 •	 Lè machin ou pote yon chajman 
ki lou oswa lè machin ou ap rale 
yon trelè. (Pwa siplemantè a fè li 
pi difisil pou kanpe vit/vire volan 
an kòrèkteman.) 

	 •	 Lè ou kanpe dèyè yon lòt machin 
sou yon pant; li ka woule desann 
anvan li fè avan.

	 •	 Lè w ap swiv:
	 ◆	Motosiklèt. Gen pi gwo chans 

pou yon motosiklèt tonbe sou 
wout ki mouye oswa sou wout 
gravye, oswa sou sifas metal 
tankou pon yo. W ap bezwen 
yon distans siplemantè pou 
kanpe/vire volan ou pou pa 
frape motosiklèt la/moun ki 
sou li a.

	 ◆	Machin Ijans yo. Lalwa pa dakò 

pou swiv yon kamyon ponpye k 
ap reponn pou yon alam dife pi 
pre pase yon distans 500 pye. 

	 ◆	Machin ki gen obligasyon pou 
kanpe nan pasaj sou chemennfè 
yo, tankou otobis minisipalite 
vil yo, otobis lekòl yo, ak 
machin k ap pote materyèl 
danjere.

	 ◆	Machin ki gen yon retwovizè ki 
bloke. Chofè kamyon, otobis, 
kamyonèt, oswa machin k ap 
rale trelè pa kapab wè machin 
ou lè ou dèyè yo dirèkteman. 

Si yon lòt machin ap swiv machin ou 
twò pre, ralanti epi kenbe dwat la.

Distans Sekirite pou Kamyon yo
Yon kamyon oswa nenpòt machin ki 
remòke yon lòt machin pa dwe swiv 
sou yon distans 300 pye avèk yon 
lòt kamyon oswa machin ki remòke 
yon veyikil. Lwa sa a pa aplike pou 
lè w ap double yon lòt machin, 
epitou li pa aplike andedan vil yo 
oswa vilaj yo.

Ang Non-Viziblite yo
Ang non-viziblite yo se zòn toupre 
ang dèyè goch ak dwat machin ou 
epi ou pa kapab wè yo nan retwovizè 
andedan ou oswa avèk viziblite 
delwen ou. Anvan ou travèse pou 
chanje liy wout sou yon otowout 
oswa pou double yon lòt machin 
sou nenpòt wout, vire tèt ou pou 
asire zòn sa y vid. 

Pa kondi nan ang non-viziblite 
yon lòt moun. Avanse oswa fè yon 
mouvman pou retounen yon fason 
pou lòt chofè a kapab wè ou.

Tank machin ou pi gwo, tank ang 
non-viziblite yo ap pi gwo. Gwo 
kamyon yo ak SUV yo gen ang non-
viziblite ki toupre dèyè machin nan 
epi chofè yo pa kapab wè ou nan 
retwovizè andedan an. (Gade “Zòn 
Entedi” nan paj 44.) 

Fason pou Double Lòt 
Machin
	1.	 Rete sou yon distans sekirite dèyè 

machin ou vle double a—tank ou 
rete pi pre li, mwens ou kapab wè 
devan ou.

	2.	 Anvan ou soti pou double, tcheke 
ang non-viziblite ou yo epi asire 
ou gen tout tan ak espas pou 
double lòt machin nan.

	3.	 Limen limyè siyal ou anvan ou ale 
nan liy wout goch la pou fè lòt 
chofè yo konnen ou pral chanje 
liy wout yo pou double machin yo.

	4.	 Bay yon kout klaksòn (lajounen) 
oswa flache gwo limyè devan ou 
yo (lannwit) pou fè lòt chofè a 
konnen w ap double machin li.

Ang Non-Viziblite (estime)
WI
NON

	5.	 Pa retounen sou bò dwat wout la 
jouk lè ou kapab wè kawotchou 
machin ou te double a nan 
retwovizè ou andedan ou. Bay 
siyal pou lè ou pral retounen nan 
liy wout ou.

	6.	 Ou dwe retounen sou bò dwat 
wout la anvan ou rete sou yon 
distans 200 pye avèk nenpòt 
machin k ap soti nan direksyon 
opoze a.

Ou pa ta dwe eseye double plis pase 
yon machin alafwa. Li danjere pou 
double anpil machin anmenmtan. 

Rete nan limit vitès la. Li pa legal pou 
depase limit vitès la lè w ap double 
yon lòt machin.

Dwe Double sou Bò Dwat la
Lalwa pa dakò pou double yon lòt 
machin akote wout la. Li legal pou 
double yon lòt machin adwat sèlman 
lè gen de (2) oswa plis liy wout 
machin ki prale nan menm direksyon 
an oswa si machin w ap double a ap 
vire agoch. 

Ou Pa Dwe Double Lòt Machin...
	 •	 kote gen yon sèl liy solid, oswa 

kote gen yon liy solid double ki 
separe liy wout yo; 	

	 •	 lè liy jòn double a solid nan liy 
wout ou; 

	 •	 nan Zòn ki Do Not Pass (pa 
double) ak zòn No Passing (zòn 
pou pa double);

	 •	 sou pant oswa nan koub kote 
ou pa kapab wè sou yon distans 
500 pye devan;

	 •	 sou yon distans 100 pye avèk 
yon pon, vyadik, tinèl, pasaj sou 
chemennfè, oswa kalfou; 

	 • lè yon otobis lekòl kanpe ak 
lè limyè siyalizasyon yo ap 
mouri-limen ak nan pano arè 
pwolonje; 	

	 •	 nan pasaj pou pyeton kote yon 
machin kanpe pou kite yon 
pyeton travèse.

Lè yon Machin Ap Double ou
Ou pa dwe ogmante vitès ou pandan 
yon lòt machin ap double ou. Travèse 
sou bò dwat liy wout ou pou kite 
chofè k ap double ou yo jwenn plis 
espas ak yon pi bon viziblite wout la 
devan.

Otowout ki Gen Aksè 
Limite
Otowout ki gen aksè limite—ki 
rele wout rapid, otowout entè-eta, 
otowout ki gen peyaj, wout ki gen 
peyaj, otowout gratis, epi—yo se 
wout ki gen anpil liy ki pa gen pano 
arè, limyè sikilasyon, oswa pasaj 
sou chemennfè. Pyeton, moun k 
ap rete machin ou mande woulib, 
bisiklèt, veyikil zannimo rale, ak 
velomotè/eskoutè (avèk deplasman 
sou 150 santimèt kib oswa mwens) 
pa gen pèmisyon sou otowout ki gen 
aksè limite yo.

Fason pou Antre ak Soti sou Otowout ki Gen Aksè Limite/Otowout 
Entè-Eta
Tout antre sou otowout ki gen aksè limite gen twa (3) pati debaz: yon bretèl 
pou antre, yon liy wout pou akselere, ak yon zòn fizyon. 

Lè w ap antre sou yon otowout entè-eta:
	1.	 Sou bretèl pou antre a, kòmanse tcheke pou wè si gen yon ouvèti nan 

sikilasyon an. Bay siyal pou fè konnen entansyon ou pou antre sou 
otowout rapid la.

	2.	 Ogmante vitès ou lè bretèl la ap vin pi dwat nan liy wout pou akselere a. 
Ajiste vitès ou yon fason pou ou kapab antre na sikilasyon an san pwoblèm 
lè ou rive nan pwent liy wout pou akselere a.

	3.	 Antre nan sikilasyon an lè ou kapab fè sa san pwoblèm. Ou dwe kite 
machin k ap sikile sou otowout la pase. Pa kanpe nan liy pou akselere a sof 
si gen anpil machin nan sikilasyon an epitou si pa gen espas pou ou antre 
san pwoblèm.

Lè w ap soti sou yon otowout entè-eta:
	1.	 Antre nan liy wout pou soti a. Pifò soti yo sou liy wout ki adwat la.
	2.	 Bay siyal pou vire pou montre entansyon pou soti sou otowout la.
	3.	 Ralanti nan liy wout pou redui vitès ou. Tcheke vitès sekirite ki nan pano a 

pou bretèl soti a.
	4.	 Pa vire nan dènye minit pou antre nan yon soti. Si ou pase soti ou, ou dwe 

ale nan sa ki vini apre a.

Kòmanse bay 
siyal ou la a

Tcheke vitès 
rezonab la

Ralanti la a
PA soti 

la a!

PA antre 
la a!

LIY WOUT POU 
RALANTISMAN

LIY WOUT POU 
AKSELERASYON

VITÈS 
SIKILASYON AN

VITÈS SIKILASYON AN

KONVÈJANS

BRETÈL

BRETÈL

Kòmanse bay 
siyal ou la aAjiste nan vitès la nan liy 

wout pou akselerasyon an 

25

ANTRE OTOWOUT ENTÈ-ETA YO

SOTI SOU OTOWOUT ENTÈ-ETA YO

Kèk Rapèl pou Sekirite sou 
Otowout Entè-Eta
Planifye davans. Konnen soti ou yo (yo se 
menm avèk makè distans an mil ki sou 
otowout la).

Kondi nan liy wout ki adwat la epi double 
lòt machin yo agoch. Pandan ou sou liy 
wout adwat la, siveye oto k ap antre sou 
otowout la. Ajiste vitès ou oswa chanje liy 
pou yo kapab antre san pwoblèm.

Pa janm kondi ni pake nan medyàn nan.

Pa janm kanpe sou asfalt la, nan akotman 
wout la, oswa sou bretèl koneksyon an, 
sof nan yon ijans. Si machin ou anpàn, ou 
dwe mete li sou kote asfalt la nèt. (Pa plis 
pase sis èdtan.)

Pa swiv lòt machin yo twò pre. Kolizyon 
nan dèyè se pi gwo danje ki genyen sou 
otowout entè-eta yo.

Pa janm fè bak sou yon bretèl antre 
oswa sou yon bretèl soti. SÈL eksepsyon 
ki genyen nan sa se si ou wè yon pano 
WRONG WAY (move direksyon) oswa DO 
NOT ENTER (pa antre) oswa si ou wè 
reflektè wouj ki sou liy ki make sou liy 
wout la...ou dwe fè bak epi vire tounen.

Sispann kondi lè ou santi fatig. Pa mete 
ou arisk pou dòmi dèyè volan an.

Konfòme ou avèk lwa “Move Over” (mete 
ou sou kote) (paj 44).

Fason pou Pake
Lè w ap pake sou yon wout piblik, 
mete ou lwen sikilasyon an otank 
posib. Ou pa dwe pake sou yon 
distans ki pi plis pase yon pye avèk 
arebò twotwa a. Si gen yon akotman 
akote wout la, mete ou lwen sou li 
sou tout distans ou kapab. 

Toujou pake sou bò dwat wout la 
sof si se yon lari asans inik. Peze fren 
pakin nan epi mete machin nan sou 
Park (si transmisyon an otomatik) 
oswa Reverse (si se transmisyon 

manyèl). Etenn motè a epi fèmen 
machin nan. Lwa Florida egzije pou 
ou retire kle a nan machin nan anvan 
ou kite li. 

Toujou tcheke machin k ap pase 
bòkote ou anvan ou desann machin 
nan pou ou pa louvri pòt la sou yon 
bisiklèt oswa sou yon lòt machin. 

Anvan ou kondi nan nenpòt pozisyon 
kote machin nan te pake, asire wout 
la klè. Bay siyal kòrèk pou vire anvan 
soti arebò twotwa a epi ou dwe kite 
lòt machin yo pase. 

Limyè Pakin 
Lalwa pa dakò pou kondi avèk sèlman 
limyè pakin (alaplas limyè devan yo). 

Pakin nan Liy Dwat
Lè ou pake machin nan kòrèkteman, 
machin nan ta dwe nan mitan espas 
la san okenn pati nan machin nan pa 
soti nan liy wout kote lòt machin ap 
pase.

Fason pou Pake sou Pant
	1.	 Vire wou yo yon fason pou si 

machin nan kòmanse bouje, l ap 
woule lwen sikilasyon an oswa 
nan arebò twotwa a.

	2.	 Peze fren pakin nan. 
	3.	 Transmisyon otomatik: mete 

levye a nan Park. Transmisyon 
manyèl: mete levye a sou Reverse 
(pant ki desann) oswa First (pant 
ki monte).

	4.	 Etenn motè machin nan.

Lalwa pa dakò pou pake machin 
ou:
	 •	 Nan pasaj pou pyeton
	 •	 Sou twotwa
	 •	 Sou liy pou bisiklèt
	 •	 Nan kalfou
	 •	 Sou pon
	 •	 Sou pasrèl 
	 •	 Nan tinèl
	 •	 Devan antre kay
	 •	 Sou arebò twotwa ki pentire an 

jòn
	 •	 Nan zòn ki make NO PARKING 

oswa DISABLED PERMIT 
ONLY

	 •	 Sou wout ki akote yon lòt machin 
ki pake (doub pakin)

	 •	 Sou asfalt otowout ki pa make 
pou pakin 

	 •	 Nenpòt kote ki bloke lòt machin 
oswa ki kreye yon danje pou yo

	 •	 Oswa sou yon distans:
	 ◆	15 pye avèk yon prizdlo 

ponpye.
	 ◆	20 pye avèk yon kalfou.
	 ◆	20 pye avèk antre yon estasyon 

ponpye, anbilans, oswa sekou.
	 ◆	30 pye avèk yon bwatalèt 

riral ki sou yon otowout leta 
(8 am–6 pm).

	 ◆	30 pye avèk nenpòt siyal k ap 
mouri-limen, pano arè, oswa 
limyè sikilasyon.

	 ◆	50 pye avèk yon pasaj sou 
chemennfè.

Fason pou Fè Bak
	1.	 Tcheke machin ki dèyè ou anvan 

ou antre. Ou pa kapab wè timoun 
ak ti objè pandan ou plas chofè a. 

	2.	 Mete bra dwat ou dèyè syèj la epi 
vire tèt ou pou ou kapab gade 
direksyon an nan vit dèyè a. Pa 
konte sou retwovizè andedan 
ou oswa sou retwovizè deyò yo 
paske ou pa kapab wè dirèkteman 
dèyè machin nan. Pa konte 
sou kamera/alam; yo pa toujou 
detekte timoun piti ak bèt piti yo. 

	3.	 Fè bak dousman; machin ou pi 
difisil pou dirije li pandan w ap fè 
bak. 

	4.	 Kèlkeswa lè li posib, itilize yon 
moun deyò machin pou ede ou fè 
bak la. 

Pant ki desann.
Vire wou yo nan 
direksyon arebò 

twotwa a.

Pant ki monte 
epi ki gen arebò 

twotwa. Vire wou 
yo nan lòt sans 
arebò twotwa a.

Pant ki monte 
san arebò 

twotwa. Vire wou 
yo adwat.

Gade yon Dezyèm 
   Fwa

Anvan Ou Fè Bak

Dwa Pasaj
Règ konsènan dwa pasaj di ou kimoun ki dwe ale anvan epi kimoun ki dwe 
rete tann nan diferan sitiyasyon. Epitou menmsi lwa a sèlman di kimoun ki dwe 
kite lòt pase (kanpe), chak chofè, moto-siklis, moun ki sou velomotè, siklis, 
ak pyeton dwe fè tout sa yo kapab pou evite yon aksidan.

Fason pou Pataje Wout la avèk Pyeton yo
Se responsablite chofè yo pou yo fè tout sa ki posib pou evite kolizyon avèk 
yon pyeton (moun k ap mache). Lè siklis, moun ki sou paten, ak moun ki sou 
planch-a-woulèt nan yon pasaj pou pyeton oswa nan yon antre devan kay, yo 
konsidere yo kòm pyeton.

Règ pou Chofè yo
	1.	 Ou dwe kanpe oswa ou dwe kite pyeton yo travèse yon lari oswa yon antre 

devan kay nan nenpòt pasaj, antre devan kay, oswa kalfou ki make.
	2.	 Ou dwe kanpe epi rete kanpe pou pyeton yo ki sou twotwa a lè w ap antre 

oswa soti nan yon ale, antre devan kay, oswa wout prive.
	3.	 Pa janm bloke pasaj pou pyeton lè ou kanpe pou yon limyè wouj. Pa kanpe 

avèk okenn pòsyon machin ou ki avanse sou pasaj pou pyeton yo.
	4.	 Ou pa gen pèmisyon pou double ak pase devan yon machin ki kanpe nan 

yon pasaj pou pyeton pou li kite yon pyeton travèse lari a. Lwa Florida 
egzije yon chofè k ap pwoche yon machin padèyè pou li kanpe nan yon 
pasaj pou pyeton pou li sipoze yon pyeton ka ap travèse lari a, menm lè li 
pa wè pèsòn nan moman sa a.

	5.	 Kanpe machin nan nèt, bay pase, epi pran plis prekosyon lè w ap pwoche: 
	 ◆	yon pyeton k ap travèse lari a epi ki pote yon kàn blan ki gen yon pwent 

wouj ladan oswa ki gide avèk yon bèt-sèvis.
	 ◆	moun ki gen pwoblèm pou mache byen ak pyeton ki itilize èd yon chen-

gid oswa yon bèt-sèvis.
	 ◆	yon pyeton k ap travèse lari epi ki itilize yon kad pou mache, yon bekiy 

oswa yon kàn òtopedik oswa yon chèz-woulant.
 	 ◆	timoun oswa nenpòt pyeton ou remake aklè ki gen konfizyon oswa ki 

entatad. 

Règ pou Pyeton yo
	1. 	Ou pa dwe mache sou wout la si yon gen twotwa ki disponib.
	2.	 Lè w ap mache toutolon wout ki pa gen yon twotwa, toujou mache nan 

akotman ki sou bò goch la, anfas sikilasyon an.
	3.	 Travèse wout la nan kalfou yo oswa nan pasaj ki la pou pyeton yo. Pasaj 

pou pyeton yo ak kalfou yo ka make oswa yo ka pa make. 

	4.	 Ou dwe kite machin yo pase si w 
ap travèse yon wout nan nenpòt 
pwen ki pa nan limit yon pasaj 
pou pyeton. 

	5.	 Ou dwe kite machin yo pase 
nan pasaj pou pyeton an si siyal 
pasaj pou pyeton an wouj oswa 
si li endike DON’T WALK. 

Kèk Konsèy sou Sekirite pou 
Pyeton yo
	 •	 Pa janm antre nan lari a nan 

mitan machin ki kanpe. Toujou 
itilize yon pasaj pou pyeton.

	 •	 Kanpe arebò twotwa a oswa nan 
pwent wout la si pa gen arebò 
twotwa. Gade agoch, answit 
adwat, answit agoch ankò pou 
machin k ap sikile yo anvan ou 
antre nan lari a.

	 •	 Fè chofè yo wè ou. Mete rad 
koulè ki fonse, ki klere nan limyè, 
oswa ki reflete limyè. Mache avèk 
yon flach lannwit. 

	 •	 Pa tèks pandan w ap mache. 
	 •	 Pa mete kask pou ou kapab 

tande machin yo ak sa ki toupre 
ou yo.

Fason pou Pataje Wout 
la avèk Bisiklèt yo
Nan Florida, bisiklèt defini kòm yon 
veyikil legalman epitou li gen tout 
privilèj, dwa, ak responsablite sou 
wout piblik (sof pou otowout rapid 
yo) avèk yon chofè machin. 

Siklis yo ka woule sou liy wout pou 
bisiklèt nan liy wout pou sikile pou 
sekirite pa yo akòz wout ki etwat, 
pou yo evite danje obstak oswa 
danje asfalt, oswa pou yo prepare 
pou vire agoch. Yon siklis ka itilize 
liy wout la nèt menm pandan l ap 

woule anpil anba vitès sikilasyon an 
si liy wout la twò etwat pou yon oto 
ak bisiklèt la pou yo itilize wout la 
ansanm.

Kontrèman ak chofè yo, siklis yo 
ka woule bisiklèt yo sou twotwa yo, 
men yo dwe kite pyeton yo pase 
sou twotwa yo ak nan pasaj pou 
pyeton yo.

Règ pou Chofè yo
	1.	 Lwa Florida egzije pou ou bay 

siklis yo yon minimòm twa 
(3) pye espas epitou pou yo 
pran prekosyon lè y ap kondi 
bòkote siklis yo oswa lè y ap 
double yo.

	2.	 Sou yon wout de (liy), double 
yo siklis tankou ou ta yon 
machin k ap woule dousman, 
epi sèlman lè pa gen pwoblèm 
pou fè sa.

	3.	 Nan kalfou yo, toujou sipoze 
siklis yo ap woule an liy dwat sof 
yo bay siyal kontrè. Kite siklis yo 
pase senpleman tankou ou ta kite 
yon lòt machin pase.

	4.	 Lè w ap travèse yon liy wout 
bisiklèt pou fè yon viraj, kite 
nenpòt siklis pase sou liy pou 
bisiklèt la epi vire dèyè siklis la. 

	5.	 Pa swiv yon siklis twò pre. 
	6.	 Pandan lannwit, evite itilize gwo 

limyè devan yo lè ou wè yon siklis 
k ap pwoche.

	7.	 Anvan ou louvri yon pòt oto 
a, tcheke pou wè siklis ki ka ap 
pwoche pa dèyè.

	8.	 Evite sonnen klaksòn ou epitou 
pa fè siklis la pantan.

Règ pou Siklis yo
	1.	 Ou dwe konfòme ou avèk tout 

kontwòl ak siyalizasyon sikilasyon 
an.

	2.	 Si ou p ap woule nan yon vitès 
lòt sikilasyon, ou dwe itilize liy 
wout pou bisiklèt la, epi si pa gen 
liy wout pou bisiklèt ki disponib, 
ou dwe rete sou bò wout la ki pi 
adwat la. 

	3.	 Ou gen pèmisyon pou itilize tout 
liy wout la lè w ap vire agoch, lè 
w ap double, lè w ap evite danje, 
oswa lè yon liy wout twò etwat 
pou ou ak pou yon oto pou 
nou pase ladan anmenmtan san 
pwoblèm.

	4.	 Lè ou sou yon bisiklèt nan yon 
lari asans inik ki gen de (2) oswa 
plis liy wout pou machin woule, 
ou ka woule bisiklèt ou sou bò 
goch wout la.

	5.	 Ou dwe itilize siyal alamen pou 
bay direksyon pou montre lòt 
chofè yo ou pral vire. (Gade paj 
29 la.)

	6.	 Pa janm tache kò ou oswa bisiklèt 
ou sou nenpòt machin ki sou wout 
la.

	7.	 Si w ap woule bisiklèt sou yon 
twotwa oswa nan pasaj pou 
pyeton yo, ou gen tout dwa ak 
responsablite kòm yon pyeton. 
Men, ou dwe kite pyeton yo pase 
epitou ou dwe bay yon siyal pou 
yo tande anvan ou double pyeton 
yo.

	8.	 Ant lè solèy kouche ak lè solèy 
leve, ou dwe gen yon limyè blan 
ki vizib sou yon distans 500 pye 
devan bisiklèt ou ak yon reflektè 
wouj ak yon limyè wouj ki vizib 
sou yon distans 600 pye pa dèyè.

	9.	 Bisiklèt ou dwe gen fren ki kapab 

kanpe bisiklèt la sou yon distans 
25 pye nan yon vitès 10 mil pa 
èdtan.

	10.	Tout siklis yo ak pasaje ki poko 
gen laj 16 zan gen obligasyon 
pou yo mete kask pwoteksyon ki 
satisfè règ federal pou sekirite. 

	11.	Si ou pote yon timoun ki poko 
gen laj katran, oswa ki peze 
40 liv oswa mwens, ou dwe itilize 
yon sakado/echap, chèz timoun, 
oswa trelè ki la pou pote timoun.

	12.	Ou pa dwe kite yon timoun nan 
yon chèz oswa chèz-pousèt lè ou pa 
gen kontwòl imedyat bisiklèt la.

	13.	Si w ap woule bisiklèt avèk lòt 
siklis, ou pa ka woule pis pase de 
(2) kòt-a-kòt sof si yon chemen 
oswa yon pati nan yon wout 
rezève pou siklis yo. Ou dwe 
woule bisiklèt ou an liy senp si 
oumenm ak lòt siklis yo ap antre 
nan sikilasyon machin yo.

	14.	Pa mete kask-odyo/bouchon 
zòrèy pandan ou sou bisiklèt ou 
sou wout la.

	15.	Pa woule yon bisiklèt lè ou anba 
alkòl oswa anba dwòg.

Kèk Konsèy sou Sekirite pou 
Siklis yo
	 •	 Kèlkeswa laj ou, mete yon kask 

pwoteksyon.
	 •	 Kite toulède men ou sou gidon an.
	 •	 Pandan ou wout la, tcheke dèyè 

ou anvan ou chanje liy wout oswa 
anvan ou fè deplase sitou andedan 
liy wout la.

	 •	 Fè chofè yo wè ou. Mete rad 
ki gen koulè fonse oswa ki 
fliyoresan lè w ap monte bisiklèt 
epitou mete yon bagay sou ou ki 
reflekte limyè.

	 •	 Pa tèks pandan ou sou bisiklèt ou.

Sansibilizasyon pou 
Motosiklèt
Chofè motosiklèt yo ak chofè 
velomotè yo gen menm dwa ak 
responsablite avèk chofè machin yo. 
Moun ki sou veyikil sa yo ki vyole règ 
sikilasyon an ka pran kontravansyon. 
Manyèl Florida konsènan Motosiklèt 
(disponib sou sitwèb flhsmv.gov) gen 
ladan enfòmasyon sou velomotè yo 
tou. 

Règ pou Motosiklèt/Velomotè 
yo
	 •	 Ou dwe gen laj 16 zan oswa plis 

pou kondi yon motosiklèt oswa 
yon velomotè sou yon wout 
piblik.

	 •	 Si ou poko gen laj 18 tan, ou dwe 
gen yon Lisans Apranti pandan 
12 mwa san lajistis pa kondane 
ou pou vyolasyon anvan yo ba ou 
yon lisans pou kondi Motosiklèt 
Sèlman.

	 •	 Chofè motosiklèt yo dwe 
patisipe nan yon kou sou sekirite 
motosiklèt epitou yo dwe gen yon 
apwobasyon pou motosiklèt sou 
lisans yo oswa yon lisans pou yo 
Kondi Motosiklèt Sèlman.

	 •	 Chofè velomotè yo dwe gen 
minimòm yon lisans Klas E. 
Yo pa bezwen apwobasyon pou 
motosiklèt.

	 •	 Motosiklèt ak velomotè yo: 
	 ◆	dwe anrejistre chak ane epi yo 

dwe gen yon plak;
	 ◆	pa ka woule sou liy wout ki pou 

bisiklèt yo oswa sou chemen 
moun apye yo;

	 ◆	chofè yo pa oblije gen asirans 
Pwoteksyon pou Chòk Pèsonèl 
(Personal Injury Protection, 
PIP).

Konsèy pou Chofè yo
	 •	 Ou pa dwe janm eseye woule 

sou menm liy wout avèk yon 
motosiklèt. Motosiklèt la gen dwa 
pou tout liy wout la.

	 •	 Siveye motosiklèt yo epitou gade 
avèk anpil prekosyon anvan ou 
antre nan yon kalfou oswa anvan 
ou chanje liy wout.

	 •	 Sonje, li difisil pou mezire vitès 
yon motosiklèt paske yo pran 
mwens nan chan vizyon an ki 
nuizib pou pèsepsyon afon. Yo 
ka sanble pi lwen pase yo ye 
toutbon.

	 •	 Pa swiv twò pre dèyè yon 
motosiklèt; sonje motosiklèt yo 
gen mwayen pou kanpe pi vit 
pase lòt veyikil yo.

	 •	 Moto-siklis yo ralanti souvan lè 
yo pase nan vitès enferyè oswa lè 
yo lache akseleratè, sa vle di yo pa 
aktive limyè fren an. 

	 •	 Pa janm double yon moto-siklis 
avèk sèlman yon espas ki mezire 
kèk pye. Fòs rafal van an kapab 
lakòz chofè motosiklèt la pèdi 
kontwòl. 

	 •	 Lè yon motosiklèt double machin 
ou, rete nan pozisyon liy wout ou. 
Pa ogmante vitès ou.

	 •	 Kenbe yon zòn tanpon pandan 
kat (4) segonn ant oumenm 
ak yon moto-siklis, epitou 
ogmante espas la lè ou jwenn 
kondisyon sa yo: move tan, 
rafal van, wout ki mouye oswa 
ki gen glas, move eta wout tankou 
dodàn, wout gravye, ak pasaj sou 
chemennfè. 

Otobis Lekòl
Lalwa pa dakò pou nenpòt chofè double yon otobis lekòl lè otobis la bay siyal 
pou montre li kanpe.

Nan yon lari oswa otowout ki gen de (2) liy wout, tout chofè k ap kondi nan 
nenpòt direksyon dwe kanpe pou yon otobis lekòl ki kanpe k ap pran timoun 
oswa k ap depoze timoun. Ou dwe rete kanpe jouk lè bra-arè rantre epi tout 
timoun soti sou wout la.

Si otowout la separe avèk yon baryè ki monte oswa avèk yon mitan ki pa 
asfalte epi ki mezire omwen 5 pye nan lajè, ou pa gen pou kanpe si ou prale 
nan direksyon opoze otobis la. Yo pa konsidere liy ki pentire yo oswa makaj ki 
sou asfalt kòm baryè. Ou dwe toujou kanpe si ou prale nan menm direksyon 
avèk otobis la epitou ou dwe rete kanpe jouk lè bra-arè otobis la rantre.

Pasaj nan Zòn Lekòl
Pano ki nan zòn lekòl yo endike zòn lekòl ak pasaj nan zòn lekòl pou chofè yo. 
Zòn lekòl yo ak pasaj nan zòn lekòl yo bay elèv yo yon zòn ki pwoteje lè y ap 
travèse wout la pou antre ak soti nan lekòl la. 

Moun k ap travèse timoun yo se premye moun ki pou antre ak soti nan yon 
pasaj pou pyeton pou endike pyeton yo, sitou timoun yo, pral travèse oswa 
ap travèse lari a. Lè timoun yo oswa lè moun k ap travèse timoun yo prezan 
nan yon pasaj pou pyeton, ou dwe bay pase epitou ou dwe kanpe nan liy pou 
kanpe a epitou ou pa dwe nan pasaj pou pyeton yo.

KI PA ASFALTE
BARYÈ

O
SW

A

WOUT DE (2) LIY WOUT ANPIL LIY KI 
ASFALTE NÈT

OTOWOUT KI SEPARE
Veyikil k ap woule 

nan toulède 
direksyon yo FÈT 

POU kanpe.

Veyikil k ap woule nan toulède 
direksyon yo FÈT POU kanpe.

Veyikil ki dèyè otobis la FÈT POU kanpe.
Veyikil k ap woule nan direksyon opoze 

a fèt pou kontinye avèk prekosyon.

Espas ki pa asfalte 5 pye+/espas tè mitan ki 
monte/baryè fizik.

nan yon kalfou, rès machin ki nan 
pwosesyon an ka swiv li nan kalfou a 
kèlkeswa nenpòt dispozitif kontwòl 
sikilasyon an. Tout machin ki nan 
pwosesyon an ta dwe gen limyè 
devan yo limen (epi yo ka itilize limyè 
k ap mouri-limen pou avètisman 
tou) kòm yon siyal pou mande lòt 
chofè yo pou yo pa kondi nan mitan 
yo oswa pou yo pa deranje pwosesis 
antèman an.

Transpò Piblik
Tout chofè yo ta dwe bay pase pou 
otobis transpò piblik k ap woule nan 
menm direksyon avèk yo, ki bay siyal 
epi k ap retounen nan sikilasyon an 
sitou nan yon espas ki la pou pran 
pasaje.

Kamyon Komèsyal yo
Pataj wout la avèk kamyon komèsyal 
yo tankou demi-kamyon yo oswa 
otobis vwayaj yo vle di ou dwe 
respekte diferan règ ak estrateji 
sekirite yo.

Règ pou Chofè yo
	1.	 Kanpe lwen “Zòn Entedi.” 

Kamyon komèsyal yo gen gwo 
ang non-viziblite ki devan yo, 
dèyè yo, ak sou toulède bò 
machin nan; sa rele “No Zone” 
(Zòn Entedi). Menmsi gwo 
machin yo gen anpil retwovizè 
andedan an, lòt machin yo p ap 
vizib si yo nan Zòn Entedi/ang 
non-viziblite yo. 

	2.	 Pa woule twò pre; w ap nan ang 
non-viziblite dèyè a epi ou ka fè 
kolizyon avèk kamyon an si li 
kanpe sanzatann.

Machin Ijans yo
Chofè yo, siklis yo, ak pyeton yo ak 
chofè yo dwe bay pase pou machin 
lapolis yo, kamyon ponpye ak lòt 
machin ijans ki itilize sirèn oswa limyè 
k ap mouri-limen. Ale nan pwent ki 
pi pre a sou wout la imedyatman epi 
kanpe la jouk lè machin ijans lan pase. 
Pa bloke kalfou yo.

Lwa Florida pou Chanje Liy 
Wout
Lwa pou Chanje Liy Wout pwoteje 
ofisye lapolis, travayè ijans, chofè 
kamyon remòkaj, travayè sanitè, ak 
travayè sèvis piblik ki kanpe toutolon 
wout yo pandan y ap fè djòb yo. 

Lwa pou Chanje Liy Wout
Wout ki Gen Anpil Liy

Ou dwe kite liy wout ki pi pre a pou 
machin ijans, kamyon remòkaj, machin 
sanitasyon, oswa machin sèvis piblik 
ki kanpe. (Bay siyal pou fè konnen 
entansyon ou pou chanje liy wout.)

Si ou pa kapab chanje liy wout san 
pwoblèm, ou dwe ralanti a yon vitès 
20 mil pa èdtan anba limit vitès ki endike 
nan pano a.

Chofè ki pa nan liy wout ki pi pre machin 
ki kanpe a ta dwe prepare yo pou kite 
chofè ki dwe chanje liy wout antre nan liy 
wout pa yo.

Wout ki Gen De (2) Liy

Ou dwe ralanti a yon vitès 20 mil pa èdtan 
anba limit vitès ki endike nan pano a.

Si limit vitès la se 20 mil pa èdtan oswa 
mwens, ou dwe fè yon vitès 5 mil pa 
èdtan.

Pwosesyon Antèman
Chofè yo, pyeton yo, ak siklis yo dwe 
bay pase pou pwosesyon antèman yo. 
Lè machin ki alatèt antèman ap antre 

	3.	 Si ou kanpe dèyè yon kamyon ki 

sou yon ranp ki monte, kite espas 
pou sizoka kamyon an fè bak lè li 
estat pou ale. Epitou, rete agoch 
nan liy wout ou yon fason pou 
chofè a kapab wè ou kanpe dèyè 
kamyon an.

	4.	 Pa itilize gwo limyè devan yo lè 
w ap swiv yon kamyon pandan 
lannwit. Limyè ki klere anpil yo 
ap anpeche chofè a wè byen lè 
yo reflekte nan gwo retwovizè 
kamyon an.

	5.	 Lè ou rankontre yon kamyon k ap 
vini nan direksyon opoze a, kenbe 
dwa ou pou evite yon aksidan 
lateral. 

	6.	 Kamyon komèsyal yo bezwen 
souvan ouvè nèt agoch pou yo 
kapab vire adwat. Pa kondi nan 
mitan kamyon komèsyal yo ak 
arebò twotwa a—yo p ap kapab 
wè ou.

 	7.	 Pa janm travèse dèyè yon kamyon 
k ap prepare pou fè bak oswa ki 
nan pwosesis pou fè sa. Sonje, 
gwosè pifò kamyon yo ak trelè 
yo kache objè ki dèyè viziblite yo 
nèt. 

Fason pou Double Kamyon
	 •	 Lè w ap double yon kamyon, 

toudabò tcheke devan ak dèyè ou, 
epi ale nan liy wout pou double 
a sèlman si li klè epitou si pa gen 
pwoblèm pou double. Sonje pou 
bay siyal ou pou endike w ap 
chanje liy wout, epitou pou fè 
chofè kamyon an konnen w ap 
double lè ou kliyote limyè devan 
yo, sitou pandan lannwit. 

	 •	 Double kamyon yo sou bò goch 
pou viziblite maksimòm. Double 
kamyon yo rapid otank posib pou 
ou pa rete nan ang non-viziblite 
kamyon an. 

	 •	 Pa pase devan kamyon an twò 
bonè lè ou fin double li. Gwo 
kamyon yo pa kapab kanpe vit 
menm jan ak lòt machin yo. Asire 
ou kapab wè kabin kamyon an 
nan retwovizè andedan ou anvan 
ou double li. (Chofè kamyon yo 
ka flache gwo limyè devan yo pou 
fè ou konnen pa gen pwoblèm 
pou retounen nan liy wout la.)

	 •	 Evite double yon kamyon sou yon 
ranp ki desann; pwa kamyon an 
ak elan li ap lakòz li ogmante  
vitès la.

“Zòn ENTÈDI”

	 •	 Lè yon kamyon ap double ou, rete adwat liy wout ou. Pa ogmante vitès ou 
lè kamyon an ap double ou. 

Charyo Gòlf yo
Ou ka kondi yon charyo gòlf sèlman sou wout ki la pou charyo gòlf yo. Wout 
sa yo make avèk pano ki apwopriye.
	 •	 Nenpòt moun ki poko gen laj 14 

zan ka kondi yon charyo gòlf sou 
wout ak lari piblik yo.

	 •	 Ou ka kondi yon charyo gòlf 
sèlman pandan lèt ki ant lè solèy 
leve ak lè solèy kouche, sof si 
gouvènman lokal la bay pèmisyon 
pou moun kondi yo deyò lè sa yo 
(ekipman siplemantè obligatwa.)*

	 •	 Ou dwe konfòme ou avèk tout 
lwa sikilasyon lokal ak leta, tankou 
pou bay pase.

	 •	 Ou ka travèse wout leta yo si limit 
vitès ki nan pano a se 45 mil pa 
èdtan oswa mwens, epitou sèlman nan yon kalfou ki gen dispozitif pou 
kontwole sikilasyon an.

	 •	 Ou ka kondi charyo gòlf yo sèlman sou wout leta ki gen yon limit vitès 
30 mil pa èdtan ki endike nan pano a.

	 •	 Ou kapab kondi yon charyo gòlf sou yon twotwa sèlman si twotwa a 
mezire omwen 5 pye nan lajè. Ou dwe kite pyeton yo pase.

	 •	 Ou kapab kondi yon charyo gòlf sou yon wout konte ki gen de (2) liy 
wout nan yon vil ki deziyen li pou moun itilize charyo gòlf.

Veyikil ki Woule avèk Ti Vitès
Veyikil ki woule avèk ti vitès (Low speed vehicles, LSV) se veyikil ki gen limit 
vitès 20 a 25 mil pa èdtan. Charyo gòlf yo kapab konvèti an veyikil ki woule 
avèk ti vitès epi envès la posib tou.
	 •	 Ou ka kondi yon LSV sèlman nan lari kote limit vitès ki nan pano a se 

35 mil pa èdtan oswa mwens. 
	 •	 Yon LSV dwe ekipe avèk limyè devan, limyè fren, limyè siyal pou viraj, 

reflektè, limyè fren, retwovizè andedan, vit devan, senti sekirite, ak nimewo 
idantifikasyon veyikil la.

	 •	 Nenpòt moun k ap kondi yon LSV dwe gen yon lisans chofè ki valab. 
	 • Ou dwe anrejistre ak asire LSV avèk PIP ak PDL (gade paj 57). 

Ekipman Obligatwa pou Charyo Gòlf
Fren ki Efikas

Retwovizè andedan

Volan ki fyab

Reflektè wouj avètisman ki devan ak dèyè

Kawotchou ki an bon eta

*Obligatwa pou kondi lannwit
Limyè devan

Limyè fren

Limyè siyal yo

Vit devan

Gran limyè devan yo kapab fasilite ou wè objè ki sou yon distans omwen 
450 pye epi yo pi efikas pou vitès ki pi rapid pase 25 mil pa èdtan.

Lannwit, limyè puisan oto k ap vini yo kapab redui viziblite ou.

Fason pou Kondi Lannwit
W ap bezwen kondi avèk plis prekosyon pandan lannwit. Ou pa kapab wè 
lwen devan epitou gwo limyè nan machin k ap vini yo kapab redui viziblite ou 
menm pi plis. Men sa lwa Florida di:
	 •	 Ou dwe itilize limyè devan yo ant lè solèy kouche ak lè solèy leve.
	 •	 Ou dwe itilize ti limyè devan yo lè ou sou yon distans 300 pye avèk 

machin ki devan ou.
	 •	 Ou dwe itilize ti limyè devan yo lè w ap woule sou yon distans 500 pye 

avèk yon machin k ap vini.
	 •	 Ou fèt pou limen limyè pakin ou lannwit lè ou pake sou yon wout oswa 

sou yon akotman deyò vil yo oswa ti vil yo.
	 •	 Lalwa pa dakò pou kondi avèk sèlman limyè pakin (alaplas limyè devan yo).

Swiv gid sa yo pou kondi lannwit:
	 •	 Ti limyè devan yo efikas sèlman pou vitès ki rive jiska 20–25 mil pa 

èdtan. Evite “kondi twò vit” sou limyè ou yo (kondi twò vit pou sa ou 
kapab wè). 

	 •	 Gwo limyè devan yo kapab detekte objè ki sou yon distans jiska 450 pye 
epitou yo efikas pou vitès ki pi plis pase 25 mil pa èdtan. 

	 •	 Lè w ap soti nan yon zòn ki klere anpil, kondi dousman jouk lè zye ou 
ajiste avèk fènwa a.

	 •	 Pa gade dirèkteman nan limyè k ap vini yo. Itilize liy ki make sou liy wout 
yo kòm gid vizyèl epi gade vit pou tcheke pozisyon lòt machin nan chak 
kèk segonn.

	 •	 Kondi pi adwat otank posib si yon veyikil ki gen yon sèl limyè ap vini sou 
ou; se kapab yon machin ki manke yon limyè.

Viziblite Fèb
Lafimen k ap soti nan dife forè ak 
boukan dife ki sou kontwòl, bwouya 
ak gwo lapli ap afekte mwayen ou 
pou wè. Lè w ap kondi nan sitiyasyon 
ki gen viziblite fèb:
	 •	 Ou dwe limen gwo limyè yo nan 

bwouya, lafimen, ak lapli. Limyè 
pakin yo pa yon ranplasan.

	 •	 Kondi avèk ti limyè yo limen. 
Gwo limyè yo ap reflekte sou 
bwouya a epi l ap afebli viziblite 
ou menm pi plis.	

	 •	 PA kondi avèk limyè k ap mouri-
limen yo pou avètisman. Itilize yo 
sèlman lè oto ou anpàn/kanpe sou 
kote wout la. 

	 •	 Limen gwo limyè devan yo 
kèlkeswa lè ou limen esui-vit 
ou yo. 

	 •	 Itilize esui-vit yo ak dejivrè yo 
pou jwenn viziblite maksimòm. 
Pafwa li difisil pou detèmine si se 
bwouya a oswa imidite ki sou vit 
devan an ki lakòz ou gen move 
viziblite a.

	 •	 Itilize pwent wout dwat la oswa 
liy lateral ak liy mitan kòm gid 
vizyèl.

	 •	 Elimine tout distraksyon nan 
machin ou Etenn radyo a, telefòn 
selilè a, elatriye. 

	 •	 Siveye machin k ap woule 
dousman yo oswa ki pake yo. 

	 •	 Kenbe vit devan ou ak limyè 
devan yo pwòp pou redui gwo 
limyè yo epitou pou ogmante 
viziblite a.

Lapli
Lè ou limen esui-vit, limen limyè 
devan yo. Pa limen flach pou ijans yo.

Ralanti! Wout yo vin glise pandan 
gwo lapli yo sitou si li lapli pa t tonbe 
pandan yon ta (lwil ki anpil sou 
otowout la). Kondisyon wout mouye 
ap ogmante distans ou pou frennen/
kanpe, sonje pou ogmante distans 
w ap swiv machin ki devan ou. 

Gen akwaplanaj lè oto ou glise anlè 
yon kouch mens dlo ant kawotchou 
yo ak wout la. Lè kawotchou yo 
pa touche wout la, ou kapab pèdi 
kontwòl oto ou epi glise fasil. 
Kawotchou ki gen pa gen ase lè oswa 
ki gen move bann woulman ak twòp 
vitès ap ogmante risk pou akwaplanaj. 

Fren yo souvan ap vin mouye apre ou 
kondi nan gwo lapli. Yo ka redi sou 
yon bò oswa sou lòt bò a, oswa yo ka 
pa travay byen ditou. Si sa rive, ralanti 
epi peze pedal fren an dousman jouk 
lè fren yo travay ankò.

Si ou rive sou yon wout ki inonde, 
vire tounen epi jwenn yon lòt wout 
pou ale. Pa eseye kondi nan yon dlo 
a! Li enposib pou detèmine pwofondè 
oswa kouran an epi machin ou kapab 
vin plonje nan dlo oswa dlo kapab 
charye machin nan.

Ou dwe itilize limyè k ap mouri-limen pou avètisman sèlman 
pandan machin ou kanpe legalman oswa motè li mouri sou 

otowout la oswa sou akotman an.  
(eksepsyon: pwosesis antèman)

Zannimo
Ka gen moman lè yon zannimo kouri 
devan machin toudenkou. Pa vire 
devan machin k ap vini yo oswa akote 
wout la pou evite frape zannimo a. 
Sa ka lakòz ou fè yon aksidan grav 
pase si machin ou fè kolizyon avèk 
zannimo a. 

Pou redui chans pou fè kolizyon avèk 
yon zannimo:
	 •	 Pran prekosyon ou lè w ap kondi 

lè solèy kouche ak avanjou; 
zannimo yo pi aktif nan moman 
sa yo.

	 •	 Montre ou pi vijilan lè w ap 
kondi sou wout ki make avèk 
imaj zannimo k ap travèse 
wout la ak sa ki toupre rak 
bwa ak dlo.

	 •	 Egzamine bò wout la. Siveye 
refleksyon limyè devan yo nan 
zye zannimo yo.

	 •	 Sèf/aksidan machin fèt pi souvan 
ant mwa oktòb ak desanm.

	 •	 Ralanti lè w ap pwoche zannimo 
ki kanpe toupre wout la, yo ka 
soti rapid oswa chanje direksyon.

	 •	 Flache limyè devan yo pou 
avèti lòt chofè yo lè ou remake 
zannimo yo sou wout la oswa 
toupre wout la.

	 •	 Si ou gen tan pou evite frape 
yon zannimo, redui vitès ou, 
peze fren ou, epi sonnen klaksòn 
ou. Sèf yo ka konsantre sou limyè 
devan yo. Poutèt sa si ou flache 
yo sa ka lakòz zannimo a bloke. 
Si pa gen machin ki toupre dèyè 
ou, peze fren ou di san ou pa 
bloke wou yo.

	 •	 Si ou pa kapab evite kolizyon an, 
pa kite wout la pou evite zannimo 
a. Kenbe machin ou sou kontwòl 
epi sou wout la.

	 •	 Rapòte aksidan an ba lapolis 
si aksidan an fèt avèk yon gwo 
zannimo tankou yon lous, sèf 
oswa zannimo bitasyon agrikòl. 

Fason pou Swiv 
Enstwiksyon Ofisye 
Lapolis la
Si ou yon ofisye lapolis rete ou:
	1.	 Mete ou sou kote imedyatman 

sou dènye pwen bò dwat la, ak 
kote pa gen machin k ap woule.

	2.	 Si se pandan lannwit, redui limyè 
devan yo pou mete yo sou limyè 
pakin epi limen limyè andedan 
machin nan. 

	3.	 Rete nan plas chofè a. Pa soti nan 
machin nan sof si ofisye lapolis 
la mande ou pou fè sa. Kite men 
ou vizib. Chita kalm epi swiv 
enstwiksyon ofisye lapolis la.

	4.	 Prepare ou pou montre lisans 
chofè ou, anrejistreman machin 
ou, ak prèv asirans ou si ofisye 
lapolis la mande ou sa.

Si yon ofisye lapolis ap gide 
sikilasyon an kote gen yon limyè 
sikilasyon, konfòme ou avèk 
enstwiksyon ofisye lapolis a men pa 
limyè sikilasyon an. 



50  ©2015 Depatman Sekirite sou Otowout ak Veyikil-a-Motè Florida

moun pran chòk grav — krim 2yèm degre
lanmò — krim 1ye degre/w ap pase omwen 4 tran nan prizon

moun pran chòk — krim 3yèm degre

*pou tout sa ki endike anwo a w ap pèdi lisans ou pou omwen 3 zan

Sanksyon
poutèt ou pa rete nan yon aksidan ki lakòz:

FRAPE EPI PA RETE
MOVE KI VI N GR AV

Kondi machin avèk prevansyon
Kondi machin avèk prevansyon se itilizasyon estrateji pou kondi avèk pridans 
pou evite aksidan. Sa vle di ou chanje fason w ap kondi pou adapte ou avèk 
kondisyon tan an, fason ou santi ou, ak aksyon lòt chofè yo, siklis yo, ak 
pyeton yo. Swiv etap sa yo pou evite aksidan:
	1.	 Siveye danje posib yo. Pa egzanp, si ou wè pano ki endike ou nan zòn 

lekòl, planifye sa ou pral fè si yon timoun ap kouri oswa sou bisiklèt 
nan lari a.

	2.	 Prevwa sa yon lòt chofè ta ka fè epi fè ajisteman apwopriye yo. Pa egzanp, 
ou remake yon moun k ap kondi yon fason agresif epi k ap chanje liy 
wout pandan l ap pwoche sou ou pa dèyè. Ou ta dwe prevwa moun sa a 
pral pètèt double ou epi pase devan ou an dezòd— ralanti epi pare ou pou 
frennen machin nan si li nesesè.

	3.	 Aksidan yo fèt nan kalfou yo pi plis pase nenpòt lòt kote. Pran plis 
prekosyon lè w ap rive nan yon kalfou.

	4.	 Lè ou wè yon sitiyasyon danjere, aji touswit pou evite yon aksidan. 
	5.	 Si ou pa kapab evite yon aksidan:
	 ◆	Li pi bon pou kite wout la pase pou antre sou machin k ap vini yo.
	 ◆	Li pi bon pou kite wout la pase pou machin ou glise.
	 ◆	Li pi bon pou frape yon bagay ki p ap bouje olye ou frape yon machin 

k ap vini sou ou.
	 ◆	Li pi bon pou frape yon machin k ap vini nan menm direksyon avèk ou 

pase pou frape yon machin k ap vini nan direksyon opoze avèk ou.
	 ◆	Li pi bon pou frape yon “objè mou” (pa egzanp, yon ranje ti pyebwa) 

pase pou frape yon objè solid tankou yon pyebwa oswa yon poto limyè.
Ane pase nan Florida, 5% chofè adolesan yo (1 sou 20) te fè yon aksidan epi plis 
pase 100 chofè adolesan oswa pasaje adolesan te mouri (Sous: DHSMV.)

Fason pou Evite Kolizyon Padèyè
Pou evite frape machin ki devan ou an, kite omwen yon distans pou swiv 
li pandan kat (4) segonn epitou ajoute plis tan lè gen move tan oswa lè 
gen anpil machin sou wout la. Pou bese risk pou yon moun antre nan dèyè 
machin ou:
	 •	 Tcheke limyè fren ou souvan pou asire yo pwòp ak travay kòrèkteman.
	 •	 Konnen sa k ap pase bòkote ou. Itilize retwovizè andedan an ak retwovizè 

deyò yo.
	 •	 Bay siyal davans pou lè w ap vire, kanpe, ak chanje liy wout.
	 •	 Evite kanpe toudenkou; ralanti ofi-amezi. 
	 •	 Kondi avèk machin k ap sikile yo (nan limit vitès la). Si ou kondi dousman 

sa kapab danjere.

Pàn/Machin Motè Mouri
	1.	 Ou dwe mete machin ou sou 

kote  yon fason pou tout kat 
(4) wou yo pa nan liy wout 
sikilasyon machin yo. Si ou pa 
kapab mete ou sou kote, ou dwe 
deplase machin nan imedyatman 
li posib.

	2. 	Si li posib, pake kote lòt chofè 
yo kapab wè machin nan sou 
yon distans 200 pye nan chak 
direksyon.

	3.	 Limen limyè k ap mouri-limen yo 
pou ijans. 

	4.	 Fè tout pasaj yo soti nan oto 
a sou bò ki lwen machin k ap 
pase yo.

	5.	 Rele *FHP oswa lòt ajans 
ranfòsman lapolis pou mande èd.

Machin k ap Pwoche nan 
Liy Wout Ou
	1.	 Sonnen klaksòn ou epi flache gwo 

limyè devan yo.
	2.	 Peze fren ou di.
	3.	 Dirije ou sou kote wout la.

Mete Wou Adwa yo Lwen 
Asfalt la
	1.	 Retire pye ou sou akseleratè a.
	2.	 Kenbe wou a di epi dirije ou nan 

yon liy dwat.
	3.	 Frennen yon fason lejè.
	4.	 Rete tann jouk lè wout la klè. 

Vire pou retounen sou asfalt la 
avèk ti vitès fèb (bay siyal pou fè 
konnen entansyon ou).

Koreksyon Egzajere
Koreksyon egzajere se lè ou fè 
yon reyaksyon egzajere nan yon 
evènman oswa lè ou pèdi kontwòl 
yon machin. Anjeneral sa fèt lè 

yon chofè aji toudenkou nan yon 
efò pou li evite yon kolizyon oswa 
pou li kite wout la. Sa kapab lakòz 
machin nan kapote oswa pètèt 
ale sou machin k ap vini yo. Evite 
koreksyon egzajere! Si ou w ap 
kondi epi ou kite wout la san se pa 
entansyon ou:
	1.	 Rete kalm!
	2.	 Kenbe volan an di.	
	3.	 Retire pye ou sou akseleratè a epi 

pa peze fren toudenkou. 
	4.	 Dirije oto a kote ou vle a.
	5.	 Si li nesesè, dirije oto a nan yon 

kote ki san danje epi kanpe la.

Glisad
	1.	 Retire pye ou sou akseleratè a.
	2.	 Pa itilize fren ou yo, si li posib. 
	3.	 Vire kawotchou devan machin 

ou nan direksyon kote ou vle 
ale a (dirije nan direksyon 
glisad la). 

	4.	 Si ou pral frape yon bagay 
gade Frenaj pou Ijans ki anba  
la a. 

Frenaj pou Ijans
Pou anpil chofè, li bon pou ponpe 
fren yo lè vle kanpe machin yo nan 
yon sitiyasyon ijans kote yo pèdi 
traksyon machin nan. Menmsi sa 
kòrèk avèk fren konvansyonèl yo, 
chofè ki gen fren anti-blokaj yo 
(ABS) dwe peze di sou fren yo, 
kenbe yo, epi soti nan danje a. 
Si chofè a retire presyon ki estab 
nan pedal fren an oswa si yo ponpe 
fren yo, ABS la ap debreye oswa 
“etenn.”

Machin yo kapab ekipe avèk de 
(2) diferan kalite ABS:
	 •	 Fren sou kat (4) wou (nan oto ki 

pote pasaje ak kèk kamyon lejè). 
Frennen di, dirije machin nan, 
epi kenbe presyon konstan sou 
pedal fren an.

	 •	 Fren sou wou dèyè (sèlman nan 
kèk kamyon lejè). ABS anpeche 
wou dèyè yo bloke yon fason 
pou pwent dèyè machin nan pa 
glise. Wou devan yo kapab toujou 
bloke epi lakòz li pa posib pou 
chofè a dirije machin nan. Si sa 
rive, peze pedal fren an sèlman 
ase pou pèmèt wou devan yo 
kòmanse woule ankò pou ou 
repran kontwòl machin nan.

Defayans Fren
	1.	 Si ou PA gen fren anti-blokaj; 

ponpe pedal fren an di epi rapid; 
si ou gen ABS, ale dirèkteman 
nan #2.

	2.	 Mete machin sou yon vitès 
enferyè.

	3.	 Aplike fren pakin nan dousman 
epi pandan ou kenbe li desann 
levye/bouton deseraj la. Sa ap 
anpeche wou dèyè yo bloke 
epitou sa ap anpeche machin ou 
glise.

	4.	 Fwote kawotchou ou yo kont 
arebò twotwa a pou ralanti 
machin nan oswa mete ou sou 
kote wout la nan yon espas ki lib.

Fren ki Mouye
	1.	 Teste fren yo yon fason lejè.
	2.	 Fren yo ka redi sou yon bò oswa 

yo ka pa travay byen ditou.
	3.	 Seche fren yo. Pou fè sa, kondi 

dousman nan yon vitès enferyè 
epi peze fren.

Akseleratè ki Bloke
	1.	 Dekonekte motè a avèk wou 

transmisyon yo. Pou fè sa, peze 
klòtch la (si transmisyon an 
manyèl) oswa mete machin 
nan sou net (si transmisyon 
otomatik).

	2.	 Si li nesesè, peze fren— pa 
frennen— toudenkou pou ralanti 
machin nan.*

	3.	 Dirije machin ou nan yon kote ki 
san danje epi kanpe la.

*Pa etenn motè a sof si #1 epi #2 pa 
travay pou ralanti machin nan. Sonje 
si ou etenn motè ou, w ap pèdi 
mwayen pou dirije oto ou.

Eklatman Kawotchou
	1.	 Retire pye ou sou akseleratè a. 

Pa itilize fren yo.
 	2.	 Konsantre sou dirije machin  

nan.
	3.	 Ralanti ofi-amezi.
	4.	 Peze fren dousman lè ou gen 

kontwòl oto a.
	5.	 Mete ou sou kote asfalt la/wout 

la nèt. 

Dife
	 •	 Rele nou pou mande èd.
	 •	 Ou ta dwe sèlman eseye etenn 

dife a s ou gen yon ekstenktè 
pòtatif epitou si dife a piti.

	 •	 Si ou pa kapab etenn dife a, 
soti nan machin nan! Vapè a 
toksik epi li posib pou gen yon 
eksplozyon.

	 •	 PA JANM vide dlo sou yon dife 
gazolin oswa dizèl.



54  ©2015 Depatman Sekirite sou Otowout ak Veyikil-a-Motè Florida

Motè Machin ki Mouri 
sou Ray Chemennfè
Si motè machin ou mouri sou ray 
chemennfè, fè tout desann machin 
nan imedyatman epi ale lwen machin 
nan! Si yon tren ap vini, kouri soti 
sou ray yo, men nan yon direksyon 
tren an; w ap gen mwens chans pou 
machin ou oswa debri kolizyon an 
frape ou. Rele 911 oswa *FHP.

Machin ki Plonje nan Dlo
Si ou tonbe yon madlo, rivyè, 
oswa lòt etandi dlo, machin ou ap 
sèlman flote sou sifas dlo a pandan 
30–60 segonn. Soti nan machin nan 
imedyatman—PA rele 911 jouk lè ou 
soti nan machin nan nèt!
	1.	 Detache senti sekirite ou.
	2.	 Woule vit la devan anvan oto ou 

desann nan dlo a. Si ou kapab 
louvri pòt la, sonje oto a ap plen 
dlo imedyatman.

	3.	 Si ou pa kapab woule vit la 
desann, eseye frape yon vit ki 
sou kote.

Gen anpil kalite “zouti pou deplase 
vit” ki disponib k ap kraze vit la 
rapid. Si ou kite youn nan zouti sa 
yo nan machin nan, asire pou mete li 
kote ou kapab pran li sizoka ou gen 
yon ijans.

Responsablite Ou Apre 
yon Aksidan
Si ou fè yon aksidan ki lakòz domaj 
materyèl, chòk, oswa lanmò, ou gen 
responsablite ou—jan lalwa egzije 
sa—pou bay enfòmasyon epitou pou 
bay sekou. Toujou rete kalm. 

	1.	 Kanpe epi rele 911,*FHP, oswa 
lapolis lokal. 

	2.	 Limen limyè k ap mouri-limen yo 
pou avètisman.

	3.	 Si yon moun pan chòk, ou dwe 
bay li èd imedyatman!

	4.	 Si aksidan an se yon aksidan 
ki minè epi si machin ou bloke 
sikilasyon an, ou dwe deplase 
li oswa ou dwe fè deplase li.

	5.	 Bay enfòmasyon sou machin nan, 
sou temwen, ak sou chofè (non, 
adrès, nimewo telefòn, nimewo 
plak, nimewo lisans) epi resevwa 
menm enfòmasyon sa yo nan 
men lòt chofè a.

	6.	 Fè foto oswa kwoki kote aksidan 
an fèt la, pou montre pozisyon 
aksidan machin nan.

Yon ofisye lapolis ap fè yon rapò 
alekri si aksidan an gen pou wè 
ak yon akizasyon DUI oswa si 
aksidan an lakòz moun mouri, moun 
pran chòk, oswa domaj materyèl 
nan limit ki fè yo dwe remòke yon 
machin. 

Si aksidan an lakòz domaj nan 
machin nan oswa nan pwopriyete 
epi yon ofisye lapolis pa ekri yon 
rapò sou sa, ou dwe fè yon rapò 
alekri sou aksidan an ba DHSMV 
nan 10 jou. (Ou kapab fè sa sou 
sitwèb flhsmv.gov.) 

Si ou nan yon aksidan avèk yon 
machin ki pa gen moun ladan oswa 
avèk lòt pwopriyete, ou dwe fè tout 
efò ki posib pou jwenn pwopriyetè 
a epitou pou mete lapolis okouran. 
Si ou pa kapab jwenn pwopriyetè a, 
ou dwe kite yon nòt ki gen ladan non 
ou, enfòmasyon pou kontakte ou, 
ak nimewo plak ou. 

Lè Ou Kite Kote Ou Fè yon 
Aksidan
Lalwa pa dakò pou ou kite kote ou fè 
yon aksidan ki lakòz domaj materyèl, 
chòk, oswa lanmò!

Sanksyon pou Lè Ou Kite Kote 
Ou Fè Aksidan

Si ou kite kote ou fè yon aksidan ki lakòz:

Moun mouri Krim 1ye degre, 
minimòm 4 ane nan 
prizon.

Chòk grav nan kò Krim 2yèm degre.

Chòk Krim 3yèm degre.

Tout sa ki endike anwo a ap lakòz ou pèdi 
lisans ou pou omwen 3 zan.

Domaj nan yon 
machin oswa nan 
lòt machin yon 
moun ap kondi 
oswa ki pa gen 
moun ladan.

Deli 2yèm degre.

Premye Swen
Si ou remake yon aksidan, rele 911 
epi/oswa voye yon moun pou bay 
èd. Pa sipoze yon lòt moun rele deja; 
li pi bon pou sèvis ijans yo resevwa 
anpil koutfil olye yo pa resevwa ditou.

Pa mete tèt ou an danje! Mete ou 
sou kote wout la otank posib, epi 
limen limyè k ap mouri-limen yo pou 
avètisman pou avèti lòt chofè yo. Pran 
prekosyon ou lè w ap soti nan machin 
ou epi rete lwen sikilasyon an. 

Si yon moun pran chòk, bay li 
premye swen. Men, pa deplase yon 
moun ki pran chòk ki ka pran chòk 
la nan kou oswa nan kolòn vètebral 
li. Pa eseye retire kask yon moun 
ki pran chòk sou motosiklèt oswa 
sou bisiklèt.

Trete Pou Chòk 
Moun ki pran chòk yo ka gen 
twomatis. Lè yon moun gen 
twomatis, tout fonksyon ki nan kò 
li ralanti. Twomatis kapab grav anpil 
epitou li kapab lakòz lanmò. Trete 
moun ki pran chòk la pou twomatis 
kèlkeswa si moun nan sanble gen 
twomatis oswa si li pa sanble genyen.
	 •	 Kenbe moun ki pran chòk la 

kalm. 
	 •	 Pa ba li anyen pou li bwè.
	 •	 Fè moun nan kouche plat epi leve 

janm li yo. 
	 •	 Kouvri moun nan avèk dra pou 

kenbe kò li cho.
	 •	 Kite yon gòjèt louvri.

LWA LETA
METE OU SOU KOTE • REDUI VITÈS OU

POU MACHIN KI KANPE POU IJANS OSWA POU  
MACHIN SÈVIS KI GEN LIMYÈ K AP MOURI-LIMEN

LAVI MOUN 
        DEPANNDE SA

CHANJE 
LIY WOUT

PRIVILÈJ OU POU KONDI
Kondi machin nan Florida se yon privilèj ou genyen. Anplis règ wout la, 
ou dwe konfòme ou tou avèk lwa ki endike anba la yo pou ou kapab konsève 
privilèj ou pou kondi.

Lwa konsènan Asirans
Lwa Florida egzije chofè yo ak pwopriyetè machin yo pou yo toujou gen 
asirans ki garanti depans yo sizoka gen yon aksidan. Lwa sa yo gen ladan 
Lwa konsènan Asirans San Fot (No-Fault Law) ak Lwa konsènan Responsablite 
Finansye (Financial Responsibility Law).

Lwa konsènan Asirans San Fot
Anvan ou anrejistre oto ou nan Florida, ou dwe montre prèv Pwoteksyon 
ou pou Chòk Pèsonèl (PIP) ak pwoteksyon pou Responsablite Sivil pou 
Domaj Materyèl (Property Damage Liability, PDL). PIP ba ou pwoteksyon 
pou chòk si ou nan yon aksidan, kèlkeswa moun ki te lakòz aksidan an. 
Pwoteksyon PDL peye pou domaj ki fèt nan pwopriyete lòt moun ki te lakòz 
domaj la. 

Chak pwopriyetè oswa moun ki responsab pou kondi yon veyikil-a-motè sou 
wout Florida fèt pou:
	 •	 bay prèv asirans PIP ak PDL ki valab nan moman y ap anrejistre yon 

machin.
	 •	 gen yon minimòm $10,000 dola nan pwoteksyon PIP AK yon 

minimòm $10,000 dola nan pwoteksyon PDL.
	 •	 achte kontra asirans nan yon ajans asirans ki gen lisans pou fè biznis 

nan Florida.
	 •	 toujou gen asirans pandan tout peryòd anrejistreman machin nan.
	 •	 toujou gen prèv asirans Florida valab ki disponib san pwoblèm lè y ap 

kondi machin yo sou wout Florida. 

Ou dwe konfòme ou si ou posede yon veyikil-a-motè ki te nan eta a pandan 
90 jou (jou ki youn-apre-lòt oswa ki pa youn-apre-lòt) pandan dènye 365 jou 
yo. Ou dwe toujou gen asirans ki kòrèk. Sinon lalwa kapab sispann lisans chofè 
ou /plak machin ou.

Dapre lalwa, konpayi asirans ou gen obligasyon pou fè DHSMV konnen lè 
ou renouvle kontra asirans ou, si ou pa renouvle li lè ou dwe fè sa, oswa si 
oumenm oswa konpayi asirans lan anile kontra asirans lan. Si ou pa renouvle 
pwoteksyon ou oswa si li anile, DHSMV ap voye yon avi ba ou pou fè ou 
konnen ou dwe bay prèv pou nouvo pwoteksyon asirans ou. Si ou pa bay 
prèv nouvo asirans ou, lalwa kapab sispann lisans chofè ou oswa plak ou pou 
apeprè twazan.

Si ou pa kenbe pwoteksyon asirans 
ou pandan tout peryòd anrejistreman 
machin nan, ou dwe remèt plak la ba 
DHSMV oswa nan yon biwo pèseptè 
taks. Remèt plak la ANVAN ou anile 
asirans ou pou evite yo sispann lisans 
ou epitou pou evite peye frè pou gen 
lisans ou ankò.

Toujou gen prèv asirans ou la lè 
oumenm oswa yon lòt moun ap 
kondi machin ou. Konpayi asiran 
sou ap ba ou yon Kat ID Asirans 
Florida. Ou dwe gen kat la (oswa 
prèv elektwonik nan yon smatfòn) 
sou ou lè w ap kondi. Ou ka pran 
yon kontravansyon si yon ofisye 
lapolis rete ou epi ou pa gen prèv 
asirans ou sou ou. W ap gen pou 
ale nan tribinal pou pwouve ou te 
gen pwoteksyon asirans nan moman 
lapolis te kanpe ou, sinon lalwa 
ka sispann lisans chofè ou. Si ou 
pa gen prèv asirans ou epi si jij la 
kondane ou, lisans chofè ou ak plak 
ou ap sispann. Pou ou kapab retire 
sispansyon an, w ap oblije gen asirans 
lan epitou w ap oblije peye yon frè 
pou gen lisans lan ankò ($150 dola a 
$500 dola). 

Si lisans chofè ou ak plak ou te sou 
sispansyon pandan 30 jou oswa plis, 
yon ofisye lapolis kapab sezi plak 
ou imedyatman. Ofisye lapolis la 
ka mennen ou nan gadavi tou poutèt 
ou kondi avèk yon lisans ki sispann, 
sa ki reprezante yon deli premye 
degre, ki kapab lakòz ou pase one (1) 
ane nan gadavi epi peye yon amann 
$1,000 dola.

Si lisans chofè ou oswa plak ou 
sispann poutèt ou pa gen asirans, ou 
p ap kapab jwenn yon lisans pou yon 

ti tan pou okenn rezon, menm pou 
ale nan travay. Epitou, si ou montre 
yon ofisye lapolis yon kat asirans lè 
ou konnen asirans ou anile—oswa 
si ou fè yon fo kat— ofisye lapolis la 
ka arete ou epi akize ou pou yon deli 
dezyèm degre.

DHSMV ap toujou ba ou yon 
posiblite pou pwouve pwoteksyon 
asirans ou oswa pou gen yon odyans 
administratif. Lè ou resevwa avi pou 
sispansyon lisans ou, ou ka mande 
yon odyans; si ou pa fè sa, yo p ap ba 
ou randevou pou youn.

Responsablite Finansye
Anplis pwoteksyon PIP ak PDL ki 
obligatwa pou genyen, si ou nan 
yon aksidan, w ap gen obligasyon 
pou pwouve ou gen responsablite 
finansye pou tout domaj ou te lakòz 
yo. Ou kapab pwouve responsablite 
finansye sa a depi ou swa achte yon 
kontra asirans nan yon konpayi 
asirans ki gen lisans pou fè biznis 
nan Florida, oswa depi ou jwenn 
yon Sètifika pou Responsablite 
Finansye nan DHSMV. Jwenn 
plis enfòmasyon sou Sètifika pou 
Responsablite Finansye sou sitwèb 
www.flhsmv.gov.

Se Lalwa
Ou dwe bay lisans chofè ou, 

prèv anrejistreman machin ou, 
ak prèv asirans ou lè yon ofisye 

lapolis rete ou. 

Selon dosye kondi ou, ou ka gen 
pou jwenn asirans siplemantè anplis 
kondisyon pou gen PIP ak PDL debaz 
la. Pa egzanp, lwa Florida egzije ou 
pou gen asirans pou Responsablite 
pou Chòk nan Kò (Bodily Injury 
Liability, BIL)—ak plis pwoteksyon 
PDL—lè yon jij kondane ou poutèt 
ou kondi pandan ou anba alkòl 
(DUI). Pwoteksyon ki obligatwa nan 
yon ka konsa dwe se omwen yon BIL 
$100,000 pou chòk sou yon moun, 
BIL $300,000 dola pou chòk sou de 
(2) oswa plis moun, ak responsablite 
pou $50,000 dola pou domaj 
materyèl (property damage liability, 
PDL). Pi gwo pwoteksyon an ap 
anvigè pou twazan apre kondanasyon 
ou pou DUI. Pi gwo limit yo p ap 
aplike ankò si yon jij pa kondane ou 
pou yon lòt DUI oswa pou nenpòt 
vyolasyon kriminèl règ sikilasyon an 
pandan peryòd twazan an.

Lòt pi gwo limit pwoteksyon lalwa 
egzije si: lisans ou sispann pou 
akimilasyon pwen egzajere pou 
vyolasyon règ sikilasyon an; ou lakòz 
yon aksidan epi moun te pran chòk 
nan aksidan an; lisans chofè ou te 
siprime pou sitiyasyon Delenkan 
Residivis nan Sikilasyon (Habitual 
Traffic Offender); oswa lisans chofè ou 
te siprime pou nenpòt vyolasyon grav. 
Pwoteksyon ki obligatwa pou ka sa yo 
se BIL pou $10,000 dola pou chòk 
sou yon moun, BIL pou $20,000 dola 
pou chòk sou de (2) moun oswa plis, 
PDL pou $10,000 dola; OSWA limit 
total $30,000 dola pou tout domaj.

Si ou pa bay prèv pi gwo limit 
pwoteksyon asirans ou, lalwa ap 
sispann lisans chofè ou oswa plak 
ou pou apeprè twazan. 

Answit, si ou se chofè oswa 
pwopriyetè yon machin ki nan yon 
aksidan ki se pa fòt ou, DHSMV 
kapab egzije ou pou peye pou domaj 
yo anvan ou vin gen privilèj pou 
kondi ankò.

Imatrikilasyon Machin
Machin ou posede a dwe gen yon 
sètifika anrejistreman Florida ak yon 
plak. Si ou yon moun k ap viv nan 
eta a 
	 •	 aksepte travay oswa angaje 

nan yon komès, metye oswa 
okipasyon nan Florida; oswa

	 •	 enskri pitit li yo pou yo edike nan 
yon lekòl leta Florida, ou dwe 
jwenn yon sètifika anrejistreman 
ak yon plak nan 10 jou apre 
ou kòmanse travay la oswa apre 
enskripsyon an. Ou dwe gen 
yon Sètifika Tit Florida to pou 
machin ou sof si yon moun/
enstitisyon prè ki gen dwa privilèj 
sou li kenbe tit la epi yo p ap 
remèt li nan Florida.

Pou resevwa plak ou ak sètifika 
anrejistreman ou, ou dwe montre 
prèv asirans Florida ou (nan pifò 
ka yo, ou bezwen yon lisans chofè 
Florida pou gen asirans.) Ou dwe 
pwouve tou ou posede machin nan 
depi ou montre sètifika tit ou. Youn 
nan anpil ofisyèl deziyen dwe verifye 
nimewo idantifikasyon machin 
(vehicle identification number, VIN) 
ki sou nenpòt machin ki te gen tit 
oswa ki te anrejistre nan yon lòt eta 
anvan machin ou kapab jwenn tit ak 
anrejistre nan Florida. Verifikasyon 
VIN nan pa obligatwa sou machin 
nèf yo (kèlkeswa si ou achte li nan 
Florida oswa nan yon lòt eta), oswa 

kay sou woulèt, kamyon lwazi tankou 
trelè (trelè pou vwayaj, trelè pou kan, 
kamyon pou kan, ak trelè lwazi ki gen 
yon senkyèm wou ki nèf/ize), oswa 
trelè ak semi-trelè ki peze mwens pase 
2,000 liv.

Fason pou Aplike pou Tit, Plak, 
ak Anrejistreman
Aplike pou tit, plak, ak anrejistreman 
nenpòt biwo pèseptè taks nan Florida. 
Frè plak ou ap depannde kalite ak 
pwa machin ou. Machin ou dwe 
toujou gen yon plak ki ajou epitou 
ou dwe toujou gen anrejistreman 
machin ou lè w ap kondi. Si ou achte 
yon machin nan yon konsesyonè 
ki nan Florida, konsesyonè a dwe 
aplike pou yon sètifika tit, sètifika 
anrejistreman, ak plak pou ou. Si 
ou achte yon machin nan men yon 
moun, ou dwe jwenn tit la nan menm 
moun nan, epitou ou dwe aplike pou 
yon sètifika tit la sou non ou. Ou ka 
aplike pou yon sètifika tit, sètifika 
anrejistreman, ak plak la anmenmtan. 
Ou pa kapab jwenn yon plak jouk 
lè ou gen tit la pou pwouve ou se 
pwopriyetè machin nan. Tout moun 
ki aplike pou lisans chofè pou premye 
fwa epi gen yon lisans lòt eta ta dwe 
aplike pou yon lisans chofè Florida 
anvan yo anrejistre machin yo nan 
Florida (anpil biwo taks ap fè toulède 
anmenmtan).

Renouvèlman
Ou dwe renouvle plak ak 
anrejistreman machin chak ane oswa 
chak dezan, nan dat oswa anvan dat 
anivèsè premye pwopriyetè ki gen 
non li endike sou fòm anrejistreman 
an. Ou ka renouvle anrejistreman yo 
apeprè 90 jou anvan dat ekspirasyon 

an. Chak fwa w ap renouvle, ou dwe 
pwouve ou gen asirans ki obligatwa 
a, sof si li nan dosye epi si ou mete li 
ajou nan òdinatè. Anrejistreman yo 
ap ekspire a minwi nan jou anivèsè 
premye pwopriyetè ki gen non li 
endike sou fòm anrejistreman an, 
sof pou:
	 •	 Renouvèlman anrejistreman kay 

sou woulèt yo chak ane anvan 
31 desanm.

	 •	 Renouvèlman anrejistreman 
kamyon pwa lou yo (>5000 liv), 
semi-kamyon yo ak semi-trelè yo 
chak ane anvan 31 desanm.

	 •	 Renouvèlman anrejistreman 
machin konpayi ak sosyete yo 
posede ak kèk kamyon komèsyal 
chak ane anvan 30 jwen.

Vyolasyon Lwa 
konsènan Lisans
Lapolis kapab mete ou an gadavi oswa 
ou ka gen obligasyon pou peye yon 
amann pou vyolasyon ki endike anba 
la yo:
	 •	 Fè modifikasyon nan lisans ou 

nan nenpòt fason. 
	 •	 Itilizasyon lisans ou yon fason ki 

ilegal.
	 • Kite yon lòt moun itilize lisans 

ou.
	 •	 Fè yon aplikasyon pou yon lisans 

oswa yon kat idantifikasyon nan 
mètdam.

	 •	 Gen plis pase yon dokiman (lisans 
chofè oswa kat idantifikasyon 
Etazini).

	 •	 Kite yon moun ki pa gen lisans 
itilize oto ou, oswa lwe yon 
veyikil-a-motè ba yon moun ki 
pa gen lisans.

	 •	 Fè fo deklarasyon ba yon ofisye 

oswa nan yon sal odyans tribinal.
	 •	 Fè espre pou bay fo enfòmasyon 

nan rapò aksidan.

Restriksyon sou Tan pou 
Timoun Minè
	 •	 Timoun minè ki gen yon lisans 

apranti dwe akonpaye avèk yon 
chofè ki gen lisans ki gen plis pase 
laj 21 ane, epitou yo dwe kondi 
pandan lajounen sèlman. Apre ou 
gen yon lisans apranti pou 3 mwa 
ou ka kondi jiska 10 pm). 

	 •	 Yon chofè ki gen laj 16 zan epi ki 
gen lisans chofè pa ka kondi ant 
11:00 pm ak 6:00 am sof si l ap 
kondi pou fè ale-vini nan travay 
li oswa si yon chofè ki gen lisans 
epi ki gen laj 21 ane oswa plis 
akonpaye li. 

	 •	 Yon chofè ki gen laj 17 zan epi ki 
gen lisans chofè pa ka kondi ant 
1:00 am ak 5:00 am, sof si l ap 
kondi pou fè ale-vini nan travay 
li oswa si yon chofè ki gen lisans 
epi ki gen laj 21 ane oswa plis 
akonpaye li.

Lè w ap jete fatra 
nan lari
Jete fatra nan lari se yon krim. Si ou 
jete fatra ki peze mwens pase 15 liv 
nan lari a, ou kapab peye yon amann 
$100 dola. Ou kapab anba akizasyon 
pou yon deli premye degre epi peye 
yon amann jiska $1,000 dola si ou 
jete plis pase 15 liv fatra nan lari. 
Tribinal ka egzije ou pou ranmase 
fatra toutolon lari a. 

Itilize sandriye pou sigarèt ak sachè 
fatra pandan ou nan yon veyikil-a-
motè yo. Sigarèt ou jete deyò nan vit 

yo kapab lakòz dife. Vide sandriye yo 
ak sachè fatra yo sèlman nan poubèl. 

Domaj sou Wout
Lalwa pa dakò pou domaje wout yo lè 
w ap kondi sou jant yon kawotchou 
ki plat oswa nan nenpòt lòt mwayen.

Lè ou Kondi Anba Alkòl
Ou kapab anba akizasyon pou Kondi 
Anba Alkòl (DUI) si lapolis jwenn 
ou ap kondi oswa si ou gen kontwòl 
fizik yon veyikil-a-motè pandan 
ou anba bwason abaz alkòl oswa 
sibstans kontwole. Men kèk nan 
sibstans kontwole yo: medikaman 
sou preskripsyon, kalman, estimilan, 
nakotik, alisinojèn, ak lakòl espesyal 
pou modèl, oswa lòt medikaman pou 
rale nan nen.

Nan moman arest asyon ou, y 
ap sispann lisans ou sou plan 
administratif si ou gen yon nivo alkòl 
nan alèn ou oswa nan san ou (breath 
or blood alcohol level, BAL) ki .08 
oswa pi wo, oswa si ou refize fè yon 
tès alkòl nan alèn/san ou.

Lwa konsènan Konsantman 
Tasit
Y ap mande ou pou fè yon tès san, 
yon tès pipi, oswa yon tès alèn si yon 
ofisye lapolis gen motif rezonab pou 
kwè ou anba alkòl oswa dwòg pandan 
w ap kondi. Dapre lalwa, lè ou siyen 
lisans chofè ou sa vle di ou dakò 
pou fè tès sa yo si lapolis mande ou 
sa. Si ou refize fè tès yo lè lapolis 
mande ou sa, lisans ou ap sispann 
otomatikman pou yon ane. Si ou 
refize fè tès yo yon dezyèm fwa sa ap 
lakòz lisans ou sispann pou 18 mwa 
ak yon deli premye degre.

Nan ka DUI ki lakòz moun mouri 
oswa chòk grav, w ap gen obligasyon 
pou fè tès san an san konsantman ou. 
Se yon doktè, yon enfimyè, oswa lòt 
pwofesyonèl swen sante ki dwe pran 
echantiyon san an sou ou. Yo ka pran 
san an si ou pèdi konesans. 

Sanksyon pou DUI:
Kondanasyon pou Premye DUI
	 •	 Amann: $500-$1,000 dola [si se 

yon BAL .15 oswa pi wo oswa si 
te gen timoun minè nan machin 
nan, pa mwens pase $1,000 dola 
oswa plis pase $2,000 dola].

	 •	 Sèvis Kominotè: 50 èdtan.
	 •	 Pwobasyon: Jiska 1 ane.
	 •	 Anprizònman: Pa plis pase 6 mwa 

[si se yon BAL .15 oswa pi wo 
oswa si gen timoun minè nan 
machin nan, pa plis pase 9 mwa].

	 •	 Anilasyon Lisans: Minimòm 
180 jou.

	 •	 Lekòl DUI: 12 èdtan.
	 •	 Evalyasyon y ap fè pou detèmine 

si ou bezwen swiv tretman pou 
akoutimans.

	 •	 Aparèy Anti-Demarè: si tribinal 
bay lòd pou sa [si se yon BAL 
.15 oswa pi wo, oswa si timoun 
minè te nan machin nan, omwen 
sis (6) mwa youn-apre-lòt].

Dezyèm Zak DUI/Kondanasyon
	 •	 Amann: $1,000-$2,000 dola [si se 

yon BAL .15 oswa pi wo oswa si 
te gen timoun minè nan machin 
nan, pa mwens pase $2,000 dola 
oswa plis pase $4,000 dola].

	 •	 Anprizònman: Pa plis pase 
9 mwa.

	 •	 Anilasyon Lisans: Minimòm 
180 jou.

	 •	 Lekòl DUI: 21 èdtan.

	 •	 Evalyasyon y ap fè pou detèmine 
si ou bezwen swiv tretman pou 
akoutimans.

	 •	 Aparèy Anti-Demarè: Omwen 
yon ane san rete.

Twazyèm Zak DUI/Kondanasyon
	 •	 Amann: $2,000-$5,000 dola 

[si se yon BAL .15 oswa pi wo 
oswa si te gen timoun minè nan 
machin nan, pa mwens pase 
$4,000 dola].

	 •	 Anprizònman: Pa plis pase 
12 mwa.

	 •	 Anilasyon Lisans: Minimòm 
180 jou.

	 •	 Lekòl DUI: 21 èdtan.
	 •	 Evalyasyon y ap fè pou detèmine 

si ou bezwen swiv tretman pou 
akoutimans.

	 •	 Aparèy Anti-Demarè: Omwen de 
(2) ane san rete.

Zewo Tolerans
	 •	 Si yon ofisye lapolis rete yon 

chofè ki poko gen laj 21 ane, 
epi si chofè a gen yon nivo alkòl 
nan alèn li oswa nan san li ki 
se .02 oswa pi wo, y ap sispann 
privilèj moun sa a pou kondi pou 
sis (6) mwa. 

	 •	 Si yon chofè ki poko gen laj 
21 ane epi li gen yon nivo alkòl 
nan alèn li oswa nan san li ki se 
.05 oswa pi wo, moun sa a ap gen 
obligasyon pou swiv yon kou sou 
abi alkòl/dwòg. 

	 •	 Y ap fè yon evalyasyon pou moun 
sa a, epitou y ap fè paran oswa 
responsab legal yo konnen rezilta 
yo pou tout chofè ki poko gen laj 
19 ane.

Aksidan Sikilasyon
Si ou anba akizasyon nan yon aksidan, ou ka gen pou ale nan tribinal. Ofisye 
lapolis ki vini nan kote aksidan an fèt la ap depoze akizasyon yo kont nenpòt 
chofè ki te vyole yon lwa sikilasyon. Moun ki anba akizasyon yo ap gen 
yon chans pou bay eksplikasyon nan tribinal. Answit tribinal la ap deside 
ki sanksyon pou bay. Lòt moun ki te la nan aksidan an ka gen pou ale nan 
tribinal kòm temwen.

Si jij la jwenn ou antò nan yon kolizyon kote nenpòt moun pran chòk epi si yo 
mennen moun sa a nan yon sant tretman medikal, oswa si se dezyèm fwa ou 
fè kolizyon nan yon peryòd dezan, w ap gen obligasyon dapre lalwa pou swiv 
yon Kou sou Prevansyon Kolizyon nan Sikilasyon (Traffic Collision Avoidance 
Course). 

Lwa konsènan Twa (3) Aksidan Twazan
Si yon jij te kondane ou, oswa si ou plede koupab nolo contendre (san 
kontestasyon) pou yon twazyèm vyolasyon règ sikilasyon an ki te lakòz yon 
aksidan nan 36 mwa, ou dwe swiv yon kou DHSMV apwouve pou amelyore 
chofè. Kou sa a gen ladan fòmasyon dèyè volan ak yon evalyasyon pridans ou 
lè w ap kondi.

Ou dwe:
	 •	 Swiv Kou sou Aksidan pandan 12 èdtan Kou sou Aksidan 3-nan-3 oswa 

yon kou ki apwouve pou Amelyorasyon Avanse Chofè (Advanced Driver 
Improvement, ADI).

	 •	 Resevwa 4 èdtan fòmasyon dèyè volan nan yon oto-ekòl komèsyal 
(commercial driving school, CDS) Florida ki lisansye.

	 •	 Pase egzamen pratik long avèk yon egzaminatè lisans chofè oswa ajan 
pèseptè taks ki bay lisans.

Si ou pa satisfè kondisyon sa yo nan 90 jou sa ap lakòz lisans ou anile.

Sistèm Pwen
Gen yon kantite vyolasyon ki kapab lakòz ou pèdi privilèj ou pou kondi oswa 
ki kapab lakòz yo mete restriksyon sou li. Ou resevwa pwen pou vyolasyon règ 
sikilasyon an. Si ou vin gen twòp pwen nan yon sèten peryòd tan, y ap sispann 
lisans ou epitou yo kapab siprime li.

Vyolasyon (kèk egzanp) Pwen
Vitès ilegal 15 mil pa èdtan oswa mwens sou vitès legal la oswa ki endike nan pano a 3

Vitès ilegal 16 mil pa èdtan oswa plis sou vitès legal la oswa ki endike nan pano a 4

Vitès ilegal ki lakòz yon aksidan 6

Si ou kite kote ou fè yon aksidan ki lakòz domaj materyèl ki vo plis pase $50 dola 6

Lè w ap Tèks pandan w ap Kondi 3



64  ©2015 Depatman Sekirite sou Otowout ak Veyikil-a-Motè Florida

Vyolasyon (kèk egzanp) Pwen
Si w ap tèks nan yon zòn lekòl (y ap mete pwen sou premye vyolasyon an) +2*

Si w ap tèks epi sa lakòz yon aksidan +6*

Vyolasyon limyè/pano/aparèy ki kontwole sikilasyon an 4

Si ou double yon otobis lekòl ki kanpe	 4

Si w ap Kondi avèk Neglijans	 4

Si w ap kondi nan lè ou pa dwe kondi 3

*pwen y ap mete sou premye vyolasyon an. 

Kantite Tan pou Sispansyon an:
	 •	 12 pwen nan yon peryòd 12 mwa—30 jou
	 •	 18 pwen nan yon peryòd 18 mwa—3 mwa
	 •	 24 pwen nan yon peryòd 36 mwa—1 ane

	 •	 Amann poutèt ou depase limit vitès la a plis pase 50 mil pa èdtan se 
$1,000 dola pou premye fwa epi $2,500 dola pou dezyèm fwa.

	 •	 Amann yo double lè vyolasyon yo fèt nan yon zòn lekòl oswa nan yon zòn 
konstwiksyon, avèk sanksyon sivil posib jiska $1,000 dola epitou ou kapab 
gen obligasyon pou swiv kou nan oto-ekòl.

	 •	 Chofè a ap resevwa menm kantite pwen ki endike yo si li jwenn 
kondanasyon an nan yon lòt eta oswa nan yon tribinal federal.

Restriksyon Obligatwa pou Timoun Minè
Nenpòt chofè ki gen laj 18 tan epi ki anpile 6 pwen oswa plis nan yon peryòd 
12 mwa ap gen restriksyon otomatik pou yon ape pou kondi pou “Rezon 
Biznis SÈLMAN.” Si pwen siplemantè fè pil, y ap pwolonje restriksyon an pou 
90 jou pou chak pwen ou resevwa anplis.

Si ou Pèdi Privilèj ou pou Kondi
Chak chofè ki resevwa yon lisans dwe kondi avèk pridans pou yo kenbe lisans 
lan. Si ou vyole lwa yo oswa si ou vin yon chofè danjere, lisans ou kapab 
sispann, siprime oswa anile. Tablo ki endike anba la a gen kèk—men pa tout—
rezon ki fè yon moun kapab pèdi privilèj pou li kondi. 

Rezoud kontravansyon ou yo nan yon mannyè apwopriye pou ou pa pèdi 
privilèj ou pou kondi. Pandan ane 2014 la, yo te bay plis pase 30,000 sanksyon 
pou chofè adolesan yo nan Florida poutèt yo pa t peye amann kontravansyon yo 
oswa poutèt yo pa t prezante nan tribinal. (Sous: DHSMV).   

Lisans ou ap SISPANN (sispansyon privilèj ou pou kondi pou yon ti tan) si ou:
Fè yon aplikasyon pou lisans nan mètdam.

Kite yon lòt moun itilize lisans ou pou yon rezon ki depaman avèk lalwa.

Kondane nan yon tribinal ki okipe afè sikilasyon epi si tribinal la bay lòd pou yo sispann 
lisans ou.

Refize fè yon tès pou montre si w ap kondi pandan ou anba alkòl oswa dwòg.

Mal itilize yon lisans ki gen restriksyon sou li.

Resevwa yon sèten kantite pwen pou vyolasyon règ sikilasyon an nan sistèm pwen an.

Vyole lwa sikilasyon an epi ou pa peye amann ou oswa ou pa prezante nan tribinal selon 
enstwiksyon ou resevwa pou sa.

Ou pa peye sipò timoun.

Ou pa gen asirans nan machin ou.

Ou pa kanpe pou yon otobis lekòl.

Itilize tabak si ou poko gen laj legal pou sa.

Ou vòlò nan etajè magazen.

Ou pa konfòme ou avèk kondisyon edikasyon (ou kite lekòl).

Lisans ou dwe SIPRIME (sipresyon privilèj ou pou kondi) si yon jij jwenn ou koupab 
poutèt (oswa si dosye depatman an montre ou):
W ap kondi pandan ou anba alkòl, dwòg, oswa lòt sibstans kontwole.

Ou fè yon krim kote ou itilize yon veyikil-a-motè.

Ou pa kanpe pou bay èd lè machin w ap kondi a fè yon aksidan ki lakòz moun mouri 
oswa moun pran chòk.

Ou bay manti sou posesyon oswa operasyon veyikil-a-motè.

Ou gen twa (3) ka kote ou kondi avèk neglijans nan yon ane.

Ou fè yon zak imoral kote ou itilize yon veyikil-a-motè.

Twa (3) gwo vyolasyon oswa 15 vyolasyon ki lakòz ou resevwa pwen nan yon peryòd 5 
ane.

Yon krim pou posesyon dwòg.

Vizyon ou grav pase kondisyon minimòm nòmal yo.

W ap fè kous sou otowout. Yon tribinal ka bay lòd tou pou lisans ou siprime pou sèten lòt 
vyolasyon sikilasyon an.

*Nòt: Si ou abandone lajan kosyon ou epi ou pa ale nan tribinal pou evite yon jij kondane 
ou poutèt ou t ap kondi avèk neglijans sa ap konte menm jan ak yon kondanasyon.

Lisans ou kapab ANILE (nil ak siprime) si:
Yo te ba ou lisans ou pa erè.

Ou bay fo enfòmasyon oswa fo pyès idantifikasyon.

Ou pa ale nan yon lekòl ki obligatwa. 

Odyans Administratif
Si yo sispann oswa siprime privilèj ou pou kondi, ou ka kalifye pou aplike 
pou yon lisans pou sitiyasyon difisil oswa pou jwenn lisans ou ankò. Pou 
enfòmasyon sou kalifikasyon, kontakte Biwo Revizyon Administratif lokal, 
biwo lisans chofè, ajan pèseptè taks ki bay lisans oswa Sant Sèvis Kliyantèl 
(Customer Service Center).

Si ou anba sispansyon administratif pou yon nivo alkòl nan alèn oswa nan san 
ki se .08 oswa pi wo oswa si ou refize fè yon tès alkòl nan alèn ou, nan pipi 
ou oswa nan san ou, epi ou vle konteste sispansyon sa a, ou dwe aplike pou 
yon odyans revizyon fòmèl oswa enfòmèl nan Biwo Revizyon Administratif 
apwopriye nan 10 jou apre dat arestasyon ou.

Si yon moun fè yon DUI pou premye fwa epi si li pa t janm fè vyolasyon DUI 
anvan, ka kalifye pou mande yon revizyon kalifikasyon an pou yon lisans chofè 
ki gen restriksyon. Depi chofè aksepte yon lisans ki gen restriksyon, li dakò 
pou abandone dwa li pou yon revizyon sispansyon an. Pou fè chwa sa a, chofè a 
dwe prezante nan yon Biwo Revizyon Administratif (Bureau of Administrative 
Review, BAR) nan 10 jou apre lapolis te arete li pou DUI, li dwe mande chwa 
pou revizyon egzanpsyon an, epitou li dwe peye yon frè yo p ap remèt li.

LÈ OU RESEVWA LISANS OU OSWA KAT  
ID OU
Definisyon yo
Rezidan: Yon moun ki gen adrès prensipal li nan eta sa a pou yon peryòd 
tan ki plis pase sis (6) mwa youn-apre-lòt, ki enskri pou vote, ki fè yon 
deklarasyon adrès dapre seksyon 222.17, Lwa Jeneral Florida, oswa ki te 
aplike pou egzanpsyon anrapò avèk pwopriyete fanmi sou pwopriyete ki 
nan eta sa a.

Imigran: Yon “Etranje Rezidan Pèmanan” ki jwenn admisyon pou rete nan 
Etazini kòm yon rezidan pèmanan legal. Sèvis Sitwayènte ak Imigrasyon 
Etazini (Unites States Citizenship and Immigration Service, USCIS) akòde 
imigran yo privilèj pou yo viv nèt legalman nan Etazini epitou yo bay yo viza 
imigran oswa yo ajiste sitiyasyon yo kòm rezidans pèmanan.

Non-Imigran: Yon etranje k ap chèche antre pou yon ti tan nan Etazini pou 
yon sèten objektif epi ki deklare entansyon li pou rete sèlman pou yon peryòd 
tan pwovizwa.

Sitwayen Ameriken: Yon moun ki fèt nan Etazini oswa nan teritwa li yo, 
ki Natiralize, oswa ki te resevwa yon Sètifika Sitwayènte nan Depatman-Deta.

Kimoun ki Bezwen yon Lisans Florida pou Kondi?
Si w ap viv nan Florida, ou dwe gen yon lisans Florida pou kondi yon veyikil-
a-motè nan lari piblik yo ak sou otowout yo. 

Yon non-rezidan (sof yon migran oswa yon travayè agrikòl sezonye) ki aksepte 
travay oswa ki enskri pitit yo nan yon lekòl leta Florida dwe gen yon lisans 
Florida nan 30 jou pou li kapab kondi yon veyikil-a-motè. 

Eksepsyon pou Lisans Chofè Florida
Ou pa oblije gen yon lisans chofè Florida pou kondi nan Florida si ou p ap viv 
nan Florida, si ou gen omwen laj 16 zan epitou si ou gen:
	 •	 yon lisans non-komèsyal ki valab ou te resevwa nan yon lòt eta oswa 

teritwa Etazini; oswa
 	 •	 yon Pèmi Entènasyonal pou Kondi ou te resevwa nan yon peyi kote w ap 

viv la ki akonpaye avèk yon lisans valab peyi sa a.

Moun sa yo gen egzanpsyon (si yo gen yon lisans valab nan eta/peyi kote y ap 
viv la):
	 •	 Anplwaye gouvènman Etazini k ap kondi yon veyikil-a-motè non-

komèsyal gouvènman Etazini nan biznis ofisyèl.

	 •	 Nenpòt non-rezidan k ap travay 
pou yon antrepriz sou yon kontra 
pou gouvènman Etazini epi k 
ap kondi yon kamyon ki pa 
komèsyal. (Egzanpsyon sa a la 
sèlman pou 60 jou.)

	 •	 Manm Fòs Lame ki nan pòs nan 
Florida, madanm/mari yo ak 
moun ki sou kont yo. 

	 •	 Yon chofè ki gen lisans k ap iv 
nan yon lòt eta epi ki vwayaje 
souvan ant lakay li ak travay li 
nan Florida.

	 •	 Nenpòt non-rezidan ki ale nan 
kolèj nan Florida.

	 •	 Travayè agrikòl migran non-
rezidan yo—menmsi y ap travay 
oswa menmsi yo mete pitit yo 
nan lekòl leta—depi yo gen yon 
lisans ki valab nan eta kote y ap 
viv la.

	 •	 Moun k ap kondi sèlman veyikil 
tankou traktè bitasyon agrikòl 
oswa machin sou wout pou yon 
ti tan sou otowout la.

Klasman Lisans Chofè 
Florida
Klas E se pou chofè machin ki pa 
komèsyal yo. Ou dwe gen yon Lisans 
Chofè Komèsyal (Klas A, B, oswa C) 
pou kondi:
	 •	 nenpòt kamyon senp ki gen yon 

pwa nominal brit total (gross 
vehicle weight rating, GVWR) 
26,001 liv oswa plis; oswa

	 •	 yon melanj kamyon ki gen yon 
pwa nominal brit total 26,001 
liv oswa plis, si trelè a gen yon 
GVWR 10,001 liv oswa plis; 
oswa

	 •	 yon kamyon ki deziyen pou pote 
16 pasaje oswa plis (ansanm ak 
chofè a); oswa

	 •	 yon kamyon nenpòt gwosè ki 
bezwen pankat avètisman pou 
materyèl danjere oswa k ap pote 
materyèl ki endike kòm yon ajan 
oswa toksin privilejye nan 42 
CFR 73. Avèk Depatman Sekirite 
Teritwa Etazini (Department of 
Homeland Security), règleman 
federal egzije yon verifikasyon 
dosye kriminèl ak anprent pou 
apwobasyon Materyèl Danjere.

Gade Manyèl CDL Florida pou jwenn 
plis enfòmasyon. 

Kondisyon pou Lisans 
Chofè Klas E 
	1.	 Ou dwe gen omwen laj 16 zan.
	2.	 Ou dwe swiv Kou Edikasyon sou 

Lwa Sikilasyon an ak sou Abi 
Alkòl/Dwòg. 

	3.	 Bay pyès idantifikasyon ki 
obligatwa.

	4.	 Pase egzamen Vizyon, egzamen 
Konesans nan Klas E, ak egzamen 
Pratik Kondi a.

	5.	 Si ou poko gen laj 18 tan:
	 ◆	Ou dwe gen lisans apranti pou 

12 mwa oswa jouk lè ou gen 
laj 18 tan, kèlkeswa sa ki rive 
anvan an.

	 ◆	Lajistis PA dwe te kondane ou 
pou vyolasyon règ sikilasyon an 
pandan 12 mwa apati dat ou te 
resevwa lisans apranti a. Oswa 
ou ka gen YON vyolasyon règ 
sikilasyon an (nan 12 mwa apre 
ou te resevwa lisans apranti a) 
si lajistis kenbe desizyon an.

	 ◆	Yon paran, yon responsab legal, 
oswa yon adilt responsab ki 

gen laj 21 ane oswa plis, dwe 
konfime chofè a te pase omwen 
50 èdtan ap fè eksperyans 
kondi, ki gen 10 èdtan ladan 
pou eksperyans kondi pandan 
lannwit.

	 ◆	mande paran oswa responsab 
legal siyen fòm konsantman 
paran an.

	 ◆	ou dwe konfòme ou avèk 
prezans nan lekòl.

Lisans Apranti
	1.	 Ou dwe gen omwen laj 15 zan.
	2.	 Ou dwe swiv Kou Edikasyon sou 

Lwa Sikilasyon an ak sou Abi 
Alkòl/Dwòg.

	3.	 Pase Egzamen Vizyon ak egzamen 
sou konesans nan Klas E.

Ekivalans
Egzamen sou Konesans nan Klas E 
ak egzamen Pratik Kondi se ekivalan 
yo ye (anile) si ou prezante yon lisans 
chofè ki soti nenpòt nan kote sa yo:
	 •	 Etazini
	 •	 Teritwa/Posesyon Etazini
	 •	 Fòs Lame Etazini
	 •	 Kanada*
	 •	 Lafrans
	 •	 Almay (Egzamen Pratik Kondi 

sèlman)
	 •	 Repiblik Lachin (Taywann)
	 •	 Kore-di-Sid
Nòt: Yon tès vizyon ap toujou 
obligatwa.  
*Kanadyen yo kapab satisfè 
kondisyon egzamen an depi yo remèt 
lisans chofè kanadyen yo; si yo pa 
remèt li, y ap gen obligasyon pou fè 
egzamen Klas E. Ou dwe remèt lisans 
chofè ou resevwa nan lòt eta oswa 
teritwa/posesyon Etazini lè y ap ba ou 
lisans Florida. 

Kou Edikasyon sou Lwa 
Sikilasyon an ak sou Abi  
Alkòl/Dwòg
Ou dwe swiv kou Edikasyon sou Lwa 
Sikilasyon ak sou Abi Alkòl/Dwòg 
(Traffic Law and Substance Abuse 
Education) si ou te janm gen— oswa 
si ou pa gen— yon lisans chofè nan 
nenpòt eta, peyi, oswa jiridiksyon 
epitou si ou aplike pou Klas E oswa 
pou lisans apranti. 

Konsantman Paran pou Timoun 
Minè
Si ou poko gen laj 18 tan epi si ou pa 
marye, ou dwe mande yon paran oswa 
yon responsab legal siyen aplikasyon 
ou pou lisans devan egzaminatè lisans 
chofè/ajan oswa yon notè piblik.* 

Paran oswa responsab legal ki 
siyen aplikasyon ou dakò pou pran 
responsablite pou kondi ou. Si moun 
ki siyen an deside anile responsablite 
a, lisans ou ap anile. Pou anile lisans 
lan, moun ki siyen an dwe ekri yon 
lèt pou voye ba DHSMV pou mande 
pou anile konsantman li pou chofè 
minè a. Nan lèt la, mete prenon 
ak non chofè minè a, dat li fèt, ak 
nimewo lisans li epi voye lèt la ba:
     Bureau Chief of Motorist Compliance 
     Division of Motorist Services 
     2900 Apalachee Parkway 
     Tallahassee, FL 32399-0575

*Timoun minè ki marye yo dwe montre 
papye maryaj sètifye yo. Timoun minè 
emansipe dwe montre lòd tribinal sètifye.

Kondisyon pou Sante Fizik ak 
Sante Mantal
Nan aplikasyon ou fè pou lisans lan, 
ou dwe endike nenpòt pwoblèm sante 
fizik oswa mantal ki ka afekte kondi 

ou. Si ou gen epilepsi, si ou pèdi konesans, si ou gen vètij, si ou pèdi konesans 
toudenkou, oswa si ou gen nenpòt lòt pwoblèm medikal ki kapab nuizib pou 
lè w ap kondi, yo ka mande ou pou fè doktè ou ranpli yon fòm rapò medikal. 
Ou kapab mande fòm sa a nan biwo lisans chofè/Pèseptè Taks lokal ou. Doktè 
ou dwe fè rapò a epi li dwe remèt li ba DHSMV anvan yo ba yon lisans pou 
kondi. Si ou soufri dyabèt epi w ap pran ensilin, ou ka mande pou yo endike 
“Insulin Dependent” (ki toujou bezwen pran ensilin) sou lisans ou.

Kòd Restriksyon yo 
Si ou gen yon restriksyon sou lisans ou epi si ou pa konfòme ou avèk kondisyon 
yo, ou kapab pran yon kontravansyon epitou sa kapab lakòz lisans ou sispann. 

Kòd Restriksyon yo
A Lantiy Koreksyon. Moun sa a dwe mete lantiy koreksyon (linèt oswa vè-kontak) 

toutan pandan l ap kondi yon machin. 

B Retwovizè Deyò. Machin nan moun nan ap kondi a dwe gen yon retwovizè deyò 
(goch ak dwat) nan oto a.

C Objektif Biznis Sèlman. Ou gen privilèj pou kondi sèlman pou aktivite ki nesesè pou 
viv, pa egzanp, pou ale ak retounen nan djòb ou, objektif edikasyon, legliz, ak objektif 
medikal.

D Objektif Travay Sèlman. Ou gen privilèj pou kondi sèlman pou ale ak retounen nan 
travay ak anplwaye patwon yo oswa metye yo egzije pou yo kondi.

E Pou Kondi Lajounen Sèlman.

F Transmisyon Otomatik. Moun sa a kapab sèlman kondi yon machin ki gen yon 
transmisyon otomatik sèlman.

G Sèvo-Direksyon (Power Steering). Moun sa a kapab sèlman kondi yon machin ki gen 
sèvo-direksyon.

I Siyalizasyon pou Viraj. Moun sa a kapab sèlman kondi yon machin ki gen siyal 
mekanik.

J Manch nan Volan. Moun sa a kapab kondi sèlman yon machin ki gen yon bouton 
oswa yon manch nan volan an.

K Aparèy pou Tande. Moun sa a dwe mete yon aparèy pou tande toutan pandan l ap 
kondi.

L Kousen. Moun sa a dwe itilize yon kousen toutan pandan l ap kondi.

M Kontwòl Manyèl ak Pedal ki Wo. Moun sa a kapab sèlman kondi yon machin ki gen 
kontwòl manyèl oswa yon pedal ki wo.

N Akseleratè pou Pye Goch. Moun sa a kapab sèlman kondi yon machin ki gen yon 
akseleratè pou pye goch.

P Aparèy Anti-Demarè akòz Pwobasyon. Moun sa a kapab sèlman kondi yon machin ki 
gen yon aparèy ki bloke ignisyon an.

S Lòt Restriksyon.

X Braslè Avètisman Medikal.

Kondisyon pou 
Idantifikasyon
Tout moun ki aplike pou yon lisans 
chofè oswa kat idantifikasyon Florida 
dwe prezante:
	 •	 [Etap 1] Idantifikasyon prensipal;
	 •	 [Etap 2] Prèv nimewo sekirite 

sosyal (ki kapab yon ID militè);
	 •	 [Etap 3] De (2) dokiman ki 

montre adrès lakay ou.

Tout dokiman yo fè pou orijinal 
oswa dokiman ki sètifye; nou p 
ap aksepte fotokopi oswa kopi ki 
notarye.

Si non ou chanje non ou depi lè ou 
te resevwa premye idantifikasyon an, 
w ap bezwen prezante yon dokiman 
chanjman non tankou yon papye 
maryaj, lòd tribinal, oswa papye 
divòs pou konekte non yo ant 
idantifikasyon prensipal la ak non 
ou pral itilize sou lisans chofè a oswa 
sou kat idantifikasyon an. (Gade paj 
80 an.)

Tanpri ale sou sitwèb  
GatherGoGet.com pou jwenn yon lis 
kondisyon ki adapte pou ou.

Etap 1: Idantifikasyon Prensipal
Sitwayen Ameriken yo dwe bay 
youn nan dokiman orijinal oswa 
sètifye sa yo:
	 •	 Batistè Etazini ki sètifye, 

ansanm ak teritwa yo ak District 
of Columbia. Se yon ajans 
gouvènman an ki dwe bay batistè 
a. Nou p ap aksepte batistè yo bay 
nan lopital.

	 •	 Paspò ameriken oswa Kat Paspò 
valab ki pa ekspire.

	 •	 Rapò Konsila Bay pou Moun ki 
Fèt nan Peyi Etranje.

	 •	 Sètifika Natiralizasyon.
	 •	 Sètifika Sitwayènte.

Sitwayen yo dwe bay youn nan 
dokiman orijinal oswa sètifye sa yo:
	 •	 Kat ki montre yo resevwa 

Anrejistreman Etranje ki valab 
(Grinkat, Fòm I-151 oswa I-551, 
oswa Kat Rezidan Pèmanan).

	 •	 So I-551 ki nan yon paspò valab 
ki gen yon Viza Ameriken ki 
kole ladan oswa sou yon I-94 
apwouve.

	 •	 Lòd Jij Imigrasyon bay, ki gen 
nimewo kliyan an ki kòmanse 
avèk lèt A, ki akòde azil politik.

	 •	 I-797, ki gen nimewo kliyan 
an ki kòmanse avèk lèt A, ki 
endike yo te akòde kliyan an 
azil politik.

	 •	 I-797, I-94 ki endike kliyan an 
te antre kòm yon refijye oswa 
yon lòt fòm ki soti nan Sèvis 
Sitwayènte ak Imigrasyon, 
ki gen nimewo kliyan an ki 
kòmanse avèk lèt A, epi ki 
endike yo apwouve aplikasyon 
kliyan an pou yon kondisyon 
Refijye.

Sitwayen Kanadyen yo dwe bay 
youn nan dokiman orijinal oswa 
sètifye sa yo:
	 •	 Paspò kanadyen ki valab.
	 •	 Orijinal batistè kanadyen oswa 

kopi sètifye.
	 •	 Sètifika Natiralizasyon Kanadyen.
	 •	 Sètifika Sitwayènte Kanadyen.

Moun ki pa imigran yo dwe bay 
youn nan dokiman orijinal sa yo: 
	 •	 Kat Otorizasyon pou Travay ki 

valab yo bay nan USCIS (Fòm 
I-688B oswa I-766).

	 •	 Prèv klasman moun ki pa imigran 
yo bay nan USCIS oswa nan 
Ladwàn ak Pwoteksyon Fwontyè 
Etazini (US Customs and 
Border Protection) (Fòm I-94, 
ki pa ekspire, ki gen dokiman 
siplemantè sipò obligatwa yo). 
I-94 yo dwe akonpaye avèk yon 
Paspò valab ki gen yon Viza 
ameriken ki kole ladan. Sèten 
klasman egzije lòt dokiman. Men 
kèk egzanp:

	 ◆	Klasman F-1 ak M-1 dwe 
akonpaye avèk yon I-20 tou.

	 ◆	Deziyasyon J-1 oswa J-2 dwe 
akonpaye avèk yon DS-2019.

	 ◆	Klasman refijye, moun yo 
bay azil politik ak moun ki 
nan libète sou kondisyon dwe 
akonpaye avèk lòt dokiman 
(pa egzanp, I-94 ki gen foto ou 
ki kole ladan).

N ap aksepte dokiman sa yo sèlman 
avèk yon dokiman sipò tankou men 
pa sèlman, yon paspò, lisans chofè 
oswa kat idantifikasyon Florida, lisans 
chofè yon lòt eta, kat otorizasyon pou 
travay, idantifikasyon patwon bay 
nan peyi kote ou soti, idantifikasyon 
yo bay nan lekòl oswa kolèj, kat 
sekirite sosyal oswa lòt dokiman sèvis 
sitwayènte ak imigrasyon.
	 •	 Dokiman Vwayaj I-571/Pèmi 

Vwayaj pou Refijye.
	 •	 Lèt I-512 pou Moun yo Bay 

Libète sou Kondisyon.

	 •	 Azil Politik IJO oswa 
Anilasyon Lòd Jij Imigrasyon 
pou Depòtasyon pou akòde 
Azil Politik oswa Anilasyon 
Depòtasyon.

Imigran, sitwayen kanadyen, ak lòt 
moun ki pa imigran ki aplike pou yon 
lisans chofè Florida ap resevwa yon 
pèmi kondi pwovizwa pou 60 jou. 
Pèmi an p ap gen foto ladan. Moun 
ki pa sitwayen ameriken ki aplike 
pou yon kat idantifikasyon orijinal ap 
resevwa yon resi.

DHSMV ap revize dokiman 
idantifikasyon ou bay yo epi n ap 
verifye validite yo nan òdinatè avèk 
Depatman Sekirite Teritwa Etazini, 
Depatman Lapolis Florida (Florida 
Department of Law Enforcement), 
ak FBI. Si nou verifye idantite ou ak 
prezans legal ou, n ap ba ou yon lisans 
chofè oswa yon kat idantifikasyon nan 
biwo livrezon an.

Si nou pa verifye prèv idantite/prezans 
legal ou, tranzaksyon an ap egzije 
pou gen yon dezyèm verifikasyon. 
Si nou verifye dezyèm prèv idantite/
prezans legal la, n ap voye lisans chofè 
a oswa kat idantifikasyon an pa lapòs 
ba ou; si nou pa verifye dezyèm prèv 
idantite/prezans legal, w ap jwenn refi 
pou aplikasyon ou pou lisans chofè 
oswa kat idantifikasyon.

Imigran yo ak moun ki pa imigran 
yo kapab kontakte USCIS pou yo 
jwenn plis enfòmasyon sou fason pou 
yo resevwa dokiman idantifikasyon/
prezans legal.

Etap 2: Nimewo Sekirite Sosyal oswa Idantifikasyon Segondè
Lwa Florida egzije pou nou pran nimewo sekirite sosyal ou. N ap verifye 
enfòmasyon ou bay yo nan òdinatè avèk Administrasyon Sekirite Sosyal 
(Social Security Administration). Tout moun ki aplike pou yon lisans chofè 
oswa pou yon kat idantifikasyon dwe prezante youn nan dokiman orijinal 
oswa sètifye sa yo:
	 •	 Kat Sekirite Sosyal.
	 •	 Fòm W-2.
	 •	 Chèk peman ki gen tout chif nimewo sekirite sosyal ou.
	 •	 Fòm 1099 (ki enprime davans nan ajans yo bay li a).
	 •	 ID Militè.

Non ki sou dokiman sekirite sosyal ou dwe se menm avèk non ou vle mete sou 
lisans chofè ou oswa sou kat idantifikasyon ou. Si ou te chanje non ou pa twò 
lontan, ou dwe fè chanjman an nan dosye ou avèk Administrasyon Sekirite 
Sosyal anvan.

Si ou pa t janm resevwa yon nimewo sekirite sosyal epi ou se yon sitwayen 
ameriken oswa yon imigran, ou dwe bay youn nan dokiman ki endike anba 
la yo. Tout moun ki pa imigran yo dwe bay youn nan dokiman sa yo:

Yon lisans chofè yo bay nan District of Columbia, Teritwa Etazini, oswa youn nan 50 eta yo.

Yon kat idantifikasyon yo bay nan District of Columbia, Teritwa Etazini, oswa youn nan 50 
eta yo.

Kat ID fòs lame Etazini oswa moun ki sou kont militè.

Dosye lekòl ki endike dat ou fèt ki dwe gen siyati ofisye eta sivil la ladan.

Transkripsyon rejis nesans avèk yon fonksyonè piblik ki gen responsablite pou anrejistre 
nesans yo.

Yon kontra asirans sou lavi kliyan an ki anvigè pandan omwen dezan epi ki gen mwa, jou, 
ak ane kliyan an te fèt.

Dosye lisans chofè Florida oswa dosye kat idantifikasyon Florida.

Enskripsyon pou Sèvis Selektif (Kat Anwolman).

Kopi resi dènye lisans chofè Florida yo ba ou.

Fòm Imigrasyon I-571.

Fòm Federal DD-214 (dosye militè).

Papye maryaj.

Lòd tribinal, ki gen non legal ou ladan.

Yon kat enskripsyon elektè Florida, yo te ba ou nan omwen twa (3) mwa anvan.

Sètifika Anrejistreman Machin Florida yo ba ou nan biwo pèseptè taks kote machin kliyan 
an te anrejistre, sètifika anrejistreman Florida, oswa yon lòt eta, si non an ak dat nesans lan 
endike ladan.

Fòm konsantman paran pou timoun minè, ki gen siyati paran an oswa responsab legal la.

Paspò, lisans chofè, oswa kat idantifikasyon gouvènman lòt peyi bay.

Sètifika batèm ki montre dat nesans oswa kote ou te batize.

Dosye Labib Fanmi oswa anons nesans nan yon liv tibebe.

Pèmi pou gen zam kache.

Etap 3: Prèv Adrès Kay
Tout moun ki aplike pou yon lisans chofè oswa pou yon kat idantifikasyon 
dwe prezante youn nan dokiman sa yo ki gen adrès kay yo:
	1.	 Papye notarye, ipotèk, etadkont ipotèk pa mwa, tiliv peman ipotèk, oswa 

kontra lokasyon kay/kontra lwaye.
	2.	 Kat Enskripsyon Elektè Florida.
	3.	 Anrejistreman oswa Tit Machin Florida.
	4.	 Anrejistreman oswa Tit Bato Florida (si w ap viv nan yon bato/bato-

mezon).
	5.	 Deklarasyon (Kontakte biwo lisans chofè lokal ou oswa biwo pèseptè taks 

lokal ou pou jwenn enfòmasyon sou fason pou itilize deklarasyon yo).
	6.	 Yon koneksyon sèvis piblik.
	7.	 Tiliv Peman Oto.
	8.	 Kat Sèvis Selektif.
	9.	 Kat medikal oswa kat sant ki gen adrès la ladan.
	10.	Dènye kontra asirans oswa bòdwo asirans pwopriyetè kay.
	11.	Dènye kontra asirans oswa bòdwo asirans oto.
	12.	Fòm transkripsyon enstitisyon edikasyon pou dènye ane lekòl la.
	13.	Lisans pwofesyonèl ki pa ekspire yo bay nan yon ajans gouvènman ki nan 

Etazini.
	14.	Fòm W-2 oswa fòm 1099.
	15.	Fòm DS2019, Sètifika Kalifikasyon pou kondisyon Vizitè Echanj (J-1).
	16.	Yon lèt ou resevwa nan yon abri pou moun ki sanzabri, founisè sèvis 

tranzisyon, oswa kay tranzisyon ki verifye kliyan an ap viv nan adrès abri a.
	17.	Bòdwo sèvis piblik, lèt ou resevwa nan enstitisyon finansye; tankou 

etadkont kont kouran, kont epay, oswa kont envestisman.
	18.	Lèt ou resevwa nan ajans gouvènman federal, Leta, Konte, oswa Vil 

(tankou ajans vil ak ajans konte).
	19.	Vwayajè ki nan Tranzit – Delenkan Seksyèl/Predatè Seksyèl/Delenkan 

Pwofesyonèl: Fòm Anrejistreman FDLE yo ranpli nan depatman 
cherif lokal. 

Kat Idantifikasyon
Si ou bezwen yon kat idantifikasyon, 
ou kapab aplike nenpòt biwo lisans 
chofè oswa nan nenpòt biwo ajan 
pèseptè taks ki bay lisans. Moun ki 
gen yon lisans chofè ki vle jwenn 
yon kat idantifikasyon Florida 
dwe remèt lisans chofè yo. Ou gen 
entèdiksyon pou gen yon lisans 
chofè ak yon kat idantifikasyon 
anmenmtan. Pou jwenn yon kat 
idantifikasyon, ou dwe:
	1.	 Gen laj 5 kan oswa plis. (Nenpòt 

moun, kèlkeswa laj li, kapab 
resevwa yon kat idantifikasyon si 
li aplike pou yon pèmi pakin pou 
moun andikape.)

	2.	 Prezante pyès idantifikasyon ki 
obligatwa, prèv nimewo Sekirite 
Sosyal ou, ak prèv adrès kay ou.

Kat idantifikasyon nou bay pou moun 
ki gen laj 5–14 zan ap valab pou kat 
(4) ane; tout lòt yo ap valab pou uit 
(8) ane.

Kat Idantifikasyon pou Moun ki 
Sanzabri
Si ou se yon sanzabri, ou kapab jwenn 
yon kat idantifikasyon gratis. Ou 
dwe bay yon dènye lèt yo ba ou nan 
yon abri lokal pou moun ki sanzabri 
ki verifye ou se yon sanzabri epitou 
dwe satisfè kondisyon dokiman 
idantifikasyon yo.

Kat Idantifikasyon pou Moun ki 
nan oswa anba Nivo Povrete
Ou kapab resevwa yon kat 
idantifikasyon gratis, depi ou satisfè 
kondisyon dokiman idantifikasyon 
yo, epitou depi ou bay youn nan 
dokiman sa yo:

	 •	 Fòm deklarasyon taks sou revni 
nan dènye ane a ki gen revni 
anvan dediksyon ladan epitou 
ki satisfè 100% nivo povrete 
federal.

	 •	 Prèv enskripsyon nan Depatman 
Timoun ak Fanmi (Department 
of Children and Families), Aksè 
nan Pwogram Avantaj Florida 
(Access Florida Benefits Program).

Renouvèlman Lisans
Lisans chofè Klas E yo valab pou 
sis (6) a uit (8) ane. Dat ekspirasyon 
yo ka pa menm pou renouvèlman 
lisans nou bay pou moun ki pa 
imigran yo.

 Ou pa ka renouvle lisans ou si:
	 •	 Ou pa kalifye pou resevwa yon 

lisans.
	 •	 Ou pa t reponn yon konvokasyon 

ki te gen pou wè ak yon 
kontravansyon.

	 •	 Lisans chofè ou sispann, siprime, 
oswa anile.

	 •	 Ou pa prezante dokiman ki 
obligatwa yo.

Kondisyon pou Renouvèlman 
Lisans
	1.	 Prezante lisans chofè ou te 

genyen an.
	2.	 Pase yon tès vizyon.
	3.	 Si ou te chanje adrès ou, w ap 

bezwen bay de (2) dokiman 
nou apwouve pou prèv adrès ou 
ansanm avèk nouvo adrès ou.

	4.	 Si non ou chanje, w ap bezwen 
bay dokiman nou apwouve ki 
endike nouvo non ou.

Idantifikasyon prensipal, prèv 
nimewo sekirite sosyal, ak de (2) 
prèv adrès kay (paj 73–76) obligatwa 
si ou pa t resevwa yon lisans chofè 
Florida oswa kat idantifikasyon 
Florida nan yon biwo lokal depi 
1ye janvye 2010. 

Si yon moun pa imigran, si li gen 
yon lisans chofè oswa yon kat 
idantifikasyon, epi si li bezwen 
renouvle oswa ranplase lisans chofè 
li oswa kat idantifikasyon li, moun 
sa a dwe aplike nan biwo a. 

Chwa Renouvèlman yo
Si ou se yon sitwayen ameriken 
oswa yon imigran, ou kapab renouvle 
lisans chofè Klas E ou pa lapòs oswa 
sou entènèt. Ou pa kalifye pou 
renouvle lisans lan sou entènèt/pa 
lapòs si:
	 •	 Renouvèlman ou te fè anvan an se 

te nan telefòn, pa lapòs, oswa sou 
entènèt.

	 •	 Ou gen yon lisans chofè 
komèsyal. 

	 •	 Ou pa yon sitwayen ameriken ni 
yon rezidan pèmanan.

	 •	 Privilèj ou pou kondi sispann, 
siprime, oswa anile epi ou vle 
resevwa yon kat ID.

	 •	 Ou ranplase lisans chofè ou avèk 
yon kat ID.

Pa lapòs: Ou ka resevwa yon blòk 
dokiman pou renouvèlman pa lapòs 
apeprè 30 jou anvan lisans ou ekspire. 
Pa gen frè siplemantè pou peye pou 
renouvle lisans ou pa lapòs.  
Sou entènèt: GoRenew.com.

Apre nou travay sou demann ou, 
w ap resevwa yon lisans pou sis (6) 

oswa uit (8) tan. Lwa Florida egzije 
pou ou detwi lisans chofè ou te 
genyen an anvan ou resevwa lisans 
tounèf la. Si nou resevwa aplikasyon 
pou renouvle lisans ou apre dat 
ekspirasyon lisans lan (a minwi dat 
nesans ou) w ap gen obligasyon pou 
peye yon $15 dola pou reta.

Tout chofè ki gen laj 80 ane oswa 
plis epi k ap fè demach pou renouvle 
lisans chofè yo ap gen obligasyon pou 
pase yon tès vizyon. Nou kay tès la 
nan biwo lisans chofè/biwo Pèseptè 
Taks san yo pa peye frè siplemantè 
oswa ou ka fè tès la nan klinik 
pratisyen swen sante lisansye nan 
Florida, tankou doktè ou, osteyopat 
ou, oswa optometris ou. Si se doktè 
ou ki fè tès vizyon ou, ou dwe remèt 
rapò egzamen vizyon an ba DHSMV. 
Lè fòm rapò a ranpli w ap kapab 
renouvle lisans ou sou entènèt oswa 
pa lapòs.

Si ou ta chwazi pou fè tès vizyon 
ou nan biwo lisans chofè lokal oswa 
nan biwo ajan pèseptè taks ki bay 
lisans, tanpri pran yon randevou 
pou nou kapab sèvi ou avèk plis 
efikasite. Lè ou pase egzamen 
vizyon an, ou kapab fè pwosesis 
renouvèlman an. Men, si nou detekte 
yon pwoblèm nan vizyon ou, w ap 
ba ou referans pou wè doktè zye ou 
pou swivi, anvan nou kapab renouvle 
lisans ou.

Renouvèlman Lisans Militè pa 
Lapòs oswa sou Entènèt
Manm Fòs Lame Etazini k ap sèvi nan 
sèvis aktif yo deyò Florida ka renouvle 
lisans yo pa lapòs oswa sou entènèt. 
Madanm/mari yo ak pitit yo k ap 

viv avèk yo ka fè menm bagay la. 
Si non ou chanje pandan yo deplwaye 
ou oswa pandan ou deyò eta a, rele 
nimewo 850-617-2000. Bay non ou 
jan li parèt sou lisans ou, nimewo 
lisans chofè ou, dat ou fèt, ak adrès 
ak kòd postal ou genyen nan let eta. 
DHSMV ap voye blòk dokiman 
apwopriye ba ou nan kourye k ap gen 
anvlòp pou retounen fòm yo oswa 
nan imèl.

Ranplasman Lisans/ 
Kat ID
Si lisans chofè ou oswa kat 
idantifikasyon pèdi oswa si yo vòlè li, 
aplike pou ranplase li imedyatman. 
Ou kapab resevwa yon ranplasman 
nan biwo lisans chofè/Pèseptè 
Taks oswa sou entènèt sou sitwèb 
GoRenew.com. 

Si yo te vòlè kat la epi si ou bay 
yon kopi rapò lapolis (fas-a-fas), n 
ap anile frè ranplasman an depi ou 
pa fè okenn chanjman nan kat la, 
sinon w ap gen pou peye yon frè pou 
ranplasman an.

Kondisyon pou Ranplasman
Idantifikasyon prensipal, prèv 
nimewo sekirite sosyal, ak de 
(2) prèv adrès kay obligatwa si 
ou pa t resevwa yon lisans chofè 
Florida oswa kat idantifikasyon 
Florida nan yon biwo lokal depi 
1ye janvye 2010. 
	 •	 Si ou te chanje adrès ou, w ap 

bezwen bay de (2) dokiman nou 
apwouve pou prèv adrès ou. 

	 •	 Si non ou chanje, w ap bezwen 
bay dokiman nou apwouve ki 
endike nouvo non ou. 

Chanjman Adrès
Ou dwe gen yon nouvo lisans nan 
10 jou almannak apre gen nenpòt 
chanjman nan adrès postal ou oswa 
nan adrès kay ou. Ou ka chanje 
adrès la sou lisans chofè ou oswa sou 
kat idantifikasyon ou depi ou:
	1. Ale sou sitwèb GoRenew.com. 
	2.	 Ale nan biwo Sèvis Chofè 

(Motorist Services) lokal oswa 
nan biwo ajan pèseptè taks ki bay 
lisans. 

	3.	 Pa lapòs: sonje pou mete 
prenon ak non fanmi ou, 
nouvo adrès ou, nimewo lisans 
chofè ou, ak dat ou fèt. Voye 
aplikasyon an nan adrès Division 
of Motorist Services, Post Office 
Box 5775, Tallahassee, Florida 
32314-5775. Mete yon chèk 
oswa yon chèk postal (money 
order) $25 dola ki ekri sou 
non DHSMV. W ap resevwa 
koreksyon apwopriye yo pa lapòs. 
Tanpri kite 30 jou pase pou nou 
travay sou aplikasyon an.

	4.	 Apre ou resevwa nouvo lisans lan, 
detwi ansyen lisans ou jan lwa 
Florida egzije sa. 

Si ou pa rapòte yon chanjman adrès 
ou pa ka resevwa renouvèlman 
anrejistreman machin ou oswa 
renouvèlman lisans chofè ou.

Si lapolis rete ou pandan w ap 
kondi epi si adrès ki sou lisans 
ou pa kòrèk, ou ka pran yon 
kontravansyon pou sa.

Chanjman Non
Si non ou chanje epi si ou ta renmen 
non ou parèt sou lisans chofè Florida 
ou oswa sou kat idantifikasyon 
Florida ou yon fason ki diferan 
avèk sa ki endike nan idantifikasyon 
prensipal ou, men sa w ap bezwen:
	 •	 Prezante yon papye maryaj, 

papye divòs, orijinal oswa 
sètifye, yo bay nan yon ajans 
gouvènman, oswa lòd tribinal, 
kòm yon dokiman chanjman 
non.

	 •	 Pou gen non ou chanje sou kat 
sekirite sosyal ou. 

	 •	 Imigran yo ak moun ki pa 
imigran yo dwe gen non ou 
yo chanje sou dokiman yo 
resevwa nan Sèvis Sitwayènte 
ak Imigrasyon Etazini anvan yo 
kapab chanje non yo sou lisans 
chofè Florida yo oswa sou kat 
idantifikasyon Florida yo.

	 •	 Sitwayen Kanadyen yo dwe 
gen yon chanje nan paspò 
kanadyen yo anvan yo aplike 
pou chanje non yo sou 
lisans chofè yo oswa sou kat 
idantifikasyon yo.

Veteran
Deziyasyon Veteran sou 
Lisans oswa sou Kat 
Idantifikasyon
Nenpòt veteran ameriken ki te jwenn 
dechaj onorab ka gen yon deziyasyon 
veteran “V” sou lisans chofè yo. 
Veteran an ap bezwen bay yon kopi 
DD214 li oswa yon lòt dokiman 
dechaj nou apwouve nan moman n 
ap bay li lisans lan. Nou ka ajoute 
deziyasyon veteran pou $2.00 dola 
depi ou remèt dènye lisans lan oswa 

dènye kat idantifikasyon an epitou 
depi ou pa fè lòt tranzaksyon oswa 
chanjman. N ap anile frè ranplasman 
lisans chofè oswa kat idantifikasyon. 
Lè ou fè lòt tranzaksyon lisans 
anmenmtan avèk deziyasyon veteran 
ou vle ajoute a, w ap peye yon frè 
$1.00 dola pou deziyasyon veteran 
an ansanm avèk lòt frè tranzaksyon 
an. Men, si ou fè tranzaksyon an 
nan yon biwo pèseptè taks, w ap 
gen pou peye frè pou sèvis pèseptè 
taks la.

Egzanpsyon Frè pou 
Veteran Ameriken ki 
Andikape a 100%
Si yon veteran te jwenn dechaj 
onorab nan Fòs Lame, epi si li 
Depatman Afè Veteran (Department 
of Veterans Affairs) te ba li yon kat 
idantifikasyon, oswa li te resevwa 
yon lèt pou detèminasyon andikap 
nan Administrasyon Veteran 
(Veterans Administration) epitou si 
Administrasyon Veteran detèmine 
moun sa gen yon andikap ki konekte 
a 100% avèk sèvis li, moun sa a p 
ap gen pou peye frè lisans chofè 
tankou frè pou premye lisans lan 
ak frè pou li renouvle lisans lan. 
P ap gen frè pou peye pou tout 
kat idantifikasyon yo.

Pèmi Pakin pou Moun 
Andikape
Si ou gen yon andikap pou 
deplasman, ou pa gen pou peye frè 
pakin nan okenn lari piblik, otowout, 
oswa pakin ki gen kontè epitou ou ka 
pake machin ou nan espas ki rezève 
pou moun ki andikape. Men, ou 
dwe mete montre yon pakin oswa 

yon plak pou moun andikape pou 
pake machin ou nan espas ki la pou 
sa epitou machin nan dwe ap pote 
moun andikape ki posede pèmi an 
oswa plak la. Si yon moun resevwa 
oswa ap itilize yon pèmi ki pa pou li, 
moun kapab tonbe anba akizasyon 
pou deli dezyèm degre, ki kapab 
lakòz li peye yon amann $500 dola 
oswa 6 mwa nan prizon, yo kapab 
remòke machin ki pake ilegalman an, 
epitou y ap sezi pèmi an.

Sèvis Selektif
Lwa Florida egzije nenpòt gason 
ki se yon sitwayen ameriken oswa 
imigran, ki gen omwen laj 18 tan 
oswa mwens pase laj 26 zan, pou li 
konfòme li avèk kondisyon Sistèm 
Sèvis Selektif Federal (Federal 
Selective Service System) lè l ap 
aplike pou resevwa yon lisans chofè, 
yon lisans pèmi, yon lisans chofè 
komèsyal, yon kat idantifikasyon, 
oswa yon kat oswa lisans renouvèlman 
oswa ranplasman. 

Delenkan Seksyèl ak 
Predatè Seksyèl  
Nan 48 èdtan apre yo anrejistre 
pou premye fwa kòm yon predatè 
seksyèl nan Florida, tout predatè 
seksyèl ak delenkan seksyèl ki pa 
nan prizon, tankou sa ki anba 
sipèvizyon Depatman Koreksyon 
Florida (Florida Department of 
Corrections), dwe anrejistre fas-a-fas 
nan DHSMV oswa nan biwo yon 
ajan pèseptè taks ki bay lisans. 

Predatè seksyèl yo oswa delenkan 
seksyèl yo dwe idantifye tèt yo pou 
sa yo te kondane a, epitou yo dwe 
bay adrès pèmanan yo oswa adrès 
pwovizwa yo. Yo pa ka itilize nimewo 
bwat postal lapòs alaplas yon adrès 
kay fizik.

Delenkan seksyèl yo ap gen 
“943.0435 F.S.” ki enprime devan 
lisans chofè yo oswa devan kat ID yo. 
Predatè seksyèl yo ap gen “PREDATÉ 
SEKSYÉL” (SEXUAL PREDATOR) 
ki enprime devan lisans chofè yo oswa 
devan kat ID yo. 

Predatè seksyèl yo oswa delenkan 
seksyèl yo dwe ale an pèsòn nan 
DHSMV oswa nan biwo ajan pèseptè 
taks ki bay lisans chak fwa lisans yo 
oswa kat ID yo fèt pou renouvle, 
epi nan 48 èdtan apre gen nenpòt 
chanjman nan non yo oswa nan 
adrès yo.

Delenkan Pwofesyonèl
Delenkan pwofesyonèl yo se sèten 
moun ki deziyen kòm delenkan 
kriminèl vyolan residivis, kriminèl 
pwofesyonèl vyolan, oswa delenkan 
kriminèl vyolan twazyèm degre.

Nan de (2) jou ouvrab apre yo 
anrejistre pou premye fwa kòm yon 
delenkan pwofesyonèl nan Florida, 
tout delenkan pwofesyonèl ki pa nan 
prizon, tankou sa ki anba sipèvizyon 
Depatman Koreksyon Florida, dwe 
anrejistre fas-a-fas nan DHSMV 
oswa nan biwo yon ajan pèseptè taks 
ki bay lisans.

Delenkan pwofesyonèl yo dwe ale an 
pèsòn nan DHSMV oswa nan biwo 
ajan ki bay lisans pou pèseptè taks 
chak fwa lisans yo oswa kat ID yo 
fèt pou renouvle, epi nan de (2) jou 
ouvrab apre gen nenpòt chanjman 
nan non yo oswa nan adrès yo.

Pwogram Florida pou 
Fè Don Ògàn ak Tisi 
(Florida Organ & Tissue 
Donor Program)
Donate Life Florida se yon 
òganizasyon ki pa la pou fè pwofi 
ki sipèvize rejis don ògàn, zye, ak tisi 
eta a. 

Joshua Abbott Organ & Tissue 
Donor Registry pèmèt moun Florida 
antre nan rejis don ògàn a tisi eta a lè 
y ap renouvle/resevwa lisans yo nan 
yon biwo lisans chofè/pèseptè taks 
lokal.

DonateLifeFlorida.org.  
1-877-FL-SHARE 

Kontribisyon Volontè
Lè w ap aplike pou yon lisans chofè 
oswa pou yon kat idantifikasyon, ou 
ka bay kontribisyon volontè ou nan 
fon kredi espesyal sa yo:
	 ACG Traffic Safety Foundation
	 Autism Services and Supports
	 Children’s Hearing Help Fund
	 Disabled American Veterans
	 End Breast Cancer
	 Family First
	 Florida Council of the Blind
	 Health Care Trust Fund
	 Hearing Research Institute Inc.
	 Juvenile Diabetes Foundation Intl 
	 League Against Cancer/
	 La Liga Contra el Cancer
	 Prevent Blindness Florida

ENFÒMASYON POU PRAN KONTAK TA GEN IJANS

	 Prevent Child Sexual Abuse
	 Ronald McDonald House
	 Senior Vision Services
	 State Homes for Veterans Trust Fund
	 Stop Heart Disease
	 Support Our Troops
	 The ARC of Florida

Enfòmasyon pou pran 
Kontak pou Ijans
Si ou gen yon lisans chofè Florida 
oswa yon ID Florida, anrejistre 
enfòmasyon pou kontak pou ijans ou 
sou sitwèb DHSMV nan flhsmv.gov. 
Sa ap bay lapolis yon kontak imedyat 
sizoka ou gen yon ijans. 

FRÈ POU PEYE
Frè pou peye pou Lisans/Kat ID
Frè pou premye lisans pou premye lisans Florida ou se......................................$48 dola
Lisans chofè apranti (orijinal)...........................................................................$48 dola
Renouvèlman Lisans Klas E..............................................................................$48 dola
Renouvèlman lisans apranti............................................................................ $48 dola
Lisans ranplasman............................................................................................$25 dola
Kat idantifikasyon (orijinal)..............................................................................$25 dola
Kat idantifikasyon (ranplasman oswa renouvèlman).....................................$25 dola
Frè pou delenkan yo peye pou renouvèlman apre dat ekspirasyon..............$15 dola

Lòt Frè
Egzamen ratrapaj alekri....................................................................................$10 dola
Egzamen pratik ratrapaj...................................................................................$20 dola
Deziyasyon veteran (avèk frè pou lisans)...........................................................$1 dola
Deziyasyon veteran (san frè pou lisans).............................................................$2 dola
Deziyasyon espesyal pou motosiklèt.................................................................$7 dola
Frè pou sèvis pèseptè taks (pou sèvis yo bay nan yon biwo  
pèseptè taks)..................................................................................................$6.25 dola

Frè pou Mete Lisans Valab Ankò
Frè administratif pou fwod nan asirans.........................................................$180 dola
Frè administratif pou vyolasyon ki gen pou wè ak alkòl ak dwòg................$130 dola
Apre yon lisans te siprime.................................................................................$75 dola
Apre yon lisans te sispann................................................................................$45 dola
Sispansyon poutèt ou pa peye yon kontravansyon oswa poutèt  
pou prezante pou yon kontravansyon.............................................................$60 dola 
Sispansyon poutèt pou pa peye sipò timoun..................................................$60 dola 
Sispansyon poutèt ou pa peye obligasyon finansye ou dapre  
lòd tribinal.........................................................................................................$60 dola
Chèk san pwovizyon.........................................................................................$55 dola

Frè pou Mete Lisans Valab Ankò akòz Asirans Ou Pa Genyen
Si ou pa gen asirans pou obligasyon................................................................$15 dola
Si ou pa gen asirans PIP:
(1ye sispansyon)..............................................................................................$150 dola
(2yèm sispansyon)..........................................................................................$250 dola
(3yèm sispansyon)..........................................................................................$500 dola
(1ye sispansyon – akòz yon kondanasyon pou DUI.)....................................$150 dola
(2yèm sispansyon – akòz yon kondanasyon pou DUI.).................................$250 dola
(3yèm sispansyon – akòz yon kondanasyon pou DUI.).................................$500 dola

FOUNISÈ SÈVIS OTO-EKÒL 

Founisè Kou Edikasyon 
sou Lwa Sikilasyon an ak 
sou Abi Alkòl/Dwòg
Si ou pa t janm gen yon lisans chofè 
—oswa si ou pa posede youn— yo 
ba ou nan nenpòt eta, peyi, oswa 
jiridiksyon, ou dwe swiv yon kou 
Edikasyon sou Lwa Sikilasyon ak 
Abi Alkòl/Dwòg anvan ou aplike 
pou yon lisans nan Eta Florida. Kou 
edikasyon pou chofè kèk konsèy 
administrasyon lekòl konte yo bay 
ka ranplase kondisyon sa a. Tanpri 
kontakte konsèy administrasyon 
lekòl lokal ou pou jwenn plis 
enfòmasyon. Si ou poko gen laj 
21 ane epi si ou resevwa yon avi 
pou sispansyon pou kondi avèk 
yon BAL .02 a .05, ou dwe swiv yon 
kou Edikasyon sou Lwa Sikilasyon 
ak Abi Alkòl/Dwòg pou ou kapab 
gen lisans chofè ou ankò sou yon baz 
sitiyasyon difisil.

Egzamen Lisans Chofè 
yo Bay nan Biwo 
Endepandan
Egzamen lisans chofè (egzamen 
Konesans nan Klas E) disponib 
kounye a nan biwo founisè DMSHV 
apwouve yo. Egzamen sou entènèt 
disponib pou elèv ki poko gen laj 18 
tan (avèk sètifikasyon paran/responsab 
legal yo). Elèv tout laj ka pran 
egzamen yo nan biwo yon founisè nan 
yon anviwònman fas-a-fas.

Kou Avanse pou 
Amelyorasyon Chofè
Si lisans chofè Florida ou te sispann 
pou pwen, kòm yon delenkan 
residivis nan vyolasyon lwa sikilasyon 
(ki pa DUI), oswa dapre lòd tribinal, 
ou dwe swiv yon kou avanse pou 
amelyore ou kòm yon chofè. Si ou 
gen yon lisans chofè Florida epitou 
si ou pran yon kontravansyon pou 
vyolasyon règ sikilasyon nan yon 
lòt eta, leta ka anile desizyon an si 
ou swiv yon kou avanse DHSMV 
apwouve pou amelyorasyon chofè.

Kou Debaz pou 
Amelyorasyon Chofè
Ou dwe swiv yon kou sou Prevansyon 
Kolizyon* si ou vle kenbe lisans chofè 
ou nan sikonstans sa yo:
	 •	 Ou te yon chofè ki te nan yon 

aksidan epi lapolis jwenn se ou ki 
antò, epi yo te mennen yon moun 
nan lopital.

	 •	 Ou te fè de (2) aksidan nan yon 
peryòd dezan, ki te lakòz domaj 
materyèl ki te vo plis pase $500 
dola.

	 •	 Lajistis te kondane ou poutèt ou: 
	 ◆	te pase anba yon limyè wou.
	 ◆	ou te double yon otobis lekòl 

lè otobis la te montre yon siyal 
pou kanpe.

	 ◆	t ap fè kous sou otowout.
	 ◆	ou t ap kondi avèk neglijans.

*Ou kapab jwenn yon dènye lis founisè nou APWOUVE sou 
sitwèb nou: www.flhsmv.gov

Si ou pran yon kontravansyon pou 
yon vyolasyon règ sikilasyon an ki 
pa kriminèl, epi si ou pa gen yon 
CDL, ou ka chwazi pou swiv yon 
kou Debaz pou Amelyorasyon Chofè  
(Basic Driver Improvement), ki rele 
“oto-ekòl” (traffic school) tou alaplas 
pwen ki sou dosye kondi ou. (Ou pa 
ka chwazi pou ale nan oto-ekòl si ou 
pa t anba akizasyon poutèt ou depase 
limit vitès la a plis pase 30 mil pa 
èdtan.)

Nan kèk ka, ou ka chwazi pou ale 
nan yon oto-ekòl pou resevwa rabè 
sou asirans. W ap resevwa rabè 
a sèlman selon jijman konpayi 
asirans ou.

Si, akòz ou yon vyolasyon règ 
sikilasyon an, ou chwazi pou patisipe 
epi ale nan yon kou debaz pou 
amelyore chofè, w ap resevwa avantaj 
ki endike anba la yo:
	1.	 Tarif asirans ou pa kapab ogmante 

epitou kontra asirans ou pa kapab 
anile akòz vyolasyon sa a, sof si 
sa te gen pou wè ak yon aksidan 
kote ou te antò.

	2.	 Nou pa ka ajoute pwen nan 
dosye lisans chofè ou; desizyon 
kilpabilite a anile. Ou pa ka 
fè yon chwa anba sou-seksyon 
sa a si ou te fè chwa sa a nan 
12 mwa anvan yo. Yon moun ka 
gen pa plis pase senk (5) pwen 
nan lavi li. Pou detèmine si ou 
kalifye pou fè yon chwa pou ale 
nan oto-ekòl, tcheke sitwèb nou 
nan flhsmv.gov.

Nan 30 jou apre dat ou te pran 
kontravansyon pou vyolasyon règ 
sikilasyon an epitou anvan ou ale nan 
klas la, ou dwe:
	1.	 Fè Grefye Tribinal ki nan konte 

kote ou te pran kontravansyon an 
konnen ou vle ale nan oto-ekòl la, 
epi

	2.	 Peye yon frè pou chwa a ba Biwo 
Grefye Tribinal la nan konte kote 
ou te pran kontravansyon an. 

W ap jwenn yon lis konplè pou 
konfòme ou avèk kontravansyon 
pou vyolasyon règ sikilasyon an dèyè 
kontravansyon an. Ou gen obligasyon 
pou fè youn nan twa (3) chwa yo nan 
30 jou apre ou pran kontravansyon 
an.

Pwogram DUI Lisansye
Ou ka gen obligasyon pou patisipe 
nan pwogram DUI lisansye si lisans 
ou sispann pou rezon administratif 
pou: nivo ilegal alkòl ki nan san ou 
oswa nan alèn ou; refi pou fè yon 
tès alkòl nan alèn, nan san, oswa 
nan pipi; oswa kondanasyon poutèt 
ou t ap kondi pandan ou anba yon 
sibstans kontwole oswa pandan ou 
posede youn.

Kou sou Asirans pou 
Chofè ki Gen Matirite
Yon pou kondi sèlman pou granmoun 
aje yo kapab resikle chofè yo sou 
lwa sikilasyon an epitou kou a 
kapab sijere fason ki itil pou adapte 
abitid kondi ou pou adapte avèk laj 
ou. Kèk moun menm kalifye chofè aje 
yo pou yon rediksyon nan pri asirans 
machin. 

Objektif egzamen pou lisans lan se 
pou detèmine si ou:
	1.	 Kapab li ak konprann pano wout 

la, siyalizasyon sikilasyon an, ak 
makaj ki sou otowout yo.

	2.	 Konnen lwa pou kondi nan 
Florida.

	3.	 Satisfè règ minimòm pou vizyon.
	4.	 Gen konesans, ladrès, ak 

eksperyans pou kondi avèk 
pridans.

	5.	 Pa gen okenn pwoblèm sante fizik 
oswa sante mantal ki ta afekte 
konpetans ou pou kondi avèk 
pridans.

Metòd Tès la
Ou kapab fè tès lisans chofè nan 
biwo lisans chofè leta, ajan pèseptè 
taks ki bay lisans, Pwogram Èd 
nan Edikasyon Chofè pou Bay yo 
Lisans (Driver Education Licensing 
Assistance Programs, DELAP), ak 
biwo endepandan ki bay tès yo.

Ou kapab jwenn yon lis biwo lisans 
chofè ak ajan pèseptè taks ki bay 
lisans sou sitwèb DHSMV.

Edikasyon Chofè (DELAP)
Anpil pwofesè edikasyon chofè ede 
DHSMV an bay lisans pou nouvo 
chofè yo. Elèv ki fè egzamen lisans 
chofè yo nan kou DELAP nou 
apwouve nan lekòl leta oswa lekòl 
prive ap gen rezilta yo antre nan dosye 
tès DHSMV. Se pwofesè edikasyon 
chofè yo k ap fè a.

N ap itilize rezilta egzamen an pou 
bay yon lisans chofè apranti oswa yon 
lisans Klas E. Men, DHSMV oswa 
ajan Pèseptè Taks ki bay lisans ka teste 
nenpòt elèv sou yon baz aleyatwa 
anvan yo bay yon lisans.

Tès nan Biwo Endepandan
Konesans nan Klas E pou lisans chofè 
Elèv tout laj ka pran egzamen yo nan 
biwo yon founisè ki bay egzamen 
an nan yon anviwònman fas-a-fas. 
(Elèv ki poko gen laj 18 tan ka pran 
egzamen konesans lan sou entènèt.) 
Ou kapab jwenn yon lis biwo 
endepandan ki apwouve pou bay tès 
la sou sitwèb DHSMV. 

Egzamen pou Lisans
Moun ki aplike pou yon lisans 
orijinal Florida gen obligasyon pou fè 
egzamen sa yo:
	 •	 Egzamen Vizyon ak Odisyon
	 •	 Egzamen Konesans nan Klas E
	 •	 Egzamen Pratik

Gade paj 71 (Ekivalans) pou jwenn 
eksepsyon kote nou anile tès yo. 

Vizyon
Ou dwe mete lantiy koreksyon lè 
w ap kondi si ou bezwen mete vè-
kontak oswa linèt pou pase tès vizyon 
an. (Yo pa rekonèt itilizasyon lantiy 
teleskopik pou satisfè règ vizyèl yo 
nan Florida.)

Privilèj ou pou kondi ap siprime si 
ou pa kapab satisfè règ minimòm 
vizyon yo. 

	 •	 Vizyon 20/40 oswa pi bon 
nan chak zye oswa san lantiy 
koreksyon satisfè kondisyon leta 
san nou pa ba ou referans pou wè 
yon espesyalis zye.

	 •	 Si ou gen yon vizyon 20/50 oswa 
vizyon ki grav nan nenpòt zye 
avèk oswa san lantiy koreksyon, 
n ap ba ou referans pou wè yon 
espesyalis zye pou amelyorasyon 
posib.

	 •	 Vizyon 20/70 nan nenpòt zye, 
oswa nan toulède zye yo ansanm 
ka pase apre referans pou wè yon 
espesyalis zye, depi vizyon ki nan 
zye ki grav la pi bon pase 20/200.

	 •	 Si ou pa wè nan yon zye oswa si 
zye a gen vizyon 20/200 oswa pi 
grav, lòt zye a dwe gen yon vizyon 
20/40 oswa pi bon avèk oswa san 
lantiy koreksyon.

Egzamen Konesans nan Klas E
Egzamen konesans lan gen 50 kesyon 
ladan ki gen repons ochwa sou:
	1.	 Lwa sikilasyon nan Florida, 
	2.	 pratik pou kondi avèk pridans, ak 
	3.	 idantifikasyon kontwòl sikilasyon.

Men sa n ap mande ou pou konnen:
Lwa konsènan Senti 
Sekirite

Kontwòl Sikilasyon

Kontwòl Machin Kontwòl Liy Wout

Limit Vitès Viraj

Lè pou Respekte 
Dwa Pasaj

Restriksyon sou 
Machin

Restriksyon pou 
Pakin

Lè pou Toujou Fè 
Atansyon

Itilizasyon Limyè 
Devan

Siyalizasyon

Lisans Asirans

ak Plis! Se tout sa ki nan Manyèl sa a!

Enspeksyon Machin
Ou dwe bay yon machin (ki gen plak 
imatrikilasyon valab) pou egzamen 
pratik la. N ap enspekte machin ou 
pou detèmine si li san danje pou 
yon egzamen pratik. Nou p a ba ou 
egzamen pratik la si egzaminatè a 
jwenn:
	 •	 Klaksòn, retwovizè deyò, siyal 

pou viraj, volan, fren, kawotchou, 
limyè fren, oswa limyè dèyè pa 
bon oswa pa fonksyone.

	 •	 Pa gen esui-vit sou bò chofè a.
	 •	 Limyè devan ki pa limen lè 

viziblite a redui.
	 •	 Vit ki fann oswa ki kraze epi ki 

jennen viziblite a.
	 •	 Plak ki ekspire.
	 •	 Machin nan pa gen pòt.
	 •	 Pòt devan yo pa louvri sou 

andedan oswa sou deyò.
	 •	 Machin nan pa gen syèj fiks.
	 •	 Machin nan pa pèmèt chofè a bay 

siyal avèk men lè li nesesè.
	 •	 Machin Jeep ki pa gen twal 

ankadre oswa pòt metal ki sipòte 
avèk gon ak tij mobil pòt.

	 •	 Pa satisfè kondisyon wotè defans. 
	 •	 Yon machin ki woule avèk 

vitès fèb.

Egzamen Pratik
Okenn pasaje pa gen pèmisyon pou 
nan machin nan pandan egzamen an 
(sof si yon entèprèt langaj siy nesesè). 
W ap fè mannèv sa yo nan egzamen 
pratik la:
	 •	 Koub an Twa (3) Etap. Vire oto 

a anwon nan yon espas ki mezire 
20–40 pye.

	 •	 Pwoche yon Kwazman. Antre 
nan liy wout kòrèk la epi gade 
nan chak direksyon.

	 •	 Obsève Dwa Pasaj. Kite pyeton 
yo travèse lari a, mete ou sou 
kote epi kanpe pou machin ijans 
yo, epitou pa antre nan yon 
kalfou kote ou w ap nuizib pou 
sikilasyon lòt machin.

	 •	 Pakin nan Liy Dwat. Lè ou pake 
machin nan kòrèkteman, machin 
nan ta dwe nan mitan espas la san 
okenn pati nan machin nan pa 
soti nan liy wout kote lòt machin 
ap pase. 

	 •	 Pakin sou yon Pant. Pake 
kòrèkteman pou pant ki monte 
ak pant ki desann avèk oswa san 
arebò twotwa.

	 •	 Kanpe Toudenkou. Kanpe 
toudenkou epi avèk pridans lè 
egzaminatè a/ajan an mande ou 
pou fè sa.

	 •	 Fè Bak. Fè bak sou yon distans 
50 pye nan yon vitès lan pandan 
w ap gade dèyè. Pa itilize 
retwovizè deyò yo oswa ekran 
kamera andedan ki andedan 
machin nan. 

	 •	 Respekte Pano yo. Pwoche nan 
liy wout kòrèk la, kanpe machin 
nan nèt anvan ou rive nan liy pou 
kanpe a oswa nan liy pasaj pou 
pyeton yo, epi rete kanpe jouk lè 
ou kapab ale san pwoblèm.

	 •	 Respekte Siyalizasyon 
Sikilasyon an. Antre nan liy 
wout kòrèk la epi pwoche nan 
limyè a avèk vitès k ap pèmèt ou 
kanpe si limyè a ta dwe chanje. Lè 
limyè a vin vèt, pa avanse jouk lè 
lòt machin yo soti nan kalfou a.

	 •	 Siyal ak Viraj. Antre nan liy 
wout kòrèk la epi bay siyal pou 
vire pou dènye distans 100 pye 
a. Ou ka itilize swa siyal alamen 
oswa siyal mekanik.

	 •	 Double lòt Machin. Toujou 
gade devan ak dèyè pou asire ou 
kapab double yon lòt machin san 
pwoblèm.

	 •	 Rete nan Liy Wout Kòrèk la. 
Kondi nan liy wout dwat la sof 
nan yon lari asans inik. Pa chanje 
liy wout jouk lè ou ka fè sa san 
pwoblèm.

	 •	 Swiv Lòt Machin yo sou yon 
Distans Sekirite. Pa swiv lòt 
machin yo twò prè padèyè. 
Kenbe yon distans minimòm twa 
(3) ak kat (4) segonn pou swiv lòt 
machin yo.

	 •	 Itilize Bon Jan Pozisyon. Kite 
men ou sou volan an epi pa mete 
koud-bra ou nan vit la.

Egzaminatè/ajan ap eksplike ou 
nenpòt erè ou te ka fè apre ou fini 
egzamen an. Si ou pa pase egzamen 
an, n ap mande ou pou etidye oswa 
pratike anvan ou retounen pou fè 
egzamen an ankò.

Si ou pase egzamen an, egzaminatè/
ajan an ap touche frè a epi l ap ba ou 
lisans ou. 

Pataje Liv Sa a! 
Manyèl Ofisyèl Lisans Chofè Florida sa a la kòm yon resous pou 
nouvo chofè Florida yo; nou ankouraje ou pou ale ladan pandan 
w ap kontinye aprann anpil règleman wout la. Manyèl sa a 
disponib kounye a kòm yon eBook sou sitwèb FLHSMV.gov, yon 
fason pou ou kapab telechaje li epi gen aksè ladan nan aparèy 
entèlijan ou nenpòt lè. 

Lè ou fin itilize kopi enprime Manyèl sa a, tanpri retounen li 
nan biwo Lisans Chofè/Pèseptè Taks lè ou resevwa lisans chofè 
ou. N ap asire nou bay liv sa a yon dezyèm lavi avèk yon lòt 
nouvo chofè.

TESTE KONESANS OU
	 1a.	 Nan machin ou, kisa ou ta dwe ajiste anvan ou estat motè ou?

	 1b.	 Ki kondisyon ekipman pou satisfè vit devan yo ak vit sou kote yo? 

	 1c.	 Ki kondisyon pou satisfè pou wotè defans yo? Èske yo se menm pou chak 
machin?

	 1d.	 Kisa ou dwe fè si w ap trennen yon chajman materyèl ki kapab tonbe 
oswa vole sou wout la? 

	 1e.	 Lè yon chajman ki pi long pase kamyon an depase longè kamyon an sou 
plis pase 4 pye, kisa ou dwe itilize pou make li aklè pandan lajounen? 
Lannwit? 

	 2a.	 Pou kisa li danjere pou kondi lè dòmi nan zye ou?

	 2b.	 Kisa ou ta dwe fè si yon lòt chofè menase ou oswa fè espre pou kondi yon 
fason danjere bòkote ou?

	 2c.	 Ki twa (3) kategori prensipal ki genyen pou chofè ki distrè pandan y ap kondi?

	 2d.	 Pou kisa tèks se youn nan konpòtman distraksyon ki pi danjere lè w ap 
kondi?

	 2e.	 Èske nenpòt moun kapab bwè alkòl epi kondi avèk pridans?

	 2f.	 Jijman ak vizyon yon moun afekte apre li bwè alkòl. Kisa ki afekte anvan? 

	 3a.	 Kisa k ap pase ou si ou nan yon aksidan epi ou pa tache yon senti sekirite?

	 3b.	 Ki laj timoun yo gen obligasyon pou nan yon chèz timoun? Nan yon chèz 
timoun oswa yon chèz-pousèt?

	 3c.	 Si yon ofisye lapolis rete yon machin epi yon pasaje ki chita devan (ki 
poko gen laj 18 tan) pa tache yon senti sekirite, kimoun k ap tonbe anba 
akizasyon pou vyolasyon règ senti sekirite? 

	 4a.	 Kisa yon liy blan senp ki trase sou otowout la vle di? 

	 4b.	 Kisa yon doub liy solid jòn ki nan mitan otowout la vle di? Yon doub liy 
solid blan? 

	 4c.	 Kisa yon liy solid jòn ki adwat liy mitan otowout la vle di? 

	 4d.	 Kisa koulè pano sikilasyon an endike (wouj, oranj, jòn, elatriye)?

	 4e.	 Lè plis pase yon machin ap pwoche yon pano arè pou kat (4) direksyon, 
kimoun ki prale anvan? 

	 4f.	 Kisa yon limyè wouj sikilasyon vle di? Kisa yon limyè wouj sikilasyon k ap 
mouri-limen vle di? 

	 4g.	 Apre yon chofè kanpe machin li nèt nan yon limyè wouj sikilasyon, kilè li 
ka vire adwat? 

	 4h.	 Kisa yon flèch vèt ki limen anmenmtan avèk yon limyè wouj sikilasyon vle 
di ou kapab fè? 

	 4i.	 Kisa yon limyè jòn k ap mouri-limen vle di?

	 4j.	 Si w ap pwoche yon pasaj sou chemennfè ki pa gen baryè oswa limyè epi 
ou wè yon tren k ap vini, kisa ou ta dwe fè? 

	 5a.	 Kisa k ap pase fòs enpak la lè ou double vitès ou? Triple vitès ou?

	 5b.	 Sof si gen lòt endikasyon ki nan pano a, ki limit vitès pou oto yo nan yon 
zòn kote moun abite? 

	 5c.	 Ki limit vitès maksimòm sou yon otowout entè-eta? 

	 5d.	 Èske lapolis kapab ba ou kontravansyon poutèt ou kondi twò dousman? 

	 5e.	 Ki etap pou kanpe machin ou ofi-amezi?

	 5f.	 Avèk ki bra pou bay siyal pou vire agoch? Pou vire adwat? Pou ralanti 
oswa kanpe? 

	 5g.	 Konbyen tan (distans) ou ta dwe bay siyal ou anvan ou vire agoch oswa 
adwat? 

	 5h.	 Kilè ou kapab itilize yon koub an twa (3) etap? Ki kote ou pa ta dwe janm 
fè yon koub an twa (3) etap?

	 5i.	 Kisa yon kalfou lib ye? Kilè ou dwe bay pyeton oswa lòt machin pase?

	 5j.	 Kilè ou ka kondi nan liy wout goch yon wout ki gen de (2) liy? Ki gen kat 
(4) liy?

	 5k.	 Kisa sa vle di si ou wè reflektè wouj sou liy wout ki anfas ou? Kisa ou ta 
dwe fè?

	 5l.	 Ki distans sekirite ki rekòmande pou swiv lòt machin? 

	 5m.	Kilè ou ta dwe ogmante distans ou pou swiv lòt machin?

	 5n.	 Kisa ang non-viziblite ye?

	 5o.	 Kijan pou tcheke ang non-viziblite ou yo lè w ap prepare ou pou chanje 
liy wout oswa pou vire? 

	 5p.	 Ki kote li ilegal pou double lòt machin? 

	 5q.	 Nan ki sikonstans ou kapab kanpe na liy akselerasyon sou yon otowout 
rapid?

	 5r.	 Kisa ou ta dwe fè si w ap kondi epi ou pase soti ou sou yon otowout entè-
eta? 

	 5s.	 Ki kote ou ta dwe mete machin ou si machin ou anpàn pandan w ap 
kondi sou otowout la? 

	 5t.	 Sou ki distans ki pi lwen ou kapab pake sou arebò yon twotwa?

	 5u.	 Si ou gen transmisyon manyèl, sou ki vitès ou ta dwe mete oto a lè w ap 
pake nan yon pant ki desann? Pant ki monte? Kisa pou fè si ou gen yon 
transmisyon otomatik?

	 5v.	 Ki kote ki entèdi pou pake? 

	 5w.	Ki fason ou ta dwe vire wou ou yo lè w ap pake machin ou sou yon pant 
ki monte toutolon arebò twotwa a? Ki fason ou ta dwe vire wou yo kote 
pa gen yon arebò twotwa? Ki fason ou ta dwe vire wou yo lè w ap pake 
machin ou sou yon pant ki desann?

	 6a.	 Èske chofè yo gen obligasyon pou kanpe oswa pou kite pyeton yo travèse 
lari a? 

	 6b.	 Kisa ou dwe fè lè ou wè yon pyeton ki gen avèk yon kàn blan nan lari 
devan ou?

	 6c.	 Ki distans minimòm yon chofè dwe bay lè l ap woule toupre yon siklis? 

	 6d.	 Lè ou se yon chofè, kisa ou ta dwe fè lè w ap prepare pou vire adwat sou 
yon wout ki gen yon liy wout bisiklèt? 

	 6e.	 Kilè siklis yo ak moun ki sou velomotè yo gen menm dwa ak menm 
responsablite avèk chofè machin yo sou wout la? 

	 6f.	 Si w ap kondi yon machin, èske ou gen pèmisyon pou woule sou menm 
liy wout avèk yon moun ki sou motosiklèt? 

	 6g.	 Lè yon otobis lekòl kanpe pou timoun yo desann sou yon otowout ki 
separe avèk yon baryè ki monte, èske machin k ap woule nan direksyon 
opoze a gen obligasyon pou kanpe? 

	 6h.	 Lè yon otobis lekòl kanpe pou timoun yo desann, èske machin k ap woule 
nan menm direksyon an gen obligasyon pou kanpe? 

	 6i.	 Kisa ou dwe fè lè timoun yo oswa moun k ap travèse timoun yo prezan 
nan yon pasaj pou pyeton? 

	 6j.	 Kisa ou dwe fè si yon machin ijans ki gen limyè ki limen ak/oswa sirèn ap 
pwoche ou pa dèyè?

	 6k.	 Kisa lwa Move Over (mete ou sou kote) egzije pou fè? 

	 6l.	 Kisa yon “Zòn Entedi” ye?

	 7a.	 Kilè ou dwe itilize limyè devan ou yo? 

	 7b.	 Lannwit, sou ki distans an pye lè w ap pwoche yon machin pa dèyè ou 
dwe diminye gwo limyè devan yo? 

	 7c.	 Sou ki distans an pye avèk yon machin k ap vini ou ta dwe diminye gwo 
limyè devan yo? 

	 7d.	 Lè w ap kondi nan lapli, bwouya oswa lafimen lajounen, ki limyè ou ta 
dwe itilize? 

	 7e.	 Kisa ou ta dwe fè lè w ap kondi sou wout ki mouye nan lapli? Pou kisa?

	 8a.	 Kisa ou ta dwe fè si wou adwat ou yo soti sou asfalt la pandan w ap kondi?

	 8b.	 Kisa ou ta dwe fè si kawotchou ou kòmanse glise pandan w ap kondi?

	 8c.	 Lè w ap peze fren ijans lan, ki diferans ki genyen ant fren konvansyonèl ak 
fren anti-blokaj (ABS)? 

	 8d.	 Kisa ou ta dwe fè pandan eklatman yon kawotchou?

	 8e.	 Kisa ou dwe fè si ou fè yon ti aksidan epi machin ou bloke sikilasyon an?

	 8f.	 Si ou frape yon oto ki pake epi ou pa kapab jwenn pwopriyetè a, kisa ou 
ta dwe fè? 

	 8g.	 Ki sanksyon ki genyen pou lè ou kite kote ou fè yon aksidan ki lakòz 
moun pran chòk oswa mouri?

	 9a.	 Ki kondisyon lwa konsènan asirans San Fot?

	 9b.	 Si lisans ou ak anrejistreman machin ou sispann poutèt ou vyole lwa 
asirans San Fot, kisa ou dwe fè pou jwenn yo ankò?

	 9c.	 Ki sanksyon ki genyen si ou antò nan yon aksidan epi ou pa asire pou 
konfòme ou avèk Lwa konsènan Responsablite Finansye? 

	 9d.	 Kisa restriksyon sou lè ye pou yon chofè ki gen yon lisans apranti?  

	 9e.	 Kisa restriksyon sou lè ye pou yon chofè ki gen lisans epi ki poko gen laj 
17 tan? Ki poko gen laj 18 tan? 

	 9f.	 Kilè ou kapab anba akizasyon poutèt ou kondi anba alkòl/dwòg (DUI)? 

	 9g.	 Ki sanksyon ki genyen poutèt ou refize fè yon tès san, yon tès pipi, oswa 
yon tès alèn lè lapolis sispèk w ap kondi pandan ou sou? 

	 9h.	 Kisa ki kapab pase si lajistis jwenn ou koupab poutèt ou t ap fè kous sou 
otowout la?

	 10a.	Si ou gen yon lisans apranti, konbyen èdtan pou pase ap kondi ki 
obligatwa pou resevwa lisans Klas E?

	 10b.	Ki kou edikasyon ki obligatwa pou ou pran si ou aplike pou yon lisans 
apranti (oswa si ou pa t janm gen yon lisans apranti)? 

	 10c.	Èske ou gen obligasyon pou fè DHSMV konnen nenpòt pwoblèm ou 
genyen ki ka afekte fason ou kondi?

	 11.	 Pou kisa yon moun ta chwazi pou swiv yon Kou Debaz pou Amelyorasyon 
Chofè?

	 12.	 Ki mannèv ki obligatwa nan yon egzamen pratik?

Tcheke tout sa ou kapab fè sou sitwèb flhsmv.gov!
Renouvle anrejistreman machin ou Fè chanjman nan enfòmasyon sou asirans 

ou

Anrejistre Enfòmasyon pou Kontak ou pou 
Ijans

Jwenn founisè egzamen endepandan yo

Jwenn adrès biwo veyikil-a-motè/pèseptè 
taks

Soumèt yon kesyon (n ap reponn li nan  
2 jou ouvrab)

Jwenn istwa kondi adolesan ou Telechaje manyèl lisans chofè yo

Tcheke lisans chofè ou Tcheke si ou kalifye pou oto-ekòl

Swiv lisans chofè ou oswa sitiyasyon 
kòmann kat ID ou

Chanje adrès ou sou lisans chofè ou

Verifye Sitiyasyon Oto-Ekòl Fè chanjman nan nimewo sekirite sosyal ou

Tcheke disponiblite plak sou kòmann Tit Elektwonik

ak plis, ankò!

Depatman Sekirite sou Otowout ak Veyikil-a-Motè Florida ofri tou anpil kalite 
sèvis pou chofè yo, depi nan chanjman adrès pou rive nan renouvèlman nan 
kote ki bon pou ou, 24 sou 24, 7 jou sou 7. Ale sou sitwèb: GoRenew.com.



ETIDYE. PASE TÈS. 
KONDI AVÈK 

PRIDANS.


